
FOREWORD
Ghana’s new Senior High School Curriculum aims to ensure that all learners achieve 
their potential by equipping them with 21st Century skills, knowledge, character 
qualities and shared Ghanaian values. This will prepare learners to live a responsible 
adult life, progress to further studies and enter the world of work. This is the first time 
that Ghana has developed a Senior High School Curriculum which focuses on national 
values, attempting to educate a generation of Ghanaian youth who are proud of our 
country and can contribute effectively to its development.

The Ministry of Education is proud to have overseen the production of these Learner 
Materials which can be used in class and for self-study and revision. These materials 
have been developed through a partnership between the Ghana Education Service, 
teacher unions (Ghana National Association of Teachers- GNAT, National Association 
of Graduate Teacher -NAGRAT and the Pre-Tertiary Teachers Association of Ghana- 
PRETAG) and National Subject Associations. These materials are informative and of 
high quality because they have been written by teachers for teachers with the expert 
backing of each subject association.

I believe that, if used appropriately, these materials will go a long way to transforming 
our Senior High Schools and developing Ghana so that we become a proud, prosperous 
and values-driven nation where our people are our greatest national asset.

Haruna Iddrisu MP
Minister for Education



1

Yuoni 2 Wɛlemɛ 1

KↃKↃTƐGƐ MEƐROŊ, 
KↃKↃGAALE ANE 
NOↃRE DƐMƐ DIIBU

Wɛlemɛ 

 1



2

KↃKↃTƐGƐ MEƐROŊ, KↃKↃGAALE ANE NOↃRE DƐMƐ DIIBUYuoni 2 Wɛlemɛ 1

KↃKↃTƐGƐ MEƐROŊ ANE KↃKↃGAALE

KYƐYUOBU

A wɛlemɛ ŋa wulo la kͻkͻtɛgɛ, kͻkͻtɛgɛ meɛroŋ ane kͻkͻgaale parebammo. A wɛlemɛ 
ŋa zannoo baaraaŋ fo na tõͻ manne wuli la kͻkͻtɛge-yuoraa ane kͻkͻtɛge-pͻgeraa 
tɛɛtɛɛloŋ Dagaare kͻkͻre poͻ. Fo meŋ na la toͻ di la dɛmɛ kyaare ne lɛ kͻkͻtɛgɛ meɛroŋ 
naŋ maŋ soŋ ka yelbie tõͻ maale. Fo na zanne la kͻkͻgaale a tõͻ wɛle a zagere aseŋ 
sigi, do, soga, duoro,sigire ane a taaba. Fo na zanne la yelbipaala meɛbo gͻͻloŋ. A 
baaraŋ ,a wɛlemɛ ŋa na di la dɛmɛ kyaare kͻkͻgaale tontonne ka a mine la yelbie 
zannoo, kͻkͻre merɛ ane kͻkͻkpɛlɛ tontonne.

YELBULO

•	 Kͻkͻtɛgɛ la yelbi-kyɛlee/ŋmaa naŋ na baŋ boͻle
•	 Kͻkͻtɛgeloŋ sɛgebidaa la sɛgebidaa naŋ maŋ tonͻ aŋa kͻkͻtɛgɛ
•	 Kͻkͻgaale la kͻkͻre kyilluu naŋ maŋ kyilli yelbiri pare/muni.

KↃKↃTƐGƐ, O ZAGERE ANE MEƐROŊ

KↃKↃTƐGƐ MANNOO
Kͻkͻtεgε e la yelyaga yelbu bͻgre kaŋa na naŋ maŋ taa sεgebinyaŋaa naŋ na baŋ 
maale yelbi-kyεlee bee yelbie. O e la tɛgebo bee pɛnnoo kaŋa naŋ maŋ be yelbiri 
boͻloo poͻ. Aseŋ, fo na tɛge la gbɛre buyi ka na boͻle daŋmaa [da: ŋmaa]. A lɛ na 
“daŋmaa” taa la kͻkͻtɛgere ayi. Kyɛ tɛgebo yeni yoŋ la na be tu [tu] boͻloo poͻ, te na 
yeli ka o taa la kͻkͻtɛgɛ bonyeni. Kͻkͻtɛgɛ awola la ka fo teɛre ka a be la Bagabaga 
[ba:ga:ba:ga] poͻ?
A yi sɛgebinyaŋene puoriŋ,kͻkͻtɛgɛ sɛgebidaare aseŋ /m,n,w,r, l/ na baŋ e la kͻkͻtɛgɛ. 
Aŋa na baŋ e la ka sɛgebinyaŋene ba wa tu a sɛgebidaa puori taŋtaŋ lɛ. Kͻkͻ-tεgε seŋ 
ka o taa voonebinyaŋene yeni voonoo kyε taa bee ba taa sεgebidaare naŋ peεle a 
sεgebinyaŋaa. A yelbiri na baŋ e la kͻkͻtεgε yeni bee kͻkͻ-tεgere ayi bee a taa kͻkͻ-
tεgere yaga.
Yeldemannewulli mine la ama naŋ tu a puliŋ.
Kͻkͻtεgε bonyeni yelbie: To [ to], fa [fa]
Kͻkͻtεgε ayi yelbie: bare[ba:re], ŋmane[ŋma: ne]
Kͻkͻtɛge yaga yelbie: Badare[ba:da:re], magedalee[ma:ge:da:lee]
Kͻkͻtɛgɛ meɛroŋ bammo taa la tͻna bonso;

•	 O maŋ soŋ zannezanna ka o tõͻ maale yelbipaala
•	 O maŋ soŋ la ka a zannezanna baŋ wɛle yelbie
•	 O men maŋ soŋ la zannezanna ka o baŋ yelbie tɛgɛ bee pare.
A maŋ naŋ tu waa la yeldemannewulli naŋ wulo lɛ Dagaare yelbie naŋ wɛlɛ eŋe 
kͻkͻtɛgere bͻgere
Ka:ŋa, bi:bi:le, ka, ŋma:ma, daŋ:ke:le
A sazu yeldemannewulli ama poͻ , a yelbi-ŋmaa kaŋa zaa boͻloo are ko la kͻkͻtɛgɛ. 
A yelbiri kaŋ zaa wɛle eŋe la kͻkͻtɛgere.
Kͻkͻtɛgɛ zagere
Ghana kͻkͻɛ taa la kͻkͻtɛgɛ tɛɛtɛɛ kyɛ anaŋ naŋ pore la kͻkͻtɛgɛ-yuoraa ane kͻkͻtɛgɛ-
pͻgeraa
Kͻkͻ-tεge yuoraa
A ama maŋ baare ne la sεgebinyaŋaa. Yeldemannewulli mine la tu a puliŋ kyε, a wulo 
la lɛ Dagaare yelbie naŋ wɛle eŋ kͻkͻtɛge-yuoraa poͻ.
Dagaare kͻkͻtɛge-yuoraa yeldemanne mine
Bon:suu:ri, ka:ŋa, bi:bi:le, bo:gi:, kɛ:kɛ:re amk
Kͻkͻ-tεge pͻgeraa: Ama maŋ baare ne la sεgebidaa. Aseŋ ka te baŋ ka Ghana kͻkͻɛ 
yaga zie zaa ba taa kͻkͻtɛge-pͻgere kyɛ ba taa la yelbie naŋ maŋ baare sɛgebidaare. 
A Ghana kͻkͻɛ mine naŋ taa kͻkͻtɛge-pͻgeraa la Dagbani, Gurune, Likpankpaani, 
Dagaare amk. Yeldemannewulli mine la tu a puliŋ.
Dagaare: Kyεŋ, tol, koŋ, bamm, bͻl, zoll, wemm amk.

 Toma 1.1 kͻkͻtɛgɛ mannoo

1.	 De fo meŋa yelbie manne wuli ne kͻkͻtɛgɛ muni. De fo nͻ-iraa wuli fo taaba a 
karendie poͻ.

2.	 Manne bigri kͻkͻtɛgɛ zagere Dagaare poͻ.

3.	 Manne wuli kͻkͻtɛgɛ meɛroŋ tͻna kyaare yelbie meɛbo. De fo nͻ-iraa wuli fo 
tͻ.

Kͻkͻre zaa taa la o kͻkͻtεgɛ meɛroŋ. Te na baŋ de la (C) ka o are ko sεgebidaare 
kͻkͻtεgε meεroŋ poͻ, ka (V) meŋ are ko sεgebinyaŋene. Sɛgebinyaŋene e la nimizeɛ 
kͻkͻtɛgɛ poͻ. Ghana kͻkͻɛ zaa poͻ kͻkͻgaale waa la yelkpoŋ ko kͻkͻtɛgɛ meɛroŋ 
wɛlebo. Kͻkͻtɛgɛ sɛgebidaare meŋ taa la kͻkͻgaale aŋa sɛgebinyaŋene naŋ taa lɛ. A 
sεgebidaare ane sεgebinyaŋene semmo a yelbiri poͻ la maŋ wuli a kͻkͻtεgε meεroŋ. 
Aseŋ, ka yelbiriŋ wa taa sɛgebinyaŋene ayi , o naŋ taa la kͻkͻtɛgɛ ayi bee a gaŋ lɛ.

Yeldemannewulli mine la ama naŋ tu a kyɛ

Kͻkͻtɛgɛ meɛroŋ

Dagaare e (V), tͻ (CV) , weɛ(CVV), ka:maa:na(CV:CVV:CV), o:gi(VCV) amk

Toma 1.2 kͻkͻtɛgɛ meɛroŋ Dagaare poͻ

Di dɛmɛ kyaare ne kͻkͻtɛgɛ Dagaare poͻ. De fo peɛrenyɛre wuli a karendie biiri 
zaa

Toma 1.3 kͻkͻtɛgɛ yelbiri meɛbo

Yɛ zeŋ gbulo a kaairi yelbie ayoͻbo a sɛgere ŋa naŋ tu a puliŋ toŋ ne a toma ama 
naŋ tu:

1.	 E ka fo ne fo tͻ di dɛmɛ kyaare yelbiri kaŋa zaa kͻkͻtɛgɛ semmo.

2.	 Vɛŋ ka fo ne fo tͻ di dɛmɛ kyaare ne a yelbiri kaŋa zaa kͻkͻtɛgɛ meɛroŋ.

A yɛ gbuli na manne la a yɛlɛ a karendie poͻ. Dɛmɛ diibu ane peɛroo na be la be.

Soori ane Nyeraa da waa la zͻmenne. Ama, ba yel-erre da waa la tɛɛtɛɛ. A Nyeraa da 
maŋ toŋ la ŋmenaa ane teŋsoga sẽɛ saŋa a na bͻ bondirii biŋ kyɛ ka a Soori eŋ da maŋ 
yͻ deɛnɛ a moore zu a wono o noͻ. Uoni naŋ da wa yi a Nyeraa pãã da gaŋ la o yiri 
bͻẽ kyɛ wono o bondirii na o naŋ bͻ a sẽɛ biŋ noͻ. Kͻŋ da koorͻ la soori ka o nyerɛ 
nyemɛ o yiriŋ.

Dɛmmo yizie: https://ischoolconnect.com/blog/10-line-short-stories-with-
morals-you-should-know/

Toma 1.4 kͻkͻtɛgɛ yelbie wɛlebo

Yɛ zeŋ gbulo a bͻ yelbie anuu Dagaare poͻ kyaare ne a kͻkͻtɛgɛ meɛroŋ ama kaŋa 
zaa naŋ tu. Yɛ di dɛmɛ kyaare ne a nͻ-iri.

1. 2. 3. 4. 5.

CV

CV: CV

V: CV

CV: V

CV: C

KↃKↃGAALE PARE BAMMO
Kͻkͻre zaa duobu bee sigibu maŋ wulo la yelteenaa bee eŋkyere bee parebammo 
Kͻkͻgaale la kͻkͻre duobu bee sigibu kyaare kͻkͻ-tεgε bee yelbiri naŋ kyille o tɛgɛ 
bee o pare bammo. Kͻkͻregaaloo kͻkͻre poͻ la kͻkͻre yelbie parebammo naŋ maŋ yi 
kͻkͻgaale poͻ. Ghana kͻkͻε yaga zie waa la kͻkͻgaale.

Kͻkͻgaale parεε
Kͻkͻε zaa taa la kͻkͻgaale tεεtεɛ. Yeldemannewulli mine naŋ be Ghana kͻkͻɛ mine 
poͻ la: do (H) kͻkͻgaale, sigi(L) kͻkͻgaale, soga (M) kͻkͻgaale, sigire(F) kͻkͻgaale, 
ane duoro(R)kͻkͻgaale. Ghana kͻkͻɛ zaa taa la a kͻkͻgaale parɛɛ ama ayi mine, ka 
ana la kͻkͻre duobu ane sigibu. A kͻkͻgaale zage kaŋa meŋ naŋ poͻ a ama ayi la soga 
kͻkͻgaale ,amine meŋ naŋ be be la, kͻkͻgaale naŋ duoro ane kͻkͻgaale naŋ sigire, 
Ghana kͻkͻɛ mine yeldemannewulli la a ama naŋ tu a puliŋ.

Kͻkͻɛ mine naŋ taa kͻkͻgaale zagere ayi (do ane sigi) la Akan, Nzema, Ga, Kasem, 
Ewe, amk.
Kͻkͻɛ mine naŋ taa kͻkͻgaale zagere ata (do, sigi ane soga): Dangme, Dagbani amk.

Kͻkͻgaale bondemannaa naŋ wulo kͻkͻre sigibu la [ˋ] ,ka ŋa [´] wulo kͻkͻre duobu, 
ane soga kͻkͻgaale [¯]. Aseŋ dàà ‘stick’ taa la a magere naŋ wulo kͻkͻre sigibu a 
sɛgebinyaŋene zu, ka dáá ‘to push’ meŋ taa magere a sɛgebinyaŋene zu naŋ wulo 
kͻkͻre duobu.

Kͻkͻgaale e la yelnimizeɛ kͻkͻre poͻ yi onaŋ taa tontɛɛtɛɛ kyaare pare bammo. 
Kͻkͻgaale taa tontonne ata. Ama la yelbie bammo, kͻkͻre merɛ ane kͻkͻkpɛlɛ.

Yelbie kɔkɔgaale poɔ tontonne
Te maŋ de la yelbie kɔkɔgaale wɛle ne yelbie pare tɛɛtɛɛ. A yelbie kɔkɔgaale maŋ 
wa ne la parebammo wɛlebo ko yelbie na sɛgebo naŋ waa yeni. Kaa a ama naŋ tu. A 
magere naŋ dͻgele a sɛgebinyaŋene la maŋ kyilli a kͻkͻgaale.

a.	  sáá-rain ane sàà-father,
b.	  báá-dog ane bàà-valley

Kɔkɔre merɛ tontonne kɔkɔgaale poɔ
Kɔkɔre merɛ kɔkɔgaale la maŋ wa ne tɛɛtɛɛ a kɔkɔre yelibu poɔ. O maŋ wuli la wɛletaa 
kaŋa yeluŋ poɔ, teseŋ, yeli yelibu saŋa,- dawagre bee ŋa wagre.

Beberi zaa yel-erre ane tannoo

A dͻͻ pèrè la ane A dͻͻ péré la!

Kɔkɔgaale meŋ na baŋ wuli la tɛɛtɛɛloŋ kɔkɔkpɛlɛ naŋ be kɔkɔyeni poɔ.

Kɔkɔgaale na baŋ wɛle la Dagaare ane Birfor yelbie mine. Teseŋ; dáá-pito (Birfor), 
dàà-pito (Dagaare)

Toma 1.5 kͻkͻgaale mannoo

1.	 De fo meŋa yelbie manne wuli ne kͻkͻgaale pare bammo. De fo nͻ-iraa wuli fo 
karembitaaba a karendie poͻ.

2.	 De yeldemannewulli mine manne wuli ne kͻkͻgaale zagere Dagaare poͻ

3.	 Yɛ di dɛmɛ kyaare kͻkͻgaale a yɛ gbulo poͻ. Yɛ wuli yɛ karembitaaba yɛ nͻ-
iraa.

Toma 1.6 Wɛlebo toma

A yɛ gbulo poͻ, kyɛlle yelbie mine boͻloo Dagaare poͻ kyɛ e a ama naŋ tu.

a.	 Wuli a yelbie ama kͻkͻgaale zage

i.	 baa , baa , baa
ii.	 le , le
iii.	saa, saa

Wuli a yelbie na yɛ naŋ kaa-iri kͻkͻtɛgɛ. Wuli fo taaba a fo nͻ-irri

1.	 Sɛge kͻkͻtɛgɛ zagere Dagaare poͻ kyɛ wuli a zage kaŋa zaa yeldemannewulli 
ata.

2.	 De yeldemanne mine manne wuli ne yeli mine ata nanso ka fo teɛre ka kͻkͻtɛgɛ 
bammo taa la tͻna Dagaare zannoo poͻ.

3.	 Pore kͻkͻgaale parɛɛ Dagaare poͻ kyɛ wuli yeldemannewuli ata kyaare a kaŋa 
zaa.

4.	 De yeldemannewuli ata manne wuli ne kͻkͻgaale tontonne Dagaare poͻ

NOϽRE DƐMƐ WOLLOO
Dɛmɛ Diibu Bammo Gͻͻloŋ Ane Kannoo

KYԐYUOBU
A foͻlaa yeli la yɛlɛ kyaare ne yelbulo kaa-iribu yelyagesɛgeraa bee dɛmɛ diibu poͻ. 
Fo na zanne la maa-eŋɛ ane kanne gaa tͻͻre kannoo. Fo na di la dɛmɛ kyaare ne 
gͻͻloŋ nimizeere mine naŋ na soŋ fo ka fo baŋ a sɛgerɛ bee a yelyele yelnimizeere 
bee yelbulo. Fo na zanne la lɛ fo naŋ na e a de yelbulo ama manne ne yɛlɛ ko gyamaa 
velaa zaa. A foͻlaa ŋa meŋ la manne la yɛlɛ kyaare yelzuri mine aseŋ Bͻrefͻ kͻkͻre, 
donɛɛ zu yeltare mine ane kͻkͻɛ mine boorͻ.

 YELBULO

Yelbuli la a yelyagesɛgeraa yelnyͻgeraa. O naŋ baŋ be la a yɛlɛ yelzu poͻ kyɛ taa yelkpɛlɛ 
mine naŋ teɛrɛ. Kannoo na baŋ waa la maa-eŋɛ bee kanne gaa tͻͻre.
•	 Maa-eŋɛ kannoo na baŋ e la kpimaroo kannoo, bonso, a kanna maŋ de la o hakela 

zaa eŋ a dɛmmo na kannoo poɔ ana nyɛ duoro kyɛ baŋ a sɛgerɛ poteɛrɛ.
•	 Kanne gaa tͻͻre la sɛgere wogi kannoo ka lɛ na soŋ fo yelbie zannoo ka a do saa kyɛ 

ka fo tõͻ kanne welweli a baŋ a pare.

DԐMMO DIIBU YELBULO KAA-IRIBU
Teɛroo soorebiri: leɛ teɛre a yuoni bonyeni gane poͻ, boŋ la yelbuli?. De fo yelnyɛre 
pɛre ne fo gbuli deni kyɛ pãã kanne a ama naŋ tu a puliŋ.

Yelbuli: o na a yelnimizeɛ naŋ yeli a dabegere, sɛgere, dɛmɛ diibu bee yelyaga poͻ. O 
maŋ wuli la a sɛgere bee a dɛmɛ diibu ananso. Yelnimizeere mine naŋ be a sɛgere bee 
a dɛmmo poͻ la maŋ teɛ a yelbulo. Neeloŋ bee nyͻgetaa kaŋa maŋ be a yelnimizeere 
ama maŋ soŋ la a yelbulo kaa-iribu saŋa.

Yelbulo kaa-iribu sobie la ama naŋ tu

Kanne a yelzu ane a kyɛyuobu: aseŋ ka fo peɛre nyɛ bone na yeli a yelzu ane a 
kyɛyuobu naŋ yeli kyaare a yelnyͻgeraa a sɛgere poͻ.

Bͻ a yɛlɛ yelzu: Gbɛɛ yaga a yɛlɛ yelzu maŋ be la piiluu dabegere poͻ.

Yɛl-teɛre wulibu: ka fõõ na kaa-iri a yelkpɛlɛ, soore fomeŋa a soorebie ama: aŋ, boŋ, 
yeŋ, bonso, ane wola kyaare a yelbulo .

Kyoͻroo: Kyoͻre a yelyagesεgeraa ne fomeŋa yelbie
Pɛretaa: De a fo kyoͻroo pɛre ne a sεgesεgerε kpulluu

Maa-eŋa kannoo
 Maa-eŋɛ kannoo na baŋ e la kpimaroo kannoo, bonso, a kanna maŋ de la o hakela zaa 
eŋ a dɛmmo na kannoo poɔ a naŋ baŋ a pare ane a kɔkɔre nandaare. A kanna yɛŋ maŋ 
tɔgele la a yɛlɛ ayi ama. O meŋ la kyaare la kannoo te naŋ de yɛmbulo eŋ. A kanna 
maŋ kaara yelbizuri mine, sōɔmaa naŋ toɔne bee sɛgebi-ŋmeene bee sɛgebi-soɔre bee 
naŋ puuli yɛlɛ poɔ. A maŋ soŋ la ka yeli pare bammo kyaane. A kanna maŋ sɛgerɛ la 
a yelbulo mine bine a kannoo saŋa bee a bɔ a yelbiri zuri mine pare a kannoo saŋa. A 
ŋaa maŋ soŋ la ka a kanna kanne ka a kpɛ, ka pare bammo meŋ kyaane.

Toma 2.1 werewere kannoo ane va-funnoo mannoo

Yɛ zanne la yɛlɛ kyaare werewere kannoo ane va-funnoo a yuoni yeni poͻ. A yɛ 
gbulo poͻ ,manne wuli a dabiri kaŋa zaa,kyɛ di dɛmɛ kyaare ne werewere ane va-
funnoo kannoo dabie. De fo yelnyɛre pɛre ne ama naŋ sɛge biŋ a puliŋ kyɛ,

Maa-eŋa kannoo dͻlͻ/dabie
Dabie yaga la be maa-eŋa kannoo poͻ, kyɛ a zannoo ŋa poͻ te na zanne la dabie ayi, 
ka ana werewere kannoo ane va-funnoo

Werewere kannoo
O e la kannoo naŋ wulo yelbulo boͻbo yelyagesɛgeraa poͻ. A sɛgere parebammo ba 
maŋ kyaane bonso fo ba maŋ kanne a yelyagesɛgeraa zaa. A kannoo dͻlͻ ŋa maŋ kyeŋ 
la velaa ka a yelyagesɛgeraa wa e yelmeŋa.

Va-funnoo
A kyɛ,fo maŋ kaa la a sɛgere fileu ana kyo-iri yelbi-bulo. Fo maŋ e la a ŋaa a na bͻ 
soorebie mine boorͻ nͻ-irri

Toma 2.2 yelbulo boͻbo bee iribu

1.	 Kanne a yelyagesɛgeraa ŋa naŋ tu a puliŋ.

2.	 Kaa iri a yelbulo a yelyagesɛgeraa ŋa naŋ tu a puliŋ poͻ.

3.	 De a yelbulo na fo naŋ nyɛ wuli fo karembitaa.

KANYIRI TAABO

N da nyɛ la yuomo anaare kyɛ ka n ma kpi. N da ba baŋ yelzaa yi n saa lombori 
bee na wa yele zie na o naŋ be. N baabo yɛlɛ da be la n dͻgereba nuuriŋ. N da ba 
baŋ bamine ka n naŋ da wa be ba nuuriŋ naane. Ba kaŋa zaa da ba sage daa yi a 
na de ma laŋkpeɛrɛ ne. ŋaa ka n da yͻ viiire a maŋ yi dͻgrͻ ŋa zie a gaa kaŋa zie; 

Yuompie ne anaare naŋ tͻle N daŋ ba kpɛ kaŋa zaa zie daadaa ta yuoni gbuli bee 
a gaa sakuuri gba. Mine da maŋ dͻgerͻ maŋ la kyɛ ka a da maŋ e tuo ka n manne 
ko noba. N zͻmenne zie la ka n da maŋ nyɛ emmaaroŋ a sakuuriŋ bonso n da maŋ 
inni la a dͻgroŋ na zaa n naŋ maŋ nyɛrɛ a yiri poͻ bare. N naŋ wa ta yuomo pie ba 
fere ma la ka n da maŋ toŋ toma ana baŋ soŋ kaa mmeŋɛ. N da maŋ toŋ la di-mɛ 
toma, a nyͻge zoma mane poͻ, ane kubo ŋmarebo toma. A yeli ŋa e la daadaa te ta 
yuomo pie. N da binne la libie fẽẽfẽẽ a tõͻ gaa sakuuri. A yeli noͻ zie la , n teɛroŋ 
zaa da naŋ kyɛnɛ be la zannoo eŋɛŋ ka n zannoo meŋ da gɛrɛ niŋe. N naŋ da wa 
be n yuon-baaraaŋ ba da iri ma la ka n waa a sakuuri biiri zaa karembizuzeɛ. N da 
baare la a sakuuri a paase n gama velaa.

Toma 2.3 yelbul-sonne kaairibu

1.	 A yɛ gbulo poͻ yɛ di dɛmɛ a kaairi a yelbulo a dɛmmo ŋa naŋ tu a puliŋ.

2.	 De a yelbulo fo naŋ kaairi wuli karendie biiri zaa.

Noͻre sagebo tͻna
Pͻgelee: Haae,fo daŋ teɛre la bone nanso ka noͻre sagebo taa tͻna yaga?

Dͻͻlee: Õõ, n teɛre ka o kyaare la begɛ tuubu ane nembɛrɛ emmo.

Pͻgelee: Yelmeŋa,noͻre sagebo kyeŋ pare la begɛ yoŋ tuubu. O kyaare la sagediibu, 
gyeremɛ terebo ane yelmeŋa taabo. Ka fõõ wa ko fo dͻgereba gyeremɛ , a lɛ wuli ka 
fo sage la ba wuluu di.

Dͻͻlee: Lɛ tu la sori, kyɛ ka membɛrɛ wa e yeli naŋ ba tori?

Pͻgelee: Fo mͻɛ la ,noͻre soba ba bͻra. Te maŋ soore la kyɛ peɛre yɛlɛ baŋ a pare ka 
a wagere wa ta. Ama, gbɛɛ yaga noͻre sagebo maŋ soŋ la ka nyͻvore yɛlɛ tori. O meŋ 
maŋ wane la emmaaroŋ.

Dͻͻlee: N da ba teɛre ŋaa.

Pͻgelee: Noͻre sagebo la yeldɛŋ neeloŋ poͻ: dͻgera-bie, karema –karembie, toma 
soba-tontombie. O maŋ soŋ la ka sagediibu baa.

Dͻͻlee: A waa la soŋ, N na mͻ la a taa noͻre sagebo n nyͻvoreŋ.

Toma 2.4 Noͻre wolloo bee dɛmɛ diibu

Yɛ zeŋ gbulo a kuri dɛmmo dẽɛ wuli kyaare vũũ yɛlɛ, nansaalaa soͻloŋ bee zi-
maale tͻna ka o yine a sazu deme ŋa. Vɛŋ ka a karembiiri di dɛmɛ wuli a yelzu.

Toma 2.5 Maa-eŋɛ kannoo gͻͻloŋ

Kanne a yelyagesɛgeraa ŋa velaa kyɛ iri a soorebie naŋ tu nͻɛ.

1.	 A yɛ gbulo poͻ, de werewere kannoo gͻͻloŋ kaairi ne yelbulo ayi a dɛmmo 
poͻ. De bone na fo naŋ nyɛ a dɛmmo poͻ wuli a gbulo mine.

2.	 De va-funnoo gͻͻloŋ wuli yelsoŋ kaŋa a sɛgerɛ naŋ teɛre ka a karemazuzeɛ taa.

A karemazuzeε la a sakuuri faŋa zaa. O na la maŋ tu sori zaa ne bammo kaŋa 
a wuli sori ka yeli kyεŋ velaa. Ona la maŋ maale wuluu ne zannoo yel-erre a 
karendie poͻ ka zannoo do saa. Ona la maŋ dͻrͻ a tontombiiri ennε, a teɛ ba 
ka ba are kpeεŋaa. A karemamine ne a karembiiri zaa lããfeeloŋ ne a ba niŋe 
gaabo zaa be la a karemazuzeε nuuriŋ. Azuiŋ, a seŋ ka a neε ŋa taa wederε 
gͻͻloŋ a na toͻ melle a vεŋ ka sori bee begε tuubu be a sakuuri poͻ. A ŋa na 
vεŋ la ka a sakuuri gaa niŋe. Daniel Duke (1989) yeli ka teεroŋ soŋ taabo veεlε 
la, kyε o ba paale, ka sakuuri zanne gaa tͻͻre ba wa poͻ.

A karemazuzeε pãã na bͻ la toori tagebo sobie ka a guuro a sakuuri zaa, ka 
noba tuuro so-velaa, ka a karembiiri meŋ enne yuoro a ba zannoo poͻ. A kyε 
kara yelfaare bara a karembiiri zie.

KANNE GAA TƆƆRE NANDAARE
Teɛroŋ soorebiri: De maa-eŋɛ kannoo gͻͻloŋ a kyoͻre ne kanne gaa tͻͻre kannoo. De 
pɛre ne a mannoo ŋa naŋ be a puliŋ kyɛ.

Kanne gaa tɔɔre e la kannoo wagere ŋa fo naŋ maŋ kanne sɛgere wogi noɔ wommu 
eŋɛ ane pare bammo kyɛ zanne kannoo gɔɔloŋ naŋ na yuo fo yɛŋ kyaare kͻkͻ-tɛɛtɛɛ 
nandaare ane yelbipaala bammo. A zannoo zage ŋa maŋ soŋ la ka fo baŋ kannoo 
gͻͻloŋ.

kanne gaa tɔɔre nandaare
Kanne gaa tͻͻre nandaare la tu a puliŋ kyɛ

Kanne welweli: Kannoo gͻͻloŋ mine de laŋ taa, ka a yelbie tuuro o soriŋ, ka a pare 
sãã velaa ko a kyɛlekyɛllɛ.

Sɛgere Meɛroŋ
A sɛgesɛgrɛ maŋ de la duoro eŋ a sɛgre poɔ. Sɛgre meɛroŋ maŋ soŋ la ka a kannekanna 
teɛroŋ kyaare yelbulo naŋ be be kyɛ gu bone naŋ na yi a sɛgere poɔ. A maŋ wuli la 
sɛgere pare bammo.

Kaabo
O e la sobiri karembiiri naŋ maŋ nyore bamenne eŋ kannoo a naŋ baŋ o pare. Ŋaa 
wuli ka fo tõͻ la bee ba tõͻ baŋ a bone fo naŋ kanne pare. Fo na baŋ leɛmaale kanne 
la bee peɛre nyɛ o parebammo sɛre ka fo kanna gɛrɛ.

Teɛre-eŋ
 O sobiri na a kannekanna naŋ maŋ kpulli o zu bee teɛre yɛlɛ mine naŋ bonnͻ kyaare 
ne duoro pare naŋ ba maaleŋ kyaane velaa. A ŋaa wuli ka fo na kanne la nɛnɛ a yi a 
duoro fo naŋ nyɛ kyɛ wele a dɛmmo pare. A zu kpulluu ane yelbonne fo naŋ nyɛ maŋ 
kyaare la yɛŋ kaŋ fo daŋ baŋ.

Peɛroo
A kannekanna maŋ wuli la o teɛroŋ, tere o nͻ-iraa a kannoo ne kanne baaroo puoriŋ. 
A kannekanne maŋ wuo yelbulo ka onaŋ wa gyɛle a sɛgere yelsonne kyaare o pare 
bammoo.

Nensaalaa lããfeeloŋ ane gyeremɛ yɛlɛ do are la zie maale ka o e forfori. O kyaare la lɛ te 
naŋ maŋ baŋ kaara te sagere zu, bine zu ane te kͻn-dɛgɛ kyiri bare soŋ ka baalombie ta kpɛ 
te. Te banyere,koͻ zo tu ziirii ane lɛ anaŋ seŋ ka te kyiri sagere bare e la nimizeɛ naŋ na soŋ 
gu te a yi baaloŋ eŋɛ. Zi-dɛgɛ na baŋ wane la baaloŋ mine aseŋ,kyaaraa kpoŋ ,bin-kͻzẽẽ 
ane maaroŋ baaloŋ amk. A baaloŋ ama koora la noba yaga.

Ama, zie maale ka o e forfori ba are ko a nensaalaa endaa yoŋ laafẽẽloŋ, kyɛ o are ko 
la yeli zaa naŋ kyaare a nensaalaa nyͻvore .

Toma 2.6 kanne gaa tͻͻre kannoo nandaare

Leɛkaa a sazu dɛmmo ŋa a kpulli o zu, nembuo la sɛge a dɛmmo ane a ŋmɛ yaaroo 
zie. (saseɛ poͻ duoro, duori saama gama poͻ duoro terebo yelyaga amk.)

Pãã wuli fo teɛroŋ kyaare ne lɛ anaŋ seŋ ka a sɛgebo wuobu yɛlɛ da tu. Wola ka 
sɛgerɛ wuo a sɛgere, boŋ yelbulo la ka o sɛge?

EXTENDED READING
•	 Watch the suggested video what intensive and extensive reading are, the steps involve in 

both and the benefits of extensive reading for further understanding. https://youtu.be/
ZvEbLSLyrno

•	 Watch this video on types of reading for further understanding of the concepts of skimming 
and scanning https://www.youtube.com/shorts/pCuxPhM0Wtg?t=59&feature=share

•	 Read the text below which discusses intensive reading and extensive reading in details for 
more knowledge https://www.academia.edu/38319415/Extensive_and_Intensive_
pdf.

https://youtu.be/ZvEbLSLyrno
https://youtu.be/ZvEbLSLyrno
https://www.youtube.com/shorts/pCuxPhM0Wtg?t=59&feature=share
https://www.academia.edu/38319415/Extensive_and_Intensive_pdf
https://www.academia.edu/38319415/Extensive_and_Intensive_pdf

De fomeŋa yelbie manne wuli ne ‘yelbulo’

Kanne a dɛmmo ŋa naŋ tu a puliŋ kyɛ iri soorebie na tu nͻɛ

Gyeremɛ faŋa

Gyeremɛ ba waa bone fo naŋ na fere nyɛ. O waa la bone ba naŋ na ko fo. Neeloŋ soŋ zaa 
maŋ do are o la o zu, ka o e la o meŋa bee toma zie la. Ka fooŋ ko neɛ gyeremɛ, lɛ wuli ka 
fo sagedi la o poteɛrɛ, eŋkyere ane o vo-kpeɛraa poͻ.

Teɛre ka fo be la karendie poͻ ka neɛzaa puoro o tͻ ne nimimaaroŋ ane neeloŋ. Zie na 
karemamine ane karembiiri naŋ maŋ dire dɛmɛ wono taa velaa zaa la gyeremɛ. Gyeremɛ 
terebo waaloŋ la ɛ.

Gyeremɛ ba e lɛ fo naŋ e ko fo tͻ yoŋ: o meŋ kyaare la lɛ te naŋ maŋ e ko taa. Meŋɛ emmo 
la lɛ fo naŋ baŋ fo are zie, a baŋ fo beree kyɛ kaara temenne soŋ.

Fo naŋ yͻ viire a karenderi a sakuu-bɛrɛ poͻ baŋ ka gyeremɛ terebo waa so-nͻzɛlɛ ayi te 
laŋkpeɛboŋ. De gyeremɛ ko fo tutaaba, karemamine ane laŋkpeɛrebɛ kyɛ ba meŋ na e la lɛ 
ne o zu ko fo.

1.	 Boŋ yeli la ka a yelzu yeli kyaare ne dɛmmo?

2.	 Sɛge a yɛlɛ yelzu naŋ be dabegere boŋyeni ane anaare.

3.	 Kyoͻre a sazu dɛmmo ŋa eŋ yɛlɛ anaare poͻ.

Maa-eŋɛ kannoo

a.	 Wuli maa-eŋɛ kannoo nandaare ayi fo naŋ zanne a wɛlemɛ ŋa poͻ

b.	 De fomeŋɛ yelbie gyɛle ne a nandaare ayi na fo naŋ kaa iri a (1) poͻ .

Kanne gaa tͻͻre kannoo

1.	 Boŋ tɛɛtɛɛloŋ la be kanne welweli ane peɛroo kpakyagaŋ?

2.	 Manne wuli kanne gaa tͻͻre kannoo nandaare

3.	 De fomeŋɛ yelbie wɛle ne maa-eŋɛ kannoo ane kanne gaa tͻͻre kannoo tɛɛtɛɛloŋ.

KϽKϽRE MERΕ
Kͻkͻre meεroŋ, ane Dagaare kͻkͻre sεgebo merε

KYΕYUOBU
A wɛlemε ŋa poͻ, te na kaa la tagemarre yelbie, yelbie maaloo sobie ane lε te naŋ na 
de yelbipeelε maale ne yelbie Dagaare poͻ. A fo bammo kyaare a yelbipeelɛ ane a 
tagemarre la na soŋ ka yεlε maaloo e mͻlͻ kyε taa pare naŋ kyaane. A Wɛlemɛ meŋ na 
soŋ te la ka te di dεmε kyaare yelbie maaloo Dagaare poͻ.Yelbie maaloo sobie mine te 
naŋ na kaa la; yelbikparema maaloo, pεmmoo, yelbipeelε yelbie maaloo, kyεŋmaabo.

Yelbulo

•	 Yelbipeelaa la yelbiriŋmaa te naŋ de eŋ yelbiri niŋe bee puori bee sͻga. Yelbipeelε 
taa la parεε ata, puori yelbipeelε, sͻga yelbipeelε ane niŋe yelbipeelε.

•	 Tagemarre la ka te maŋ de tage yelbie lantaa yεlε poͻ ka o taa tɛgɛ.
•	 Te maŋ tu la a yelbipeelε zie kyε maale yelbipaala.
•	 Te na toͻ tu la yelbipeelε poͻ a kuri yelbipaala.
•	 Yelbie maaloo sobie la lεnεε zaa te naŋ maŋ tu a maale yelbipaala ka a poͻ a kͻkͻre 

yelbie poͻ.

YELBIPEELΕ
Yelbipeelε la yelbiŋmaara mine te naŋ maŋ de mare yelbiri a maale yelbiyuo bee a 
kyilli a yelbiri zage. Te na la baŋ yeli ka yelbipeelaa la yelbiŋmaa te naŋ maŋ de eŋ 
yelbiri piiluu bee baaraŋ ka a pare kyilli.

A yelbipeelε ama la puori yelbipeelaa ane niŋe yelbipeelaa. Ka yelbipeelaa mare, 
yelbir-nyaga, bee yelŋmaa a yelbiri pare maŋ kyilli la a wulo yelyuo. Yelbipeelε na 
baŋ e la yelbiri te naŋ de mare yelbiri kaŋa ka a pare kyilli bee a kyilli a yelbir zage.

Puori yelbipeelaa maŋ wa la kyε ko a yelbiri meŋa.

Kpεfuri/ Soga yelbipeelaa la ona naŋ be yelbie ayi soga.

Niŋe yelbipeelaa la ona naŋ tu yelbiri.

Niŋe –puori yelbipeelaa; a ŋaa,yelbipeelε ayi maŋ gyilli la a yelbinyaga. Ka a niŋe 
ne a puori yelbipeelaŋ laŋ kpε yelbiri, a yelbiri pare ane o zage maŋ kyilli la a ŋmaa 
yelbipaalaa.

Ghana kͻkͻɛ yaga zaa ba taa a niŋe-puori yelbipeelaa ŋa.

Fantere/ Santere yelbipeela a ama; a-, m-, n-, fo-, -nom, re.

Dagbani deme la ama: nima, -ra, -mi, -la, -ya, da-, n-.

Toma 3.1 Wuli bone naŋ la yelbipeelε/ kpεgelε

Leε tͻgele fo tͻ wuli taa bone naŋ la yelbipeelε/ kpεgelε. Yε ta kaa a gane poͻ sεre 
kyε wuli taa.

Yelbipeela/kpɛglɛ parɛɛ
Te taa la yelbipeelɛ/kpɛglɛ parɛɛ ayi. Ana la; yelbimaale kpɛglɛ ane yelbi-leɛmaale 
kpɛglɛ.

Yelbimaale kpɛglɛ; a kpɛglɛ ama la maŋ maale yelbipaalaa ka o pare e paalaa meŋ. A 
kpɛglɛ ŋa poɔ, a yelbipaalaa ane a yelbinyaga na baŋ be la yelbie zage yeni bee yelbie 
zage tɛɛtɛɛ poɔ. Azuiŋ, yelbimaale kpɛglɛ sagra la yelbie zagere, bee a kyille yelbie 
zagre. A kpɛglɛ ŋa maŋ ŋmaa la yelbipaalaa yi ne a yelbinyaga poɔ. Aseŋ; gaa+ bo= 
gaabo. A kyɛ, gaa (eroŋ) ka kpɛgla –bo- wa mare, ko o leɛ gaabo (yuori yelbiri) Gaa 
naŋ e eroŋ yelbiri leɛ la yuori yelbiri gaabo.

Yelbi-leɛmaale kpɛgla
A ŋaa eŋ o maŋ kyilli la a yelbiri tontonne yoŋ, kyɛ o ba kyille a yelbiri zage.

Yelbileɛmaale kpɛglɛ ba maŋ kyilli a yelbiri pare zaa, azuiŋ o ba ŋmaara yelbipaala. 
Yelbi-leɛmaala kpɛgla wulo la kɔkɔre merɛ naŋ kyaare, yageroŋ, pɔge bee dɔɔ, wagre, 
amk. Azuiŋ. Ka fōō de yelbi-leɛmaale kpɛgla mare yelbiri naŋ e yeni o na baŋ leɛre 
o la eŋ yagroŋ yelbiri. Aseŋ; saa + mine = saamine. A yelbiri Saa, pare ba kyilli. 
Saamine e la saa yaga.

Toma 3.2 Ghana kͻkͻrεε poͻ yelbipeelɛ bammo

1.	 Yε zeŋ bayiri a di dεmε kyaareyelbipeelε parεε zaa yε naŋ baŋ. ( vεŋ ka a ama 
soŋ yε; a fo kͻkͻre poͻ, wola ka yε maŋ e kyilli yelbiri pare?)

2.	 Yε gbulo poͻ, yɛ pore yelbie anuu (5) mine te naŋ nyε yi yelbipeelε poͻ.

Yelbipeelε tontonne
Kͻkͻre zaa taa la lεnεε yelbipeelε naŋ tona. A yelbipeelε tontonne mine la ama naŋ tu.

a.	 A maŋ maale la yelbipaala yi yelbinyaga poͻ. Aseŋ, ma + bile = mabile

b.	 A maŋ kyilli la yelbiri zagre; aseŋ. Boͻ+ rͻ = boͻrͻ

c.	 A maŋ toͻ kyilli la eroŋ yelbiri wagere; aseŋ zo+e =zoe

d.	 Yelbipeelε maŋ leεre eroŋ wagre kaŋa eŋ wagre yuo poͻ. Aseŋ; di+re+ direŋ

e.	 A maŋ kyilli la yelbiri eŋ yageroŋ. Aseŋ bie +ri = biiri.

f.	 A maŋ soŋ la ka te sεge yelbie ka a tori ane a kͻkͻre zannoo.

g.	 A maŋ toͻ leεre bigruu yelbiri eŋ eroŋ yelbiri poͻ.(aseŋ zeɛ + re=zeɛrɛ)

h.	 A maŋ toͻ leεre la yuori yelbiri eŋ eroŋ yelbiri poͻ aseŋ daa+ra=daara

i.	 A maŋ leεre la yuori yelbiri eŋ eroŋwuluu.aseŋ kpera+a=kperaa

j.	 A maŋ leεre la yofuu eŋ yoseene poͻ.aseŋ kͻŋ+ͻ=kͻŋͻ

k.	 A maŋ leεre la bigiruu yelbiri eŋ yuori yelbiri poͻ aseŋ bie+lɛɛ=bilɛɛ

l.	 A maŋ leεre la eroŋ yelbiri eŋ eruŋwuluu yelbiri poͻ aseŋ faa+loŋ-faaloŋ

m.	A maŋ leεre la eroŋ yelbiri eŋ yuori yelbiri poͻ aseŋ kuoli+luŋ=kuoluŋ

Toma 3.3 Bibilii kͻntombilii enfuomo

De a enfuomo ama naŋ tu a puliŋ ka a teε fo ka fo bigri lεnε yelbipeelε naŋ maŋ 
kyilli yelbiri pare a kͻkͻre poͻ.

enfuoni 3.1

Duoro yizie: https://slideplayer.com/slide/7403140/

Toma 3.4 de yelbipeelε maale ne yelbie

a.	 Wuli yelbipeelε a yelbie ama poͻ kyε wuli yelbipeelɛ parεε na a naŋ e.

Bombie

Wulibu

Zunoͻ

Borebo

Mannoo

Zeeloŋ

Badͻgebo

Babammo

De yelbipeelε eŋ a yelbie ama poͻ ka leε yuori yelbie bee bigiruu yelbie.

Gaa

Du

Koŋ

Bͻre

Zeŋ

Gbulo poͻ, de a sazu yelbipeelε parεε ama n maale ne yelbipaala. De wuli fo taaba.

Tagemarre yelbie
Tagemarre yelbie parebammo: Tagemarre yelbie la yelbie naŋ maŋ tͻnne, yelbie, 
yelŋmaara ane yelgbͻgere. Te maŋ de la tagemarre sεge ne yelkparema bee yel-
lerema. A ŋaa maŋ soŋ la ka te ta puuli yεlɛ. A toŋkpoŋ zaa la ka a tage yεlε ayi bee 
yel-gbolo lantaa. Tagemarre mine la a ama: ane, ne, bonso, azuiŋ, kyε, bee, amk

A yelbie ama be la te bebiri zaa dεmε diibu poͻ.

Kaa tagemarre a yεlε ama poͻ.

O zanne la azuiŋ o baŋ la boma.

N na gaa la kyε leε wa

Bayͻͻ ne Dapilaa

Toma 3.5 Bigri bone naŋ la tagemarre yelbie

De a yε dεmε yε naŋ di, ka a soŋ fo ka fo de fo meŋa yelbie bigri ne tagemarre 
yelbie.

Tagemarre parεε
Te taa tagemarre parεε yaga Dagaare poͻ. A kyε,tagemarre parεε ata la ka te na kaa. 
Ka ana la:

1.	  Sentaa tagemarre,

2.	 Eronwuluu tagemarre

3.	 Zultaa tagemarre

Sentaa tagemarre
a maŋ e la yelbir yeni naŋ maŋ tage a kͻkͻre yεlε ayi naŋ tu a kͻkͻre merε lantaa. 
Teseŋ, yuori ne yoe yelbie ane yelgbͻge ane yelgbͻgere.

Teseŋ, N na gaa la kyε leε wa.

Sentaa Sentaa tagemarre naŋ maŋ tͻnne yelbie ane yelŋmaara.

a.	 Dͻͻdaa ne Ayuo.

b.	 Kamaana bee kyi

c.	 Gyogi ne veεloŋ

d.	 Dͻͻzeε la, bee?

Dagbani [mini, ni, bee]

a.	 Dawuni mini Danaa.

b.	 Kpe ni kpe.

c.	 Yaŋɔ bee ya polo?

Sentaa tagemarre naŋ tͻnna yelbie ne yelgbͻge te ba maŋ de pεnnoo magere (,) eŋ a 
tagegemaraa yelbiri niŋeŋ.

a.	 Naaŋmen na N naŋ sage di

b.	 Bone na o naŋ yeli da soma la.

Sentaa tagemarre naŋ maŋ tͻnne Yelgbͻge yeme ane yelgbͻge sommeŋa taa. A 
tagemaraa maŋ poͻ la a yelgbͻge yeme.

Aseŋ;

a.	 Ka teneŋ di baare, te na gbiri la.

b.	 Ka anaŋ na toͻ, taa emmaaroŋ ne neε zaa.

c.	 Sεre ka teε gbiili, a yi la bone ne a teŋa naŋ yeli ko o.

Eronwuluu tagemarre
eronwuluu tagemarre maŋ e la ayi a laŋ toma. Gbεε yaga te maŋ boͻle a la yeere 
tagemarre. A yuori wulo la a ayi zaa la maŋ tage yelbie bee yεlε lantaa. Eronwuluu/ 
yeere tagemarre mine la ama

a.	 Ka o be la yiriŋ bee ka o kyebe.

b.	 Ka saaŋ wa, ͻŋ koͻ

c.	 A naa naŋ kpi, n nyε la Naaŋmene.

Zultaa tagemarre
A tagemarre ama la maŋ tͻnne yelgbͻge sommeŋa ane yelgbͻge yieme.

Mine la ama;

a.	 Nyͻvere ba e mͻlͻ kyɛ te na mͻͻŋ nyε la.

b.	 O bͻ o la kyε ba nyɛ o.

c.	 N baŋ o la azuiŋ n na bare la a duoro ko o.

d.	 Nyͻvore ba e mͻlͻ kyε kyelloo be be la.

Toma 3.6 tagemarre tontonne yεlε poͻ

Sεge a tagemarre parεε ata kyε de a maale ne yεlε. De a fo toma wuli fo taaba kyε 
wuli ba fo teεroŋ kyaare a toma fo naŋ toŋ.

Tagemarre ton-nimizeere mine
Tagemarre tona la tontεεtεε a kͻkͻtεεtεε poͻ. Amine la ama.

1.	 A wuli la ananso

2.	 A maŋ soŋ la ka te de yelgbͻgre bee yelŋmaara lantaa.

3.	 A maŋ poͻ la yeli naŋ waa yeltulimo ka o naŋ e yeltulimo

4.	 A wulo la yeli tεεtεεloŋ

5.	 A maŋ wulo la yeli tεεtεεloŋ

De tagemarre maale ne yεlε
Begε fẽẽ la be be kyaare tagemarre yεlε maaloo poͻ. Ka te neŋ de a begε ama toŋ ne 
toma, te yεlε sεgebo na e la mͻlͻ lε.

1.	 Tagemarre tona la yεmbulo, yel-erre, ane teεroŋ. Ka te neŋ de a toŋ ne toma, te 
sεgre (sɛgebo) na naŋ e la mͻlͻ lε.

2.	 Te maŋ de la tagemarre pore ne boma (yoe).

3.	 Ka fooŋ na de tagemarre toŋ ne toma, vεŋ ka yεlε tori ne a kͻkͻre begε.

YELBIE MAALOO SOBIE
Yelbie maaloo sobie la lεnεε te naŋ maŋ tu a maale yelbipaala a kͻkͻre poͻ.

Yelbie maaloo sobie e la yaga. Kͻkͻre na baŋ tu la sobie ayi bee ata a maale ne yelbie. 
A sobie mine la fͻͻmaroo, yelbikparema, kyεŋmaabo, pεmmo, puuluu, leεroo, amk. A 
yelbie maaloo sobie mine la ka te manne a puliŋ.

Toma 3.7 Dagaare yelbie maaloo piiluu

1.	 Wola ka te maŋ pore bompaaba yoe? ( mansumo, yelpaalaa, yεmpaalaa)

2.	 Aŋ maŋ pore a yoe?

Yelbikparema maaloo: yelbinyaga ayi bee ata na baŋ kpare la taa a maale yelbiyuo. 
A yelbie naŋ kpare taa na baŋ yi la yelbie zagere tεεtεε poͻ. Yuori+yuori yelbiri na 
baŋ kpare la taa. Yuori+eroŋ na baŋ kpare la taa. Yuori yelbiri+bigruu na baŋ kpare 
la taa, amk. Yelbirikpare maaloo mine la a ama: baa+daa=badaa, pͻge+saraa= 
pͻgesaraa, noͻ +pelaa= nͻpelaa

Toma 3.8 yelbikpara lomboi wulibu

Bͻ a yelbie na naŋ be a yelbikpara poͻ a wuli a karendie zaa.

Dͻͻkpoŋ, bibaala, pͻgepoͻ, bandazuzeε, bodaa, bibilikonwonyεlε,

Kyεŋmaabo yelbie maaloo
A yelbie maaloo sobiri ŋa poͻ, yelbie mine naŋ be be la ka te maŋ ŋmaa o kyεlee ka o 
meŋ waa yelbiri omeŋa. Te naŋ baŋ yeli ka yelbi-ŋmaara. Te na baŋ ŋmaa la a yelbiri 
piiluuŋ, a yelbiri sͻgaŋ bee a yelbiri baaraaŋ.

Yelbie mine naŋ tu a sobiri ŋa maale la a ama: ŋmene (Naaŋmene), gͻma 
(gͻmateebo),kuri (kurikuni), guu (nyeregaŋguu), donɛɛ (andonɛɛ) amk

Pεmmo yelbie maaloo
Kͻkͻre maŋ toͻ pεŋ la yelbiri yi kͻkͻyuo poͻ. A yelbie na te naŋ pεŋ yi a kͻkͻyuo poͻ 
la ka boͻla yelbipεnne. Ghana kͻkͻε mine pεŋ la yelbie yi a Ghana kͻkͻε mine poͻ. Te 
gba pεŋ la yelbie yi paaloŋ mine poͻ.

A yelbie ama naŋ tu e la yelbipεnne: salemante (cement), bokiti (bucket), ampadͻͻn 
(up and down) aloopelee,

Toma 3.9 Bͻ Dagaare yelbipεnne mine fo naŋ baŋ

NB: Yε di dεmε kyaare yelbipεnne 10 Dagaare poͻ.

Yelbie maaloo sobie tͻna
1.	 O baara la a kͻkͻre meεroŋ

2.	 O maŋ soŋ ka a kͻkͻre ta ona.

3.	 O maŋ soŋ la ka te pore yelpaala bee bompaala yoe.

4.	 O maŋ soŋ la a kͻkͻre zannoo poͻ.

5.	 O maŋ soŋ la ka te baŋ yelbie yiziiri. 

Toma 3.10 Bibilii kͻntͻmbilii enfuomo. De a kͻntͻmbilii enfuoni 
bommanaa ŋa naŋ tu puliŋ ka o soŋ fo ka fo iri a soore biri ŋa noͻre

Wola ka te maŋ e a maale yelbipaala Dagaare poͻ?

enfuoni 3.2

Duoro yizie: https://slideplayer.com/slide/7403140/

EXTENDED READING
•	 Beliaeva, N. (2019). Blending in morphology. Retrieved on 29th June, 2024 from https://

doi.org/10.1093/acrefore/9780199384655.013.511
•	 Dressler, W. U. (2000). Naturalness. In G. Booij, C. Lehmann & J. Mugdan (eds.), 

Morphology: An international handbook on inflection and word-formation, Vol. 1, pp. 
288–296. Walterde Gruyter. F., V., Rodman, R., & Hyams, N. (2007). An introduction to 
language. Thomsom Wadsworth.

1.	 Bigri yelbipeelaa

2.	 Pore yelbipeelε parεε naŋ be Dagaare poͻ.

3.	 Wuli yelbipeelε anaare Dagaare poͻ.

4.	 Di dεmε kyaare yelbipeelε anaare Dagaare poͻ.

5.	 Wuli yelbipeelε a yelbie ama poͻ kyε wuli a yelbipeelε parεε na a naŋ e.

a.	 zannezanna
b.	 serekpoŋ
c.	 gampaala
d.	 morebo
e.	 borebo
f.	 yideme
g.	 dͻͻzeε

6.	 Di dεmε kyaare yelbipeelε tontonne anaare

7.	 Manne bigri tagemarre.

8.	 Wuli tagemarre parεε Dagaare poͻ.

9.	 Wɛle a tagemarre parεε na fo naŋ wuli.

10.	Wuli tagemarre mine ane a parεε kyε de a maale ne yεlε.

11.	Toͻ soͻmaa eŋ a tagemarre puliŋ a yεlε ama naŋ tu a puliŋ.

a.	 Dεre kanna la kyε ka Ayuo sεgerε.
b.	 Ka onaŋ da be kyε, o da naŋ iri la a noͻre.
c.	 Ka foo zanne, fo na baŋ la.
d.	 Kͻŋ kpε o la azuiŋ o dire la.
e.	 N na gaa la kyε zenε naane
f.	 N nͻŋεε kapala bee mui

12.	Bigri yelbie maalo sobie

13.	Wuli Dagaare yelbie maaloo sobie ata

14.	Wuli yelbie maaloo sobie parεε ata Dagaare poͻ.

15.	Bigri yelbie maaloo sobie tͻna ata a kͻkͻre poͻ

16.	Bͻ yelbie maaloo sobie parεε na be a sεgere ŋa naŋ tu poͻ.

Zenε, mansumo e la nimizeε te zannoo poͻ. Karembiiri tu la zibεrε te seŋ ɛntɛnɛt 
bͻ duoro ka karemanine meŋ maŋ tu kͻmpuutare poͻ kyε wuli biiri. A la tu, 
karembiiri mine naŋ koŋ baŋ kpε a yunivɛneti poͻ na baŋ tu la kͻmpuuta poͻ a 
zanne baare a sakuuri. Te pãã maŋ soore la, boŋ kyεre? Te na wa iri la karemamine 
bare kyε ka mansumo wulo a biiri bee?

KↃKↃRE MEƐROŊ
Dagaare Sɛgebo Begɛ

KYƐYUOBU
A wɛlemɛ ŋa poͻ fo na zanne la kͻkͻre merɛ pare bammo aseŋ yelŋmaa, yelgbͻge ane 
tɛgebo.Fo na piili ne yelŋmaa ane yelgbͻge parɛɛ ane a meɛroŋ Dagaare poͻ. Te na 
di la dɛmɛ kyaare tɛgebo meŋ. A kͻkͻre merɛ ama parebammo na teɛ fo la ka fo maŋ 
maale yɛlɛ naŋ taa pare bee tɛge. A meŋ na teɛ fo la ka fo baŋ zannoo bͻgere mine 
pare aseŋ Bͻrefͻ kͻkͻre.

YELBULO

•	 Yelŋmaa la yelbiri bee yelbie naŋ kyͻŋ tutaa a taa teɛroŋ yeni kͻkͻre merε poͻ. 
Yelŋmaa zagere la yuori yelŋmaa, eroŋ yelŋmaa,bigiruu yelŋmaa, aroozie yelŋmaa 
ane eronwuluu yelŋmaa

•	 Yelgbͻge la yelbie naŋ kyͻŋ tu taa a waa yεlε. O maŋ taa la erε ane eroŋ.
•	 Sɛgebo poͻ,bondemanne mine naŋ maŋ soŋ ka yɛlɛ pare bammo kyaane la tombiri, 

tombisugili-kyẽɛ, pɛnnoo, tombi-suglo ane a taaba mine.

YELŊMAA
Gyɛlebo sooroo: Kaa a sini ŋa baare kyɛ manne yelŋmaa pare bammo ko fo tͻ. https://
youtu.be/P5_OB5oKwxM. De fo peɛrenyɛre pɛre ne fo gbuli deni.

Yelŋmaa la yebiri bee yelbie naŋ kyͻŋ tutaa soŋ a kͻkͻre merε poͻ. Ka yelŋmaa na 
taa tɛgɛ aseŋ ka o taa yelbirizu. A yelbirizu maŋ wuli a yelŋmaa yuori. Ka a yelbirizu 
wa yi yoe yelbie gaŋgye poͻ, a yelŋmaa na waa yuori yelŋmaa, ka a yelbirizu wa yi 
eroŋ yelbie gaŋgye poͻ,a yelŋmaa na e la eroŋ yelŋmaa. Yelŋmaa yeldemannewulli 
mine la tu a puliŋ.

Kͻlbaa

teɛ

a gane

Wa gaa amk

Yelŋmaa parɛɛ
Yelŋmaa parɛɛ waa la anuu. A na la yuori yelŋmaa, eroŋ yelŋmaa, bigiruu yelŋmaa 
eronwuluu yelŋmaa, ane aroozie yelŋmaa. Ghana kͻkͻɛ mine fẽẽ lɛ taa aroozie 
yelŋmaa. Bigiruu yelŋmaa ne bigiruu yelbie yelŋmaa waa la tɛɛtɛɛ. Bigiruu yelŋmaa 

https://youtu.be/P5_OB5oKwxM
https://youtu.be/P5_OB5oKwxM

la yelbie mine naŋ tonͻ bigruu bee eronwuluu toma kyɛ ba be a bigiruu yelbie gaŋgye 
poͻ. Aseŋ ‘a gane na naŋ dͻgele a tabol zu’. “a tabol zu” e la bigiruu yelŋmaa naŋ 
pege a yuori yelbiri

Yuori yelŋmaa
Yuori yelŋmaa maŋ taa la yuori yelbiri bee yoleɛrɛ yelbie ka o e a yelbirizu. A yelbiri 
ŋa maŋ waa la yelbiri yeni yoŋ. Yelŋmaara mine la tu a puliŋ.

Tablo 4.1:Yuori yelŋmaa meɛroŋ

NP yuori yelŋmaa meɛroŋ

1  Ayͻͻ NP- N

2  Bonsuuri NP-N

3  N NP-PRO

4  Kaleo NP-N

A tabol 1 soba poͻ fo nyɛ la a yuori yelŋmaa (NP ) naŋ e yuori yelbiri be a yoleɛrɛ 
yelbiri naŋ e yelbiri yeni yoŋ. A yelbiri zu ba maŋ taa pegerɛ

Fo na baŋ nyɛ la yebiri yeme ka a are ko yuori yelŋmaa. Fo na baŋ de la bigiruu 
yelbiri bee yelbie, pegeraa ane yuori yelbie poͻ ka o e wogi.A puliŋ tabol ŋa wulo la 
yeldemanne mine kyaare yuori yelŋmaa;

Tabol 4.2: yoe yelŋmaa naŋ derɛ pegerɛ

Yeldemaanewulli Meɛroŋ

1  ‘a pͻge’ NP-NP DET

2  ‘a dͻͻ kpoŋ’ NP- NP AP

3 ‘a pͻge bɛroŋ’ NP-NP AP DET

4  ‘orͻba bokiti’ NP-NP NP

5  ‘a daa kogi bile’ NP-NP NP AP

6 ‘a daa kogi bile na’ NP-NP NP AP DET

Yuori yelŋmaa pegerɛ
Pegeraa la yelbie bee yelŋmaa naŋ maŋ tere duori kpɛlɛ kyaare yuori yelbiri zu. 
Pegeraa na naŋ maŋ wa kyɛ ko a yelbiri zu la ka te boͻla puori pegeraa. Anaŋ meŋ na 
be a yelbiri zu niŋe la a niŋe pegeraa. Amine la tu a puliŋ;

Toma 4.1 yuori yelŋmaa maaloo

Yɛ zeŋ gbulo a maale yuori yelŋmaara ata.Kaŋa naŋ e la yelgboli yuori yelŋmaa, 
ka kaŋa taa pegerɛ boŋyeni kyɛ ka kaŋa meŋ taa pegerɛ ayi.

Eroŋ yelŋmaa
Eroŋ yelŋmaa la yelŋmaa naŋ taa eroŋ yelbiri ka o e a yelbiri zu. O na baŋ taa la eroŋ 
kpɛgelaa ane yelbie naŋ wulo eroŋ yeli bee waaloŋ.

1.	 Eroŋ yelŋmaa naŋ taa eroŋ yoŋ yelbiri meŋ waa la eroŋ yelŋmaa.

Yeldemannewulli mine naŋ be Dagaare poͻ la ama naŋ tu:

Wa, tͻ, di, are, nyu, sɛge, zanne, yeli, tu digi amk.

Eroŋ meɛroŋ yeldemanne mine naŋ kyaare a sazu eroŋ yelŋmaara ama la VP-VP.

Eroŋ yelŋmaa naŋ taa eroŋ kpɛgelaa, eroŋ ane a parepegeraa.

Eroŋ kpɛgelaa maŋ soŋ la ka yɛlɛ bee kͻkͻre pare bammo kyaane( aseŋ la, na, maŋ, 
naa amk). Parepegere waa la yelbie naŋ e kparaama naŋ maŋ soŋ ka eroŋ yelŋmaa 
parebammo saa welweli. ( aseŋ, zannoo taa la noͻ, ona la ka ba iri ka o waa a 
neŋkpoŋ) yeldemannewulli mine la tu a puliŋ kyɛ.

Tabol 4.3: Eroŋ yelŋmaa ane a meɛroŋ

Yɛlɛ Eroŋ yelŋmaa Meɛroŋ

1  ‘N ma na gaa la’ Gaa VP-AUX V

2  ‘Ayͻͻ dire la’ Dire la VP- AUX V NP

3 Dabuo gaaɛ la yiri. gaaɛ la yiri VP -V NP

4 Dɛrpͻge ko Ayͻͻ libiri. Ko Ayͻͻ libiri VP-V NP NP

5 A dͻͻ da zeŋ la n zu Zeŋ la n zu VP- VP NP PP

6 .Dabuo korͻ la Ayͻͻ libie Korͻ la Ayͻͻ libie VP-AUX VP NP NP

Toma 4.2

A yɛ gbulo poͻ, yɛ maale eroŋ yelŋmaara ata, ka kaŋa taa eroŋ yelbiri gboli 
boŋyeni, ka kaŋa meŋ taa eroŋ ane eroŋ kpɛgela,ane kaŋa meŋ ka o taa eroŋ 
yelbiri gboli,eroŋ kpɛgelaa ane parepegeraa

Eronwuluu yelbie yelŋmaa
Yelŋmaa eronwuluu yelbiri naŋ waa a yelbiri zu la eronwuluu yelŋmaa. Ka yelbieŋ 
kyͻŋ tutaa a tona eronwuluu toma kyɛ ba taa eronwuluu yelbiri ka o a yelbiri zu meŋ 
waa la eronwuluu yelŋmaa. Eronwuluu yelŋmaa maŋ pege la eroŋ ,bigruu bee o tͻ 
eronwuluu. Eronwuluu maŋ tere la duoro kyaare waaloŋ/beree, wagere, bui bui bee 
etaabo zie

Puliŋ tabol 4 ŋa wulo la eroŋwuluu yelŋmaa ane a meɛroŋ parɛɛ

Tabol 4.4: Eronwuluu yelŋmaa ane meɛroŋ

Toma 4.3 Eronwuluu yelŋmaa maaloo

Yɛ de yelbie ata bee gaŋ lɛ maale ne eronwuluu yelŋmaa yɛ gbulo poͻ

Bigruu yelŋmaa
Bigruu yelŋmaa maŋ taa la bigruu yelbiri ka o e a yelbiri zu. O maŋ pege la yoe yelbie. 
Bigruu yelŋmaa na baŋ taa la bigruu yelbiri yoŋ bee bigruu ne yelbie mine naŋ pege o.

Tabol 4.5: bigruu yelŋmaa meɛroŋ

Yeldemannaa meɛroŋ bͻgere

Velaa ADJP-ADJ

Ŋmaŋnyaŋa ADJP –ADV ADJ

Aroozie yelŋmaa
O maŋ taa la aroozie yelbiri naŋ waa a yelbiri zu. Gbɛɛ yaga aroozie yelŋmaa maŋ taa 
la yuori yelbiri kyɛ ka a yelbiri zu waa aroozie yelbiri. Asemmine la tu a puliŋ kyɛ;

Peɛle PP-P

A die poͻ PP-NP DET P

Yiri poͻ PP-NP P

Toma 4.4 bigruu ane aroozie yelŋmaara maaloo

 A yɛ gbulo poͻ yɛ maale bigruu yelŋmaa ane aroozie yelŋmaa boŋyeni boŋyeni

Yelŋmaa meɛroŋ
A yelnimizeɛ la a yelbi-zu. A yelŋmaa koŋ taa tɛgɛ ka a yelbi-zu ŋa ba kyebe.Yelŋmaara 
la maŋ lantaa a waa yɛlɛ Aseŋ;

A sazu yeldemannaa a yuori yelŋmaa la a yelbiri na naŋ soͻ. A yelbie na zaa naŋ kyɛre 
waa eroŋ yelŋmaa. A yelbiri-zu a eroŋ yelŋmaa poͻ la gaa. A meɛroŋ poͻ (NP) are 
ko la yuori yelŋmaa (N), kyɛ ka eroŋ (V) meŋ are ko a eroŋ yelŋmaa (VP) ka aroozie 
yelŋmaa(PP) pãã tu.

Yelŋmaa tontonne
Yelŋmaa tontonne mine la ama naŋ tu a puliŋ

1.	 Yelŋmaa maŋ wuli la teɛroŋ

2.	 A maŋ soŋ la ka dεmε diibu kyeŋ soŋ

3.	 A maŋ soŋ manne la yεlε pare ka o kyaane velaa.

 Toma 4.5 yelŋmaara wɛlebo

1.	 A yɛ gbulo poͻ yɛ kanne a dɛmmo ŋa naŋ tu a puliŋ a kaa iri yelŋmaara tɛɛtɛɛ 
ata.

2.	 Toͻ sõͻmaa wuli a yelbiri zu a yelŋmaa kaŋa zaa fo naŋ kaairi

Bebiri na N sigi mane noͻre

Daa naŋ pare maa ane zͻmenne da sigi la mane-noͻre te pɛle nimie.Ŋmenaa da puri 
la soŋ zaa ka a da seŋ ka te be yiriŋ. Zie ba vɛle soŋ kyɛ ka te iri wuo te bondirii ane 
te kõͻnɛɛ eŋ te woore poͻ a gaa ne a mane noͻre. A zie da laare la sase-maaroŋ ka 
te poore da pɛle ane a be gaabo.

Te naŋ wa ta,te gaa zeŋ la bɛ-teɛ kaŋa naŋ taa maaroŋ soŋ zaa puliŋ. Te da yɛre la 
te boŋ-gane a biire toloŋ zu a zeŋ. Te enne da yuoro la ane lɛ te naŋ nyɛ a bibiiri ane 
a noba ka ba deɛnɛ a koͻ poͻ. Te da zeŋ la fẽẽ kyɛ meŋ iri kpɛ a koͻ poͻ a dugro 
ne popeɛloŋ.

Ŋmenaa naŋ wa posentaa te da gaa zeŋ la a pɛnne. Te da di la bondirii ane te-
wͻma te naŋ gaa ne a be. A zie da waa la bͻẽẽ ka emmaaroŋ da be be. Te da mɛ 
yikyoglikolo a biiree poͻ kyɛ ŋmɛ nuuri bͻl a be.

Toma 4.6

A yɛ gbulo poͻ, yɛ wɛle a yelŋmaara parɛɛ eŋ a zagere ama (a. yuori yelŋmaa, 
b. eroŋ yelŋmaa, c. bigruu yelŋmaa, d. eronwuluu yelŋmaa, e. aroozie yelŋmaa) 
kyaare a anaŋ yɛ naŋ da iri a nͻɛ.

          

Anaŋ naŋ e leremɛ

Anaŋ naŋ e mͻlͻ

Tabol 4. 1
Yizie: https://www.topsypage.com/blog/2019/3/11/diamond-nine-ranking

De fo nͻirri wuli fo taa ka yɛ di dɛmmɛ

Toma 4.7 yelŋmaa parɛɛ

 Yuori yelŋmaa NP- N

NP-N DET

Eroŋ yelŋmaa VP-AUX V

VP- VP NP PP

Bigruu yelŋmaa ADJP-ADJ

ADJP –ADV ADJ

Eronwuluu yelŋmaa ADVP –ADV

ADVP- ADV AP

Yelgbͻge ane a parɛɛ
A saseɛ poͻ duoro ŋa kyaare la yegbͻgere. Yɛ kanne kyɛ di dɛmɛ a wuli bone naŋ la 
yelgbͻge, de a yelnyɛre wuli fo karembitaaba. https://byjus.com/english/clauses/
Yelgbͻge la yelbie naŋ kyͻŋ tutaa a taa teɛroŋ yeni kyɛ taa erɛ ane eroŋ. Yelgbͻge 
e la kͻkͻre merɛ dankyini pare. Gbɛɛ yaga yelgbͻge maŋ taa erɛ, eroŋ ane amine 
kaŋa pegeraa. Kparaama la ka yelgbͻge meɛroŋ tu kͻkͻre merɛ a taa yuori ane eroŋ 
yelŋmaara. Kaa a yeldemanne ama naŋ tu a puliŋ
1.	 Bagbɛre mͻŋ la saabo sɛre kyɛ gaa sakuuri

 ↓ ↓ ↓

 Erɛ eroŋ yelŋmaa

2. N ma gɛrɛ la

 ↓ ↓

Erɛ eroŋ yelŋmaa

Bavi maŋ nyu la koͻ

 ↓ ↓

 Erɛ eroŋ yelŋmaa

A sazu yeldemanne ama poͻ, a yɛlɛ kaŋa zaa maŋ taa la erɛ ane eroŋ. A ŋaa zuiŋ te 
na baŋ yeli ka a yɛlɛ waa la yelgbͻge.

Yelgbͻgere parɛɛ. Yelgbͻgere parɛɛ ayi la be be. Ama la; 1. Yelgbͻge-sommeŋa 2. 
Yelgbͻge-yieme. Te na di la dɛmɛ kyaare a yelgbͻgre ama a puliŋ:

1.	 Yelgbͻge-sommeŋa: A yelgbͻge ŋa na tõͻ are la o yoŋ a waa yɛlɛ naŋ taa tɛgɛ. O 
maŋ taa la erɛ ane eroŋ bee eroŋ yelŋmaa. Dagaare Yelgbͻgere mine la ama naŋ 
tu:

a.	 “Galyuoni na baŋ ͻŋ la koͻ bebiri zaa?”

b.	  “Dɛrzu maŋ nyu la koͻ”

c.	  “ Ayuo tugee bogi”

d.	 ‘A dͻͻ maŋ zeŋ la bͻẽẽ’

A sazu yeldemannewulli ama waa la yɛlɛ naŋ na tõͻ are a yoŋ (yelgbͻge-sommeŋa) 
a taa tɛge. Yelgbͻge-sommeŋa po-eŋ la zagere a yi a tontonne eŋɛ

2.	 Yelgbͻge-sommeŋa zagere

Toma 4.8 yelgbͻge-sommeŋa zagere

Kpɛ entanɛt poͻ a bͻ yelgbͻge-sommeŋa parɛɛ anaare. De fo yelnyɛre wuli fo tͻ. 
De manne ne ama naŋ tu a puliŋ .

https://byjus.com/english/clauses/

Yelgbͻge-sommeŋa taa la zagere anaare a yi parebammo eŋɛ. Ana la yelyelbaraa, 
sͻroo/dͻrebo/tommo, sooroo ane tannoo/miiyeluu. Kyɛ a wɛlemɛ ŋa poͻ te na di 
la dɛmɛ kyaare zagere ata.

•	 Yelyelbaraa yelgbͻge: amaŋ waa la yɛlɛ naŋ waa yelmeŋa. Aseŋ;

Ayͻͻlee maŋ nyu la kõͻ

N saaŋkoma gbiri la zaameŋ tensoŋa.

N ma la maŋ maale a bondirii wagere zaa

Dakoraa maŋ gaa la weɛ Yͻdaare zaa.

•	 Sͻroo/dͻrebo/tommo yelgbͻge: o maŋ wulo sͻrebo,dͻrebo bee tommo. A 
yelgbͻgere ama mine ba maŋ taa erɛ. Mine la tu a puliŋ;

1.	 Wa wieouŋ

2.	 Gɛrɛ

3.	 Ko ma libiri

4.	 Gɛrɛ die

5.	 Iri foͻoŋ

Toma: te kaa zie te naŋ be
Fo naŋ baŋ pore la sooroo yelbie mine Dagaare poͻ?
Sooroo yelgbͻge maŋ baare ne la sooroo bommannaa (?)

Asemmine la
1.	 Aŋ libiri la ŋa?

2.	 Yeŋ ka fo be?

3.	 Bonso ka ba gaa?

4.	 A wagere la boŋ?

A yi yelgbͻge-sommene puoriŋ yelgbͻge-yieme meŋ be be la
1.	 Yelgbͻge-yieme: O e la yelgbͻge naŋ koŋ baŋ are o yoŋ a waa yɛlɛ naŋ taa tɛgɛ. O 

maŋ wuli duori kpɛgelɛ kyaare a yelgbͻge-sommeŋɛ. Gbɛɛ yaga tagemarre la maŋ 
tage yelgbͻge yieme mare yelgbͻge sommeŋa.

Yelgbͻge-yieme mine la tu

kͻŋ naŋ kpɛ o zuiŋ, o maale la bondirii

N na gaa la Loho sɛre kyɛ wa.

Ka maaŋ gaa daa , n na da la baage ko fo.

A yelgbͻgere na a sõͻmaa naŋ toͻ a parɛɛ a yɛlɛ anaŋ naŋ tu a sazu la yelgbͻge-
yieme

Yelgbͻge-yieme taa la tontonne yaga anaŋ tona yɛlɛ poͻ. ama, a po-eŋ la zagere. 
Yɛ e ka te di dɛmɛ kyaare a zagere ama

Yelgbͻge-yieme zagere ane a tontonne: yelgbͻge-yieme zagere ata la be be a yi 
a tontonne eŋɛ. Ama la yuori yelgbͻge, bigruu (neeloŋ) yelgbͻge, eronwuluu 
yelgbͻge.

2.	 Bigruu yelgbͻge: bigruu yelgbͻge la maŋ pege yuori a yelgbͻge-sommeŋa poͻ.O 
maŋ piili ne la neeloŋ yoleɛrɛ( aŋ, onaŋ, ane buo) bee neeloŋ eronwuluu( dabuo, 
yeŋ, amk).

Neeloŋ yelgbͻge yeldemannewulli mine la tu a puliŋ:

Ayͻͻ kanne ne la a gane onaŋ o saa naŋ ko o.

A pͻge onaŋ naŋ da bonsuuri gaaɛ la

A yelbie na a soͻmaa naŋ tõͻ a parɛɛ la a neeloŋ yelgbͻgere

3.  Yuori yelgbͻge: yelgbͻge-yieme naŋ tona aŋa yuori yɛlɛ poͻ. O naŋ baŋ are ko la 
erɛ bee eterɛ( eterɛ bee ekyaara). Yuori yelgbͻge ane neeloŋ yelgbͻge da peɛle ka 
a yi taa kyɛ yuori yelgbͻge maŋ are ko la yuori a yɛlɛ poͻ, kyɛ ka neeloŋ yelgbͻge 
bigre a yuori a yɛlɛ poͻ.

a.	 Yuori yelgbͻge naŋ are ko erɛ.

	 i.	 A pͻge na naŋ da a wagyɛ gaaɛ la.

b.	 Yuori yelgbͻge naŋ tona erɛ toma ( eterɛ bee ekyaara) aseŋ.

i. N dͻͻ zagere la bone na n naŋ da ko o.

ii. N pͻge la a naŋkpaana na naŋ ko a gbeŋni.

A sazu yɛlɛ (a) e la yeldemanne naŋ wulo lɛ yuori naŋ tona erɛ toma kyaare eroŋ, 
kyɛ ka (i) ane (ii) waa yuori yelgbͻge ane erɛ.

4.	 Eronwuluu yelgbͻge: O waa yelgbͻge naŋ tona eronwuluu toma yɛlɛ poͻ. O maŋ 
pege la eroŋ, bigruu bee o tͻ eronwuluu yɛlɛ poͻ. O maŋ tere la duoro kyaare 
wagere (dabuo), zie (yeŋ), lɛnɛɛ (wola) ane a areziiri mine.

Yeldemanne mine naŋ wulo eronwuluu yelgbͻgere Dagaare poͻ la tu a puliŋ:

a.	 Ka maaŋ da ta yiri, fo na gaa la .

b.	 Te naŋ pͻge la taa a te-wogi na pare. A eronwuluu yelgbͻgere la ka sõͻmaa tõͻ 
a parɛɛ a sazu yɛlɛ ama naŋ tu poͻ.

Toma 4.9 Yelgbͻge mannoo

( a )Manne wuli yelgbͻge ne fo meŋa yelbie. De fo nͻ-iraa wuli fo karembi-tͻ.

Toma 4.10 Yelgbͻgere parɛɛ

A yɛ gbulo poͻ,manne wuli yelgbͻgere ayi parɛɛ. De a fo toma wuli a karendie 
biiri zaa.

 Toma 4.11 Yelgbͻge-yieme zagere

Yɛ zeŋ ayiri a kanne a dɛmmo ŋa naŋ tu a puliŋ. Yɛ sɛge yelgbͻge-yieme 
yeldemannewulli mine ayi ayi naŋ be a dɛmmo poͻ ko ama kana zaa naŋ tu. (i) 
yuori yelgbͻge. (ii). Neeloŋ yelgbͻge. (iii). Eronwuluu yelgbͻge.

Yɛ di dɛmɛ kyaare ne a yɛ nͻ-irri. Yɛ wuli yitaaloŋ bee tɛɛtɛɛloŋ naŋ be a nͻ-irri 
poͻ a di dɛmɛ kyaare a bee maale eŋ ka a tori.

 “N naŋ da inni N ŋmenaa bondirii bare zuiŋ, N da gaa la bondirii koͻre zie a te pͻge 
N zͻmeŋa ka o ͻͻrͻ mui. Kͻŋ naŋ da kpɛ ma gaali zuiŋ, N meŋ da la a mui mine ͻͻ. N 
naŋ da di a diibu baare,N da page la wieouŋ zaa gaa lammo kaŋa N naŋ taa. A lammo 
da kͻͻre ta la haware ayi. N da bare la a zie a lammo baaroŋ puoriŋ ne popeɛloŋ bonso 
a yeli zaa da kyɛŋ la soŋ.”

Toma 4.12 Yelgbͻgere yeldemannewulli

A yɛ gbulo poͻ ,yɛ sɛge yeldemannewulli kyaare a yelgbͻgere zagere kaŋa zaa yɛ 
naŋ zanne. Kaa iri a yelgbͻgere zagere fo taaba yeldemannewulli poͻ.

TƐGEBIE/ BEGEBIE BONDEMANNEWULLI
Tεgebo e la bondemannwulli mine naŋ maŋ wεle yεlε,yelŋmaara ane yelgbͻgere ka a 
taa tεgε bee muni. A maŋ soŋ wuli la pɛnnoo kyɛ wuli yelbie ane yelŋmaara kpɛtaaloŋ

Tɛgebo parɛɛ
•	 Baaroo tombiri (.)

Tombiri tontonne
1.	 O e la bondemannaa naŋ maŋ be yɛlɛ baaraaŋ a wuli a yɛlɛ baaroo

a.	 A karembie kanne la a gane.
b.	 A dͻͻ gbiri la velaa.

2.  O maŋ wuli yelbie kyɛŋmaabo baare la. 
Aseŋ: Dr. TK. , Nsɛ SK. Dabuo,B.E.C.E amk
3.  O maŋ be la ogibu yelŋmaa bee yɛlɛ baaraa. Aseŋ

a. A dͻͻta yeleŋ, “Fo na nyɛ la sammo”.
b. A karema yeli ka, “GYennoo kyebe zenɛ”

•	 Pɛnnoo (,)
Pɛnnoo tontonne.

1.	 O maŋ wɛle la boma yoe. A yoe na baŋ waa la yelbie, yelŋmaara bee yegbͻgere. 
Aseŋ
a.	 N gaa la daa te da nyɛnnoo,kale, kãã, nɛne ane zɛvaare
b.	 N ba nyɛ a gane, a tabol, ane a kogi

2.	 O maŋ wɛle la bebiri, kyuu ane yuoni,
 Aseŋ: O wa la kyɛ,Ↄͻgore, 12,2004

3.	 O maŋ wɛle la bigiruu yelbie naŋ bigre yuori yelbiri.aseŋ;
a.	 A gan-paale, sͻgelaa na bͻrɛɛ la.
b.	 N da la yi-kore, kpoŋ, doͻre kaŋa.

•	 Tombi sugilo (:)
Tombi sugilo tontonne
Te maŋ de o la piili ne boma yoe porebo, yeldemanne bee yɛlɛ mannoo. Aseŋ
a.	 N bondinͻnaa la: fufu, saabo, bɛŋɛ ane mui.
b.	 N taa la sagediibu boŋyeni: maŋ yele yelmenne

•	 Tombisugilikyẽε (;)
Tombisugilikyẽε(;) tontonne.
1.	 A maŋ wεle yelgbͻge sommenne ayi

a.  N taa la gyenno bieu; n na kanne la ka zie te nyaa.
b.  N da boͻra ka n tu sori; saa da poorͻ la.

2.	 O maŋ wɛle la boma yoe naŋ kyͻŋ tu taa. 
Aseŋ: Ba ko la a bibiiri kyͻͻtaare mine aseŋ;bonsuuri, tewͻma ane nͻͻteɛ.

•	 Soobo
Dagaare ba taa soobo tombiri. Yelbie poͻ la ka te maŋ wuli soobo. Aseŋ
a.	 O zͻmeŋa deni be la a die poͻ.
b.	 A dͻͻ deme la gaŋ a be.

•	 Ogibu (“ ”)

1. Te maŋ de la ogibu piili ne yelyaga, neɛ noͻre yɛlɛ yelbu ane dɛmɛ diibu. Aseŋ
a.	 A karemazuzeɛ yeli ka, “Te maŋ daŋ ne sakuuri waabo.”
b.	 Te dͻgereba dͻre te la ka, “Ta gaŋ kyɛ ba di bondirii”

2.	 Ba maŋ de la ogibu bondemannaa wuli ne yelzuri bee yelzu kpɛlɛ.aseŋ
a.  N kanne la a gane “Banͻnͻkaae”
b. A duoro “galamsee faaloŋ” na kpɛ la duori saama gama pampana ŋa.

•	 Vuo terebo tombiri (-)
Vuo terebo tombiri tontonne
1.	 O maŋ wuli vuo kaŋa kyaare yele mine. Aseŋ

a.	 A karembiiri maŋ gaa la sakuuri ayi Yedaare-Nudaare,GYɛnoͻre-Disembare
b.	 Ba yeli la o yɛlɛ 1988-2023 vuo poͻ

2.	 O maŋ wuli la boma ayi kpɛtaaloŋ. Aseŋ
N boͻra moŋgo kͻͻre-ayi ane pie.
O maŋ wuli la yelbikparema . Aseŋ
a.	 Te na gaa la be Nyoͻle-daa daare.
b.	 Gbɛɛ yaga kyuu-sͻgelaa saŋa la ka ba maŋ senlɛ sensellɛ.

•	 Dakorri ( () )
Dakorri tontonne
1.	 Dakorri maŋ kori la yelkpɛlɛ ba naŋ de poͻ duoro poͻ

Aseŋ: Dεlŋmene da la tewͻma( moŋgo,ankaa, kodu ane borͻbε)
2.   O maŋ wuli la yelbiri bee yelŋmaa naŋ maŋ manne yeli pare ka o kyaane

a.   N dͻgereba weɛ (naŋ be Tumu) kora ba la libie yaga.
b.  A lammo e la bieu(zenɛ naane)
c. A karema na yuori naŋ di Poͻ-uuro(Dͻͻ soŋ) wa la kyɛ zaameŋ.
d. A yeere(Naa ne Zeɛmɛ) na wa puori te la zenɛ.

•	 Datõͻnaa tεgebo (−)
O maŋ are ko la pεnnoo tombiri bee tombisugilo. 
Aseŋ: A zie da ba maa- ŋmenaa da puri la serɛ zaa.

•	 Da Wεlaa (/)
O maŋ wulo yelbie ayi naŋ lanna bee wεlε taa kpakyagaŋ.
Gbɛɛ yaga a da-wɛlaa ŋa maŋ leɛre la a tagemaraa ‘bee’ zu.
Dawɛlaa tontonne
O maŋ are ko la tagemaraa. Aseŋ
a.	 N taa la kparoo ane/bee zutaraa

O maŋ wɛle la boma
b.	 Fo nͻŋ la waare/kapala

Bebiri sɛgebo poͻ
N boͻra la gane na ba naŋ sɛge a 5/6/2024

•	 Tannoo tombiri (!)
Tannoo tombiri tontonne
A maŋ baare la yεlε a wulo enkyere kaŋa boorͻ

Aseŋ
a.	 Wa kyε!

b.	 Gεrε!

c.	 Yε ŋmaara !

d.	 Waana wieouŋ!

•	 Sooroo bondemannaa (?)
Sooroo bondemannaa tontonne
O maŋ baare soorebiri.
Aseŋ
a.  Boŋ wagere la ŋa?
b.  Karembiiri bawola da wa?
c.  Fo da gbiri la velaa?

•	 ŋmaa baroo tombiri (…)
Ŋmaa baroo tombiri tontonne
A tombiri toma ŋa wuli la yεlε bee yelŋmaa yelbie mine iri baroo. O pore la a zeɛre 
boma yoe. “kãã, nɛne, saaloŋ ,kale…

Sɛgebiwolle ane a tontonne
Sεgebi-wollaa la sεgebiri naŋ taa magere kaŋa eŋ sɛgebiri sazu bee puliŋ bee be 
a sɛgebiri poͻ a wulo kͻkͻgaale bee parebammo kyaare o boͻloo ane otogirafi. 
Yeldemannewullli mine naŋ wulo sɛgebiwolle Dagaare poͻ la ama naŋ tu

Tabol 4.6:sɛgebiwolle yeldemanne

sɛgebiwolle (kͻkͻgaale) Yelbie

kͻkͻgaale duobu (ˊ): é,í,

kͻkͻgaale sigibu(ˋ): ò

nyͻ-ɛroŋ(̴ ): ã,õ,ũ,ĩ,ẽ,-

Lé, tí bé

Bò, gò

kãã, wẽɛ vũũ

Sɛgebiwolle tontonne
Sɛgebiwolle maŋ 

1. Wuli la yelbie naŋ yitaa tɛɛtɛɛloŋ

2. Soŋ la ka yelbie boͻloo tori

Toma 4.13 Tɛgebo

1.	 Yɛ zeŋ ayiri a manne a tɛgebo/begebie ama naŋ tu tontonne;

a.    tombiri
b.   pɛnnoo
c.    tombisugilikyẽɛ

2.	 De fo nͻ-irri pɛre ne a gbuli kaŋa deni.

Toma 4.14 tɛgebo toma

De tɛgebo eŋ a yɛlɛ ama naŋ tu ka a tori, manne wuli fo ananso.
a.  wagere na N da wa tara a bͻͻse tiisa ka o gaaɛ
b. N zͻmenne Zeɛma Ayͻͻ Pͻgŋmaa ane Ayuo na wa puori te daa ŋa naŋ 

waana.
c. A dͻͻ be la a weɛ koͻrͻ
d. O yuori la Andivi
e. Aŋ la are a be

Toma 4.15 Yelyagesɛgeraa tɛgebo

Yɛ gbulo poͻ, de tɛgebo eŋ yelyagesɛgeraa ŋa naŋ tu poͻ
Wuli fo tɛgebie kaa iribu ananso
A zie leɛroo a andonnɛɛ zaa poͻ e la yelferaa kaŋa ko a paaloŋ nembɛrɛ naŋ so ka ba 
maala merɛ a paaloŋ poͻ. A zie leɛroo ŋa ma vɛŋ la ka ŋmenaa tole te zuo ka a lɛ na 
vɛŋ ka koͻbo yɛlɛ ba gɛrɛ niŋe, ka kͻŋ be a paaloŋ ama poͻ ane a tendaa zaa. A yeli 
ŋa na baŋ e la ka a te libiyɛlɛ sigi a paaloŋ na mine naŋ ba taa faŋa ba libie ane ba 
bondirii poͻ. A seŋ ka te bͻ sobie na naŋ na soŋ ka a yelwonaa ŋa nyɛ maaloo naŋ na 
kͻͻre a soŋ te ka te yi a yelwonaa ŋa poͻ.

Toma 4.16 sɛgebiwolle tontonne

A yɛ gbulo poͻ,yɛ de a ama naŋ tu wuli ne yelbie sɛgere naŋ yitaa tɛɛtɛɛloŋ

1.	 Kͻkͻgaale duobu (x2)

2.	 Kͻkͻgaale sigbu (x2)

3.	 Nyͻ-ɛroŋ

EXTENDED READING
•	 Watch the suggested video for more and further reading on types of phrases

https://youtu.be/iKQg9_dvhuw
•	 Read the suggested link to know more about the types of Phrases

https://chompchomp.com/terms/phrase.pdf
•	 Read the link below on clause and their types.

https://catalogimages.wiley.com/images/db/pdf/0764563939.excerpt01.pdf.
•	 Read the link below for further knowledge.

https://www.grammarly.com/blog/grammar/clauses/.
•	 Read the link below on relative clauses

https://www.unr.edu/writing-speaking-center/writing-speaking-resources/relative-
clauses-pronouns-adverbs.

•	 Read the suggested link to learn more about slash as a punctuation mark. https://byjus.
com/english/slash/.

https://youtu.be/iKQg9_dvhuw
https://chompchomp.com/terms/phrase.pdf
https://catalogimages.wiley.com/images/db/pdf/0764563939.excerpt01.pdf
https://www.grammarly.com/blog/grammar/clauses/
https://www.unr.edu/writing-speaking-center/writing-speaking-resources/relative-clauses-pronouns-adverbs
https://www.unr.edu/writing-speaking-center/writing-speaking-resources/relative-clauses-pronouns-adverbs
https://byjus.com/english/slash/
https://byjus.com/english/slash/

1.	 De fomeŋa yelbie manne wuli ne bone naŋ la yelŋmaa.

2.	 Pore yelŋmaa parɛɛ anaare Dagaare poͻ kyɛ tere yeldemannewulli ayi ayi ko a 
parɛɛ kaŋa zaa fo naŋ pore.

3.	 Wuli yelŋmaara ata naŋ be yɛlɛ ayi mine fo naŋ sɛgɛ

4.	 Manne wuli yelgbͻge ne fomeŋa yelbie

5.	 a. sɛge a yelgbͻge zagebɛrɛ parɛɛ ayi kyɛ manne bigri a kaŋa zaa ŋmaa lɛ.

 b. Sɛge yɛlɛ ayi teɛ ne fo nͻ-iraa a (5a) poͻ

6.	
a. Kanne a dɛmmo ŋa naŋ tu a puliŋ. Sɛge a yelgbͻge-yieme zaa naŋ be a 

dɛmmo poͻ.

b. Sɛge bigruu yelgbͻgere mine ayi fo naŋ nyɛ dɛmmo poͻ.

‘N naŋ kpɛ a die a poͻ kyɛnɛ, n nyɛ la boŋ kaŋa ba naŋ maale yagele dankyiniŋ 
ka o veɛlɛ yaga zaa. N da nyɛ la a gͻͻloŋ daadaa lɛ bonso a soba na naŋ maale 
o zanne la yɛlɛ kyaare boma naŋ wulo saadayeli yeltarre. O zeeloŋ ba kyaane 
yaga, o sereŋ veɛlɛ la. N nͻŋ la a bommaale ama taaba ne N sukyiri zaa. N naŋ 
da wa nyɛ o,n da kpa la n nimie eŋ a kaa lɛɛ te nyɛ golgoluu kaŋa naŋ be a 
koŋkoŋriŋ.

Pore tɛgebo tɛɛtɛɛ anuu (5) Dagaare poͻ.

a.	 De a tɛgebo mine ata (3) maale ne yɛlɛ ka a tori.

b.	 De fomeŋa yelbie bigiri ne sɛgebiwolle.

c.	 De sɛgebiwolle ayi mine maale ne yelbie Dagaare poͻ. De a yelbie maale ne 
yɛlɛ ata ata kyaare a yelbiri kaŋa zaa.

YELYAGESԐGERAA 

Wɛlemɛ 

KↃKↃRE MERԐ
Dɛmmo yelyagesɛgeraa, noͻre wolloo ane leɛroo

KYƐYUOBU
A wɛlemɛ ŋa poͻ a zannezanna na zanne la yelyagesɛgeraa ane leɛroo parebammo. 
A yelyagesɛgeraa foͻlaa poͻ, fo na gyɛle la a yelyagesɛgere parɛɛ ane a sɛgebo. 
Yelyagesɛgere parɛɛ ayi te naŋ na zanne a foͻlaa ŋa poͻ la a yeli/toma boͻbo gane ane 
wetaa/zͻmenne gane sɛgebo. Fo na zanne la gͻͻloŋ kaŋa naŋ na soŋ fo a yelyagesɛgere 
ama sɛgebo Dagaare poͻ. A wɛlemɛ ŋa poͻ te na di la dɛmɛ kyaare dɛmmo leɛre yi 
kͻkͻ-yuo eŋ Dagaare poͻ. A leɛroo parɛɛ mine te naŋ na di dɛmɛ kyaare la yelbie dãẽẽ 
leεroo,pare bammo leεroo,leɛre yͻllaa amk.

Fo na zanne la yɛŋ bammo ane gͻͻloŋ kyaare ne leɛroo. A yɛŋ bammo ane a gͻͻloŋ 
bammo na teɛ fo la hakelɛ ka fo baŋ leɛre dɛmmo kaŋa naŋ be kͻkͻ-yuo poͻ eŋ 
Dagaare poͻ.

 YELBULO

•	 A yeli/toma boͻbo gane maŋ sɛge ko la gͻbaa/baŋna
•	 Wetaaba/zͻmeŋa gane maŋ sɛge ko la dͻgereba, wetaaba bee neɛ fo ne o yele naŋ 

kpɛ taa.
•	 Yelyagesɛgeraa la lɛ a sɛgesɛgerɛ na maŋ de yelbulo wuo ne dɛmmo
•	 Yelyaga sɛgebo maŋ wuli la teɛroŋ bee duoro
•	 Leɛroo la kɔkɔre kaŋa yeli parebammo naŋ manne eŋ kͻkͻ-yuo poͻ.

YELYAGESƐGERAA
Yelyagesɛgeraa la lɛ sɛgesɛgerɛ naŋ maŋ wuo sɛgere. Pampana ŋa yelyagesɛgeraa 
wuobu taa la bͻgere anaare, ama la bigruu,mannoo, yel-emannoo ane nͻkpeɛne 
ŋmeɛbo.

Yelyagesɛgeraa parɛɛ
Yelyagesɛgeraa parɛɛ anaare la be be. Ama la Yelbigiri/sεgerebigiraa, Yelmanne/
sεgeremannaa Yel-e mannoo, Nͻkpẽε-ŋmε .

Yelbigiri/sεgerebigiraa
A zage ŋa maŋ yeli ka karembiiri bigri boŋkaŋa,neε,zie,yεmbammo,eŋkyere,yelkaŋa, 
amk. Aseŋ wuli fo yiri/teŋɛ waaloŋ( yelbigraa yelyagesɛgeraa). Yeldemannewulaa la 
tu a puliŋ kyɛ:

N yideme
N yideme kpeɛrɛ la yibile kaŋa naŋ veɛlɛ soŋ zaa poͻ. O taa la dabͻgͻ. N maŋ nͻŋ ka n be 
a dabaga poͻ wagere zaa tona toma. N yͻͻpͻge eŋ kyiiri la a dabaga ŋa poͻ kpeɛbo. O nͻŋ 
ka o maŋ kanna wagere zaa.

N maŋ de la a zɛvaare zaa n naŋ kͻ ko n ma ane n saa. Ba maŋ maale la a bondirii a koro 
die poͻ. N dire la zɛ-va boorͻ zaa kyɛ ka n yͻͻpͻge eŋ dire awola yoŋ. N yideme maŋ laŋ 
dire la bondirii. Te maŋ yeli la yɛlɛ, a la laare. N yͻͻpͻge la maŋ pɛge a laare.
Ka zie wa soͻ,N saa maŋ kyɛlle la yiele. N ma maŋ toŋ la toma ane o kͻmpuuta. N maŋ 
kaa la tiivi, kyɛ ka N yͻͻpͻge kanna o gama.
Te ba maŋ zeŋ kͻͻre yaga kyɛ gaŋ. N saa ne n ma eŋ maŋ zeŋ kͻͻre la kyɛ ka maa ane 
yͻͻpͻge gaŋ wieouŋ. N maŋ boͻrͻ ka n gbiri foͻoŋ kyɛ ka n yͻͻpͻge boͻrͻ kannoo.

Yelmanne/sεgeremannaa
A yelyagesɛgeraa e la senselloŋ naŋ maŋ sɛge ka o pukyaare a sɛgerɛ teɛroŋ a mannoo 
poɔ. De sensellε senloo meεroŋ wuli ne karembiiri. Aseŋ yelyagesɛgeraa naŋ kyaare 
fo bebi-dɛndɛŋ sakuuri poͻ. A yelyagesɛgeraa ŋa poͻ, fo maŋ wuli la lɛ fomeŋa naŋ 
baŋ a yɛlɛ ta.

Yel-e mannoo
A yelyagesɛgeraa ŋa boͻbo la ka fo peεre nɛnɛ,bͻ duoro kyaare yelzu kaŋa.

A yelyagesɛgeraa ŋa boͻbo la ka a sɛgerɛ peɛre yelkaanyaabo a bͻ duoro mine naŋ 
saa welweli kyaare yelzu kaŋa. A duoro maŋ kyaare la a yelyagesɛgeraa yelnyͻgeraa. 
Aseŋ , ka yelyagesɛgeraa kyaare Ghana meŋa soobo, a sɛgerɛ naŋ bͻ la duoro naŋ waa 
yelmenne kyaare bebiri naŋ Ghana naŋ zͻͻ so o meŋa, nenzuri na zaa naŋ zͻͻ faa 
Ghana deme yi gbaŋgbaaloŋ poͻ, noba zu kaabo a meŋa soobo puoriŋ.

Nͻkpẽε-ŋmε
A yelyagesεgeraa ŋa boͻbo la ka karembie peɛre yeli kyaare yelbuli, gyɛle a yelteɛre, 
manne yele yaga kyaare a yelbuli kyɛ pãã piili a kyakya bee a nͻkpẽɛne sɛgebo.Aseŋ 
‘Pͻgeba naŋ tona ͻfere bɛrɛ poͻ maŋ kora noba gyeremɛ gaŋ dͻba’. A yelyagesɛgeraa 
ŋa boͻra la ka a sɛgesɛgerɛ wuli duoro naŋ waa yelmenne kyaare a yelnyͻgeraa. A ŋaa 
na wuli la sagebo ane basagebo kyaare a yelzu.

Nͻkpẽεne yelyagesεgeraa yelzuri mine
•	 A noba bama buosoba la taa tͻna gaŋ o tͻ. ‘Karema ane dͻͻta’.
•	 ‘Koͻraa ane dͻͻta’, buo la taa tͻna te laŋkpeεboŋ?
•	 A ama buosoba la ka fo boͻra? ‘Dͻͻbilii bee pͻgeblii yoŋ sakuuri bee dͻͻbilii ne 

pͻgebilii lantaa sakuuri’.

Yelyagedɛgeraa meɛroŋ
Yelyagesɛgeraa sɛgebo po-eŋ la yelzuri ata. A yelzuri ata ama la kyɛyuobu, endaa/
soga, ane kpulluu.

Kyɛyuobu
A kyɛyuobu la a yelyagesɛgeraa piiluu zie. O maŋ wuli la a yelzu. A foͻlaa ŋa maŋ 
piili ne la soorebiri bee yɛlɛ naŋ na nyͻge a kanna teɛroŋ. A kyɛ fo na manne la duori 
a nimizeere na naŋ kͻlage a yelzu ka a seŋ ka a kanna baŋ.

Soga dabegere
A d abegere ŋa maŋ wulo la a gyɛlebo, mannoo, nͻkpẽɛne amk. A kyɛ la ka fo maŋ 
wuli a yɛlɛ yelzuri, nͻkpẽɛne yelzu kyɛ manne wuli fo yelnyɛre a na teɛ a nͻkpẽɛne, 
mannoo, gyɛlebo,amk. A ama naŋ tu a puliŋ wulo la a soga dabegere sɛgebo kyaare 
nͻkpẽɛne yelyagesɛgeraa.

•	 Yel-lͻnnaa naŋ lͻnna dabegɛ.
•	 O maŋ tere la yelzu yuo, a bigre ananso kyaare nͻkpẽɛ yuo kaŋa.
•	 Yel-lͻnnaa kaŋa naŋ lͻnna dabegeyuo.
•	 A tere yelzu kaŋa naŋ kyeere nͻkpẽɛ ŋmɛ kaŋa.
•	 Bigri kyɛ wuli ananso mine ka a wuli a yelmeŋa ka a kyaane.
•	 Wuli fo basagebo kyaare a nͻkpẽɛne kyɛ lͻŋ gaa te kpulli a yelyagesɛgeraa zu.

Kpulluu
A kpulluu la zie na a sɛgesɛgrɛ naŋ maŋ de a o yelyaga zaa gaa ne a baaraa. Dabie ama 
naŋ tu la ka te maŋ de kpulli ne yelyagesɛgeraa.
•	 Kyoͻre a yelbulo
•	 Maaleŋ wuli fo arezie
•	 Sεge a kpulluu yεl-baaraa

Toma 5.1 nͻkpẽɛ-ŋmɛ yelyagesɛgeraa

1.	 De fomeŋa yelbie manne wuli bone naŋ la nͻkpẽɛ-ŋmɛ yelyagesɛgeraa. Gyɛle 
o meɛroŋ.

2.	 Leɛ teɛre nͻkpẽɛne mine fo naŋ da ŋmɛ fo nyͻvore poͻ. Boŋ la ka a nͻkpẽɛne 
ŋa da kyaare? Yelbulo abuobo la da be fo hakela poͻ? A yɛlɛ da maale la soŋ?

Toma 5.2 Tͻgele Eebo

Yɛ zeŋ ayiri a tͻgele ŋmɛ nͻkpẽɛne ka yɛ kaŋa wuli o sagebo kyaare a yelzu kyɛ 
ka yɛ kaŋa meŋ wuli o basagebo. “ Zͻmenne ane dͻgereba tuubu wagere zaa waa 
la nimizeɛ gaŋ zannoo”

Toma 5.3 Yelyagesɛgeraa sɛgebo

1.	 “Karembiiri na naŋ kpeɛrɛ sakue kyɛ zanna maŋ baŋ la boma gaŋ banaŋ na 
naŋ maŋ kpeɛrɛ ba yie poore kyɛ maŋ iri gaa a sakue” sɛge yelyagesɛgeraa ka 
o yelbie ta 350 a wuli fo sagebo bee basagebo kyaare a yelzu.

2.	 A yɛ gbulo poͻ,di dɛmɛ kyaare galamsee ŋmɛ feroo. Aseŋ ka fo taa a ama 
fo teɛroŋ kyɛ nyͻge a yeli ŋa; libiyɛlɛ, nensaaleba poͻ laŋkpeɛbo ane a te 
laŋkpeɛbo zie. Pãã sɛge dabegere ata kyaare a yelzu ŋa. De fo yelyagesɛgeraa 
wuli fo taaba a karendie poͻ ka yɛ gyɛle kyɛ peɛroo taa.

Toma 5.4 Peɛrenyɛre

Ka fooŋ na kyɛlle fo taaba naŋ manna ba yɛlɛ, vɛŋ ka a soorebie ama naŋ tu be fo 
teɛroŋ poͻ.
1.	 Wola ka a yelzu leɛre fo teɛroŋ kyaare a sɛgere ananso?
2.	 Gyɛle wuli lɛ a yelyele/sɛgesɛgerɛ naŋ manne o nͻkyeere. A tu la soŋ? Bonso?
3.	 Boŋ ka yelyele/sɛgesɛgerɛ koŋ toͻ manne ka a tori a nͻkpeɛne poͻ?
4.	 Wola ka ama naŋ toͻ dɛnne a sɛgere eŋ ka o are velaa?

5.	 Wola ka a yelyele/sɛgesɛgerɛ de kͻkͻgaale a nͻkpeɛne poͻ a toͻ ne a kyɛlekyɛlbɛ?

Yelyaga ane duoro sɛgebo
Yelyaga ane duoro mannoo

Yelyaga
O e la yelyaga naŋ tu gͻͻloŋ kaŋa a wuli teεroŋ bee ko a kanna duoro. Yelyaga sεgebo 
ane mannoo yelyagesεgeraa tεεtεεloŋ ba e kpoŋ

Duoro sεgebo
O e la sεgere ŋa daworo ŋmeεrebε naŋ maŋ sεge ka a ta nembẽεo. Daworo ŋmeεrebε 
la maŋ kyaara sεgerε a duoro ama.

Yelyaga sεgebo dabie
Ka fooŋ wa baŋ a kyɛlekyɛlebɛ baare, a iri a yelzu,a bͻ a fo yelkpεlε ane a sεgebo 
gͻͻloŋ, a pãã kyεre la a yelyaga sεgebo.

Yelyaga sɛgebo dͻlͻ
Yelyaga sɛgebo po-eŋ ziiri anaare.

Puoraa
A yeli dεŋdεŋ bee yeli fͻra la a noba puoruu ane fomeŋa wuluu. Puori fo kyɛlekyɛlebɛ 
ba waabo yaane . aseŋ N wetaaba, Ghana deme, Nakpoŋ, Gͻmenɛnte nembɛrɛ, amk

Kyεyuobu
A kyɛyuobu poͻ, manne yeli naŋ kyaare a yelzu ko a fo kyεlekyεlebε. Aseŋ, N are la 
yɛ niŋe a ŋmenaa ŋa ka n manne yɛlɛ kyaare lɛ te naŋ na eŋ faŋa na kare yelfa-e bare 
te laŋkpeɛboŋ.

Soga/endaa
A endaa sɛgebo poͻ la ka fo na manne yeli zaa naŋ be be kyaare a yelzu. Kyɛ ka fo na 
sɛge duoro zaa naŋ kyaare a yelnyͻge.

Kpulluu
Maŋ bare teεroo kaŋa ko a kyεlekyεlebε ka ba teεrε wagere zaa. Aseŋ, N naŋ da 
manne lɛ yɛ naŋ toŋ toma seŋ ane yɛ ferebo toma kyaare ne donne baaloŋ karebo a 
te tembɛrɛ poͻ, N boͻbo la ka neɛzaa poͻ ka te kare a donne baaloŋ te laŋkpeɛboŋ.

Toma 5.5 Yelyaga meɛroŋ

De bondemannaa ŋa di ne dɛmɛ kyaare yelyaga meɛroŋ

Enfuoni 5.1

Duoro yizie: https://uk.pinterest.com/pin/482096335126092769/

https://uk.pinterest.com/pin/482096335126092769/


48

YELYAGESԐGERAA ANE LEԐROOYuoni 2 Wɛlemɛ 5

Toma 5.6 yelyaga meɛroŋ wulibu

Yɛ zeŋ ayiri,a gyɛle a yelyaga sɛgebo meɛroŋ bondemannaa ŋa a kaairi yelyaga 
sɛgebo dͻlͻ ama naŋ tu: puoraa, kyɛyuobu, endaa/soga, ane kpulluu. Yɛ di dɛmɛ 
kyaare a yɛ teɛrɛ.
Yelyaga yeldemannewulaa
N karemamine ane zͻmenne,N puoro la yε zaa a bebie ŋa! “Zine waa Donnεε zaa 
laafeeloo bebiri”, maa la Dapelaa Paul, N na yeli la yεlε kyaare ne eŋε kyegere ka o 
tole yelsonne. Noba seŋ ka ba weri ana taa laafeε. Lε na te voorͻ te nyͻvoε pampana 
ŋa ba tu sori. Toŋkpeεne yoŋ naane na vεŋ ka fo taa laaŋfeeloŋ. Aseŋ ka a eŋɛ e ka o 
tole yeli zaa poͻ a bebiri zaa yel-erre poͻ. Gbεε yaga noba maŋ yeli ka yeli zaa piiluu 
ba maŋ e mͻlͻ. N zͻmeŋa piili la zenε kyε ka o nuuri ba yoͻre.

Duoro sɛgebo
Duoro sεgebo sobie
Duoro sɛgebo sobie la tu a puliŋ:
1.	 Kaa iri fo yelzu.

2.	 Taa fo kyεlekyεllε teεroŋ. Boŋ soorebie la ka ba na soore kyaare a yelzu?

3.	 Bͻ fo yelnyεre

4.	 Sεge lε fo naŋ na tu kyε sεge a duoro ane a yelzu biŋ.

5.	 Sεge a dεmmo

6.	 Leεmaale eŋ faŋa kaa ka o tori

Toma 5.7 duoro sɛgebo meɛroŋ

De a bondemannewulaa ŋa di ne dɛmɛ kyaare duoro sɛgebo meɛroŋ

Tabol 5.2
Duoro yizie: https://uk.pinterest.com/pin/482096335126092769/

https://uk.pinterest.com/pin/482096335126092769/

DUORO SΕGEBO
Ma kͻkͻre zannoo yelsonne
Fo naŋ waa a sinia haae zanzanna na, gbεε yaga fo maŋ nyε la fomeŋa naŋ yele kͻkͻε 
mine kora fo zͻmenne ane fo yideme fo bebiri zaa nyͻvore poͻ. Ama,fo daŋ teεre la a 
fo ma kͻkͻre yelsonne a fo zannoo sobiri poͻ eŋ?

Peεroo wuli ka zanzannema na naŋ baŋ ba ma kͻkͻre maŋ baŋ la boma ba zannoo 
lomboriŋ, gaŋ a zaa,kannoo ane sεgebo lomboriŋ. Neε zaa ma kͻkͻre maŋ vεŋ la ka 
o piili kͻkͻre zannoo gͻͻloŋ soŋ. A ŋaa maŋ vεŋ la ka a kͻkͻε mine zannoo e mͻlͻ.

Kͻkͻre ne yipͻge da boͻra kaa a yi taa. Ma kͻkͻre baŋ yelibu maŋ ko la a zanzanna 
vuo ka o sage de o yipͻge ane zie o naŋ yi.

A peεroo kaŋa meŋ la wuli ka zanzanna naŋ tõͻna yele o ma kͻkͻre welweli maŋ baŋ 
taa la teεroŋ zuluŋ gͻͻloŋ. Ka a mine la teεroo ,yelmaale eŋ, ane teεroŋzuluŋ gͻͻloŋ 
bonso a ma kͻkͻre la a kͻkͻre na naŋ maŋ be o teεroŋ wagere zaa, ka a lε vεŋ ka o 
maŋ yele yεlε soŋ.

A baaraaŋ: Ma kͻkͻre bammo e la yelsoŋ ko gan-zanne yεlε, yipͻge yεlε,ane yεŋ 
baabo yεlε. Fo naŋ waa sinia haae zanzanna a na e la soŋ ka fo sage de fo ma kͻkͻre.

 Toma 5.8 duoro/yelyaga yelyagesɛgeraa

Yɛ sɛge duoro bee yelyaga ka o ta dabegere ata kyaare a yelzu ŋa: N sakuuri 
baabo. Wuli dabie/ dͻlͻ na zaa fo naŋ zanne kyaare duoro bee yelyaga sɛgebo

A YELI BEE TOMA BOϽBO GANE ANE O 
MEƐROŊ/DABIE
A yeli bee toma boͻbo gane

A yeli bee toma boͻbo gane e la gane ŋa ba naŋ maŋ tu begere kaŋa kyε sεge ko 
baŋena.

Gbεε yaga gyeremɛ kͻkͻre bee yelbie naŋ tere gyeremɛ la ka ba maŋ sɛge ne a gane 
ŋa tͻ.

A yeli bee toma boͻbo gane maŋ waa ŋa fo naŋ yele yɛlɛ ne baŋna bee neɛ naŋ taa 
kponnoŋ kaŋa noba zu kaabo. A noba bama mine la karemazuzeɛ, Duoro sɛgerɛ, 
Toma zie nenkpoŋ, Ŋmene yelmannema, Gͻmenɛnte nembɛrɛ, Namine amk.

A yeli bee toma boͻbo gane sεgebo dͻlͻ

1.	 Sεgerε gantoͻle: A gantoͻle daga maŋ be la a gampεle zusoga nudoloŋ sεŋ.

2.	 Bebiri: a bebiri maŋ wuli la a gane sɛgebo wagere/saŋa

3.	 Sεgekorͻ/gandere gantoͻle: a gantoͻle maŋ be la a lεtε nugͻͻ sεŋ

4.	 Puoraa: Nsε, Nsε Dabuo,Duoro sɛgerɛ,

5.	 Yelzu: Onaŋ la maŋ wuli a sɛgerɛ ananso fo naŋ sɛgerɛ a gane. Sɛgebibɛrɛ la ka a 
ferɛ ka fo sɛge ne a yelzu.

6.	 Kyɛyuobu: kyɛ la ka a sɛgerɛ maŋ piili wuli bone na eŋɛ o naŋ sɛgerɛ a gane.

7.	 Dabegε:Yelbuli zaa seŋ ka o taa o yoŋ dabegere. A dabegere maŋ soŋ la a kanna 
ka o baŋ a yelbulo tεgε a lεtε poͻ.

Kpulluu/baaraa yɛlɛ: a sɛgesɛgerɛ seŋ ka o la maaleŋ wuli a gane/lɛtɛ yelbulo.
Toma boɔbo gane seŋ ka o kyaane, a tori kyɛ wulo gyeremɛ. A seŋ ka fo de kͻkͻgaale 
na naŋ seŋ ne sɛge ne.Ta vɛŋ ka eŋkyere yelbie kpɛ a gane ŋa tͻ poͻ. Tu a tuuruŋ bee 
a dabie na naŋ tori ne a yeli bee toma boͻbo gane sɛgebo a vɛŋ ka a gane waa nimizeɛ. 
Maaleŋ kaa a tɛgebo ane kͻkͻre merɛ ka a tori sɛre ka fo baŋ tere.

Toma 5.9 gane sɛgebo dabie

Sɛge a yeli bee toma boͻbo gane dabie wuli fo taaba a karendie poͻ.

Toma 5.10 A yeli bee toma boͻbo gane sɛgebo

A yɛ gbulo poͻ yɛ sɛge gane naŋ na ta dabegere ata ko a yɛ teŋɛ naa a manne wuli 
yel-tegerɛ mine naŋ seŋ ka a e a yɛ teŋɛ poͻ. Manne a gane yɛlɛ ko fo taaba a kuri 
zu eŋ a gane sɛgebo dabie. Yɛ di dɛmɛ kyaare a dabie .

WETAABA BEE ZϽMEŊA GANE
Wetaaba bee zͻmeŋa gane waa la gane neε naŋ maŋ sεge kyaare o nyͻvore yεlε ko 
zͻmeŋa/wetaaba bee yideme a peɛre yɛlɛ kyaare lɛ ba nyͻvore yɛlɛ naŋ kyɛnɛ kyɛ a 
puori ba. Gbɛɛ yaga dͻgereba,zͻmenne bee neɛ fo ne o yɛlɛ naŋ kpɛ taa la ka ba maŋ 
kyaara sɛgerɛ a gane ŋa tͻ korͻ.

Sεgerε gantoͻle/gantoͻle daga:

A gantoͻle la a bone dεndεŋ fo naŋ na sεge. A sεgerε gantoͻle daga maŋ be la a lεtε 
zusoga nudoloŋ sεŋ. O e la lεtε piiluu zie. A e la kparaama ka fo sεge a fo gantoͻle 
daga zaa.

1.	 Bebiri: A bebiri maŋ tu la a gantoͻle daga pareŋ tantaŋ lε.

2.	 Puoraa: O e la puoruu aseŋ, ‘N zͻ’, ‘N batuo’, ‘N ma’, ‘Haloo’, ‘N beεre’, ‘Bayuo,’ 
‘Haae Hena’ amk.

3.	 Kyεyuobu: A dabegere ŋa poͻ la maŋ wulo a gane kͻkͻgaale . O soba pͻge maŋ 
soore la a soba naŋ zie a gane naŋ gεrε ane o yideme emmaaroŋ yεlε. Fo meŋ naŋ 
baŋ yeli ka fo teεre ka o nyε la a fo lεtε fo naŋ sεge ne emmaaroŋ. A teεmε dεndεŋ 
seŋ ka o wulo popeεloŋ.

4.	  Poͻyεlε/Endaa: A gane kͻkͻgaale seŋ ka a maana eŋε. Ama,a na wuli la neε fo naŋ 
sεgerε a gane korͻ, aseŋ ka fo sεge ne kͻkͻre kaŋa boorͻ. Fo naŋ pͻge sεgerε la a 
gane korͻ zͻmeŋε. Ka fõõ na sεge gane a fo dͻgrͻ naŋ e neŋkpoŋ, ferebo la ka a fo 
maa fo meŋa kyε sεge.

5.	 Kpulluu: Wuli a gane ananso a dabegere baaraa poͻ, aseŋ a gane kyoͻroo. Vεŋ ka 
emmaa kaŋa be a kanna zie. Vεŋ ka a kanna meŋ leε sεge ko fo kyaare bone na 
yεlε fo naŋ yeli a fo gane fo naŋ sεge ko o poͻ. A ŋaa na wuli ka yε boͻra la ka yε 
maŋ wono taa yεlε wagere zaa.

6.	 Yuori golgoluu: Fo na baŋ golgoli la fo yuori ka fõõ wa boͻrͻ. A na wuli la neε na 
boorͻ fo naŋ sεgerε a gane korͻ. Yelŋmaara mine naŋ na baŋ baare wetaaba gane 
la ama mine naŋ tu:

a.	 Ka fo/yɛ zeŋ soŋ
b.	 Bareka
c.	 Ka fo puori ba

A seŋ ka fo baŋ ka zͻmenne/wetaaba gane sεgebo maŋ kyaare la sεgerε ne o tͻ 
lamboore. A waa la gama te naŋ maŋ sεge ko noba te naŋ baŋ aseŋ te nͻnema ane te 
dͻgereba. De a wetaaba gane sεgebo dabie kͻkͻgaale sεge ne gane ka o tori.

Toma 5.11 Wetaaba/zͻmenne gane sɛgebo dabie

1.	 Maaleŋ kaa a yeli bee toma boͻbo gane a sɛge a o dabie biŋ

2.	 Wagere buo la seŋ ne wetaaba gane sɛgebo?

3.	 E ka a karembiiri di dɛmɛ kyaare wetaaba gane sɛgebo dabie

Wetaaba gane yeldemannaa

Nadoli JHS,

Box 45,

Nadoli.

02/05/2015

Haae, Dɛre!

Te naŋ nyɛ taa a kͻͻrɛɛ la. Wola ka fo zanno gɛrɛ? N da boͻrͻ ka N sɛge ŋmaa lɛ a 
manne ko fo lɛ n zanno yɛlɛ naŋ gɛrɛ a yunivɛneti poͻ a nasaal-paaloŋ. N deɛ nyɛ la 
dare ayoͻbo kyɛ ka a waa ŋa n ta milli ne a paaloŋ yel-erre zaa. N meŋ naŋ baŋ yeli 
la a ba kͻkͻre welweli lɛ.N naŋ da ta a zie Setͻmbare daa-dɛŋ poͻ, a zie da waa la soŋ 

zaa lɛ. A neɛzaa ka te be la ͻͻtoorebare kyuu poͻ kyɛ ŋmenaa maŋ puri la ka a zie tole 
ͻlͻ ͻlͻ soŋ zaa. N dͻͻ, N sigi la mane te dugi kõͻ a zenɛ.

N laŋkpeɛrebɛ waa la noba naŋ boͻrͻ noba kyɛ taa nensaalaa nyonono. N taa la n yoŋ 
diganaa. Te maŋ laŋ di la bondirii wagere zaa. Podaare zaa ŋmenaa te maŋ maale la 
bondiraa kaŋa ba naŋ boͻla “paella” a di. A Spain poͻ a bondiraa ŋa la a bondi-tegroŋ 
a bebi-gbuli poͻ. Gbɛɛ yaga noba maŋ gaŋ pɛnne la ka baŋ wa di a bonditegroŋ ŋa 
baare. N deɛ iri la N gõͻõŋ poͻ pampana!

A yi Yedaare te tͻ Nudaare N maŋ gaa la a yunivɛneti poͻ te zanne. N da te pͻge la 
noba naŋ yele Spanish. Ba da taa la nimimaaroŋ ne ma. N da woŋ la tuo kyɛ na baŋ 
a ba kͻkͻre tɛgɛ kyɛ pampana eŋ N wono la yele zaa ba naŋ maŋ yeli. Bandaa yeli ka 
ka neɛ ba pugi o kyɛ o na pugi la omeŋa. N maŋ wolle la yɛlɛ a kͻkͻre ŋa gaŋ Dagaare 
gba. Pampana N maŋ toͻ yeli la a kͻkͻre ne pͻloo.

A e ma popeɛloŋ ka N boͻra ka n di a holidee a Spain kyɛ. Te taa la bebie yaga mine na 
pɛnne, alɛ na N ne n zͻmenne na gaa la France te e beri anaare. Europe tenne lͻnnoo 
waa la mͻlͻ lɛ. N eŋɛ maŋ yuoro la ka maaŋ na lͻŋ paaloŋ yobo!

N na kyɛllɛ la ka N meŋ woŋ fo yɛlɛ. Aŋa n naŋ yeli na, vɛŋ ka te wono taa yɛlɛ 
kyɛnkyɛŋ. Kaapͻge fo na baŋ wa puori te la! Wola ka fo teɛre?

N puoro fo la,

Pͻgeŋmaa

 Toma 5.12 wetaaba gane sɛgebo

A yɛ gbulo poͻ sɛge gane ko fo zͻmeŋa a manne ko o kyaare holidee kaŋa fo naŋ 
di. De wuli fo karembitaaba ka yɛ di dɛmɛ kyaare a gane sɛgebo dabie.

LEԐROO
Leԑroo la kɔkɔre kaŋa dԑmmo naŋ leԑre eŋ kͻkͻre kaŋa poͻ. A kɔkɔre na poɔ a dԑmmo 
naŋ leɛre eŋ la kɔkɔ-yiiluŋ.

Leεroo tuuruŋ
Wuluu poͻ te maŋ de sobie mine naŋ nare biŋ ka a teε a karembiiri ba yεlε gyεlebo 
gͻͻloŋ ',parebammo kyε leεrε a kͻkͻ-dεŋ eŋ a yiiluŋ poͻ baabo yεlε
Leɛoo dabie mine la tu a puliŋ

1.	 Piiluu kyεyuobo: Leεroo ane wolloo tεεtεεloŋ parebammo ane a tͻna kyaare yipͻge 
bammo.

2.	 Kannoo gͻͻloŋ baabo: kͻkͻ-dɛŋ kannoo ane o pare bammo.

3.	 Dεmmo gyεlebo: Dɛmmɛ zagere bammo,kͻkͻgaale ananso, ane a kyεlekyεlleba

Leɛroo dͻlͻ: Amine la ma naŋ tu:

a.	 Yelbie dããẽ leεroo ane leεre yͻllaa

b.	 Yipͻge yitaaloŋ

c.	 Yeldegε

d.	 Mannoo

1.	 Leεroo zannoo toma: Piili ne sεgere naŋ e mͻlͻ a pãã te kpε a anaŋ zannoo naŋ e 
tuo poͻ.

2.	 Kuri zu eŋ a yeli toribu ane yelmennoŋ: Dͻre karembiiri ka ba taa nimizeε kyaare 
parebammo gaŋ yelbie bammo

3.	  Naasaalaa soͻloŋ ane gͻͻloŋ bommaale tuubu: Tu naasaalaa bommaale mine zie a 
leεre ntɛnεt, yelbie ne a parebammo gane. Aseŋ ka a zanzanna baŋ lε a boma naŋ 
maŋ toŋ toma.

4.	 Wetaaba maaleŋkaabo ane peεrenyεre; teε karembiiri ka ba maale kaa kyε wuli 
yelnyεre ba naŋ nyε ba taaba leεroo poͻ.

5.	 Sεgre niŋe gaabo bammo: Zanne sεgere mine naŋ kyaare yelzu tegerε mine(aseŋ 
kͻͻto yεlε, tẽẽ yεlε) a kͻkͻre baabo yεlε

6.	  Dͻre karembiiri ka ba zanna wagere zaa: Leε karembiiri teεroŋ kyε teε ba ka ba 
zanne yεlε kyaare leεroo ka soŋ ba ka ba leεroŋ gͻͻloŋ

Leɛroo parɛɛ
1.	 Yelbie dae͂e͂ ͂leԑroo; A leԑroo zage ŋa poͻ yelbie parebammo maŋ e la nimizeε gaŋ 

leεre welweli.

2.	 Yεŋ poͻ leεroo: O e la leεroo neε naŋ maŋ de o yεŋ leεre ne yεlε a wulo yeldegε 
ane kͻkͻgaale ka yεlε pare bammo kyaane.

3.	 Tensԑre/dakoreŋ dԑmmo leԑroo: A leεroo ŋa wulo la yipͻge tεεtεε ane a sagedeebo.

4.	 Yelsεgerebinni leεroo: O e la leεroo ŋa a kͻkͻdεŋ ane kͻkͻyiiluŋ duoro na maŋ 
seŋ taa.

5.	 Wolloo/noͻre dɛmɛ mannoo: Gbεε yaga noͻre dεmε mannoo maŋ be la lammo 
ziiri bee kͻͻto poͻ.

6.	 Leԑr-yɔllaa A leԑroo ŋa yelboɔraa la ka o dɔlle a kɔkɔ-yiiluŋ dԑmmo. A kɔkɔ-dԑŋ 
dԑmmo na baŋ e la teԑmԑ ata bee a gaŋ lԑ kyԑ ka a leԑreleԑrԑ a kɔkɔ-yiiluŋ poɔ 
yɔlle o ka a teԑmԑ zuo a lԑ. A leεreleεrε na baŋ de la omeŋa yεlε a poͻ a leεroo saŋa 
bee ka o iri a kͻkͻ-dεŋ yεlε mine bare.

7.	 Pare bammo leεroo: A dεmmo pare bammo la e nimizeε gaŋ a yelbie pare bammo. 
A leԑroo ŋa yelboɔraa la ka a kɔkɔ-dԑŋ ane a kɔkɔ-yiiluŋ zaa dԑmԑ parԑԑ e yeni. ,

Leɛroo zannoo
Leεroo zannoo toma mine la ama:

1.	 Yeldaa: leεre yeldaare eŋ kͻkͻ yuo poͻ, ka a tu a kͻkͻre begε.

2.	 Yeldegε: Zanne yeldegε, yelbie, ane eroŋ yelŋmaa leεroo

3.	 Dabegeŋmaara: Zanne dabege ŋmaaraa leεroo ka a taa tεgε

4.	 Yelzuri mine sεgere: Zanne sεgere mine naŋ kyaare yelzu tegerε mine (aseŋ kͻͻto 
yεlε, tẽẽ yεlε) leεroo. Vεŋ ka a zannoo kyaare yelbie mine naŋ kyaare a yelzu.

5.	 Sεgere naŋ taa gͻͻrombie leεroo: (aseŋ sεgewiiri, sensenllε ŋmaara), leεroo a wuli 
gͻͻloŋ, ane kͻkͻgaale.

6.	 Duori saama leεroo: zanne duori saama leεroo a wulo duori menne ane kͻkͻgaale 
yelboͻraa

7.	 Dεmε: Dεmε leεroo zannoo (aseŋ dεmε diibu, yeli peεre nyaao) a wuli a yelyele 
boͻbo ane kͻkͻgaale

8.	 Pεretaa leεroo: De a yeli fo naŋ leεre pεre ne fo tͻ leεroo (aseŋ gͻbaa leεroo, 
mansumo leεroo) a dεnne fo leεroo gͻͻloŋ eŋ.

9.	 Meŋa leεroo: Sεge dεmmo ne kͻkͻre kaŋa kyε leεre o eŋ kͻkͻ-yuo poͻ a zanne yeli 
pare bammo ane yeli toruu gͻͻloŋ

10.	Wetaaba maaleŋkaanyaabo: De fo leεroo toma tεge ne fo tͻ deni ka kaŋa zaa maŋ 
kaa kyε maale eŋ ka a soŋ a ba leεroo gͻͻloŋ.

 Toma 5.13 Boŋ la leɛroo?

1.	 Manne wuli bone na la leεroo.

2.	 Pore leεroo parεε ata.

3.	 Di dεmε kyaare leεroo parεε ata mine.

4.	 Di dεmε kyaare yεlε mine ata anaŋ seŋ ka fo taa fo teεroŋ poͻ leεroo saŋa.

 Toma 5. 14 Leɛre eŋ Dagaare poͻ

A yɛ gbulo poͻ yɛ leɛre a dɛmmo ŋa naŋ tu eŋ Dagaare poͻ.De a dɛmmɛ fo naŋ 
leɛre wuli a karendie biiri ka yɛ di dɛmɛ.

Te kpεzie.

A te pampana donεε ŋa poͻ, nensaaleba taa la yel-erre yaga naŋ taa dͻgroŋ ko a te kpε 
ziiri a paaloŋ zaa poͻ. Mine maŋ yeli ka zie saamo e la Naaŋmen gandatoma, kyε mine 
meŋ yeli ka a te nensaaleba yel-erre la dͻgrͻ a zie. Lε zaa fo naŋ teεrε, kyε leε kaa a 
te yel-erre ama naŋ saana a zie. A ŋmenaa vũũzεle ane a zie leεbo la maaleŋ saana a 
zie. A ŋmenaa vũũzεle zuiŋ, te nyε la ka a sagama zaa naŋ nyεle a leε do te leε sagan-
yobo, ka a zie waaloŋ la leεre. A sagan-yobo ama taa sasekpeεnne, ware, ka kͻmpiiri 
laare ziiri anaŋ da ba be.

Lͻε ne mansumo zoore naŋ bonͻ yaara meŋ saaŋ la a te sasemaaroŋ te naŋ voora. Kãã 
nyuuri, tẽẽkpeεne, bondεgε zaa ane sagre nyegebo la pãã maaleŋ saana a zie. A zoore 

ama maŋ laŋ la taa a maale uluŋ pͻge a zie zaa. A maŋ toͻ gaa la tͻͻre zaa a te sãã 
kolle/bare,a e ka a taa zeεŋ kaŋa naŋ koorͻ te donne.

Ziiri yaga, noba ba toͻ de l a ŋmene koobo boma teseŋ salema ziiri, tuuri, kolle toŋ ne 
ka a na kͻͻre a kyε soŋ te ka a zie taa veεloŋ ane emmaaroŋ, gbεε yaga, a boma ama 
seŋ ka a soŋ ka a paaloŋ libiyeli do saa, kyε a meŋ maŋ vεŋ la ka zie saana, donne 
kpεziiri saamo, ane ware.

A baaraa zaa, a pampana yel-erre yelkyεre na wa ne la yelwonne mine. Nensaaleba 
seŋ ka te leε kaa faaloŋ na a te yel-erre naŋ taa a mͻͻ ka te kpini a, leεrε boŋkorͻ ennε 
bompaala a kyε vεŋ ka te teεroŋ kyaane ne a te kpεziiri kaabo. Ka teneŋ ba e nimizeε 
ne a te paaloŋ kaabo, te na wa berε ka a donne mine naŋ ba pore yaga a te paaloŋ ŋa 
poͻ, ka a baare a zaa. Te na wa berε ka a donεε ŋa ba la e kpεzie ko te nensaaleba.

Toma 5.15 leɛre eŋ Bͻrefͻ poͻ

Yɛ zeŋ gbulo a leɛre a yelyagesɛgeraa ŋa eŋ Bͻrefͻ. De a onaŋ fo naŋ leɛre wuli fo taaba 
ka yɛ di ne dɛmɛ

N yideme

N kpeɛrɛ zie naŋ peɛle tanne. N taa la beɛre mine bayi ane yͻͻpͻge bonyeni.Maa da la 
a bere baaraa. N saa waa la karema kyɛ ka N ma waa nɛɛse dͻͻta kpoŋ kaŋa poͻ. N 
beɛremine kyele la yaga ba zannoo poͻ.Dambeɛ maŋ be la N yͻͻpͻge zie wagere zaa, 
kyɛ o taa la nimimaaroŋ meŋ . N makoma meŋ laŋ kpeɛrɛ ne te la .N da nyɛ yuomo ayi 
kyɛ ka o yi Italy wa. O korɛɛ la kyɛ naŋ waa kpeɛŋaa. O maŋ maale la bondi-sonne!

N yideme yɛlɛ e la nimizeɛ ko ma. Te maŋ laŋ e la yeli zaa. Te maŋ nͻŋ ka te do a 
taŋa zu a te deɛne. N yͻͻpͻge maŋ soŋ la N makoma ka ba maale bondirii. Te taa la 
popeɛloŋ a maŋ deɛnɛ wagre zaa.N nͻŋ la N yideme yaga.

EXTENDED READING
•	 Holmes, J.S. (Ed.). (2011). The nature of translation: Essays on the theory and practice of 

literary translation vol. 1. Walter de Gruyter.
•	 Reiss, K., & Vermeer, H. J. (2014). Towards a General Theory of Translational Action: 

Skopos Theory Explained. Routledge.
•	 Simpson, L. A. (2000). Mfantse kasa nkyerɛwee ho akwankyerɛ. Manuscript, University of 

Education, Winneba.

1.	 Manne wuli nͻkpẽɛ-ŋmɛ yelyagesɛgeraa kyɛ gyɛle o meɛroŋ

2.	 Boŋ la yelyaga sɛgebo? De fomeŋa yelbie bigri ne.

3.	 Wola ka fo baŋ duori saama sɛgebo ta?

4.	 Pore kyɛ bigri leɛroo parɛɛ ata

5.	 De yelbie naŋ na ta 350 sɛge ne yelyagesɛgeraa a wuli fo arezie (sagebo bee 
basagebo) kyaare a yelzu ŋa. ‘Daborekakyε la yeli naŋ na vεŋ ka seemaa be a 
tendaa zaa’

6.	 Sɛge dabegere ata(3) lɛtɛ boͻle fo zͻmeŋa ka o wa di fo dͻgebo bebiri tigri

7.	 “Aseŋ ka nuuri toma zannoo maaleŋ e nimizeɛ sakue poͻ gaŋ gambɛrɛ zannoo” 
di dɛmɛ kyaare yele ata mine nanso ka fo sage bee basage ko a yelzu ŋa

8.	 Sεge gane ko yε DCE a manne tεgeraa kaŋa naŋ wa a fo teŋε poͻ ka a ba kͻͻre. 
A tεgeraa na baŋ waa a yelsonne ane yelfaare.

YIPϽGE YEL-ERRE ANE NOBA ZU 
KAABO
Yipͻge yel-erre

KYΕYUOBU
A Wɛlemɛ ŋa poͻ, te na di la dεmε kyaare kultaa naŋ waa saaŋkomboŋ. O kyaare la a 
kultaa yeltuuri, ane bone naŋ la kultaa. Te na la kaa la, kultaa parεε ane kultaa tͻna 
mine. Te na la kaa la sobie na zaa te naŋ maŋ tu kultaa yeltuuri saŋa a te Dagaaba 
laŋkpeεbo poͻ. Yεŋ fo naŋ na zanne yi a Wɛlemɛ ŋa poͻ la ka fo maaleŋ baŋ kultaa pare 
ane o yeltuuri a saaŋkonnoŋ poͻ. Te na di la dεmε kyaare boore yobo kultaa yeltuuri, 
pampana kultaa yeltuuri ane lεnεε a pampana kultaa yeltuuri naŋ taa nͻkyeere ne a 
saaŋkonnoŋ kultaa yeltuuri. Boore yobo saaŋkonnoŋ yeltuuri bammo na soŋ la ka te 
taa parebammo ko taa. Fo na baŋ la yipͻge maale bimmo, yipͻge lͻnnoo, ane yipͻge 
baabo,ane lε te naŋ voorͻ te nyͻvoε ka a soma

Yelbulo

•	 Kultaa e la dͻͻ ne pͻge naŋ laŋ taa a zeŋ serε ne pͻge
•	 Kultaa yeltuuri la anaŋ zaa te naŋ maŋ tu saaŋkonnoŋ poͻ, a tu yipͻge poͻ a maale 

a dͻͻ ne a pͻge eŋ a kultaa poͻ.
•	 Te taa la kultaa yeltuuri parεε ata: saaŋkonnoŋ kultaa yeltuuri, kͻͻto poͻ kultaa 

yeltuuri, ane yεrre kultaa yeltuuri.
•	 Yɛlɛ yaga kpε la te kultaa sobie tuubu pampana. A mine la, dͻͻ ne pͻge sentaaloŋ, 

puori saŋgarre merε mine naŋ leεre, ane ziyuo.
•	 Dͻgeroŋ a pampana kultaa yeltuuri naŋ taa ko a a kultaa yeltuuri na baŋ sigri la, ka 

teneŋ leε kaa te yipͻge ne te baapaalba, ane a te laŋkpeεboŋ.

Tabol 6.1

Boŋ la Kultaa?
Kultaa la dͻͻ ne pͻge naŋ tu lesiri ka begε ko ba sori ka ba zeŋ serε ne pͻge. O e la 
lanzembo naŋ tu sori ane a begε zaa naŋ kyaare a. A e la yeli naŋ be be ko dͻͻ ne pͻge 
zaa ka ba na laŋ kpeεrε serε ne pͻge ka neε zaa baŋ ba yeli. A seŋ ka a pͻge ne a serε 
yideme zaa sage ka a kultaa deme zeŋ. Lε wuli ka neε zaa baŋ la a kultaa yeli. Aseŋ 
ka a pͻge ne a serε yideme sage ko taa a kultaa poͻ.

Toma 6.1 kultaa parebammo

Wuli fo bammo kyaare kultaa ko a karendie zaa. Kaa a sini ŋa naŋ kyaare kultaa, 
https://youtu.be/YgPLedrGHl4

De a fo yelnyεrre manne ne a fo taaba deme.

Kultaa yeltuuri
A ŋa la saaŋkonnoŋ sobie mine te naŋ maŋ tu a piilaa, kyε ka dͻͻ ne pͻge a kultaa. 
Ghana poͻ,a serε ne a pͻge yideme la maŋ lantaa tu a kultaa yeltuuri. A yeltuuri ama 
e la tεεtεε a nemboorͻ zaa poͻ.

Enfuoni 6.2

A enfuoni ŋa wulo la yideme naŋ lantaa na maale a ba pͻgeyaa kultaa. A enfuoni poͻ,a 
dͻͻ gbi la dumo a pͻgelee niŋeŋ. A pͻgelee yεre la saaŋkompare boma. A dͻͻ yεre la 
bompeɛle a kyε eŋ lεε ka a meŋ wulo yipͻge. A nembεrε zaaŋ yεre saaŋkomboma.

Kultaa ane kultaa yeltuuri tͻna/sieree
Kultaa yeltuuri e la nimizeε Ghana noma zaa poͻ. A kultaa ne a kultaa yeltuuri tͻna 
mine la: o maala la yipͻge binne, a wulo la baapaalba a yipͻge, a wulo la yεŋ ane 
gyogi soŋ, lamboore maŋ be be la. Nͻyeni la, gutaa maŋ be be la, soŋ taa maŋ be be 
la amk.
1.	 Yipͻge maale bimmu: a kultaa ane a kultaa yeltuuri na zaa maŋ kyaare la a noba 

saaŋkonnoŋ ne ba yipͻge. Pampana, tεεtεɛloŋ be be la bonso, a zie leεre la ka 
yelpaala kpε te. Kyε a yeltuuri kpoŋ zaa naŋ are la saaŋkonnoŋ poͻ. A ŋaa la wulo 
lεnεε te yipͻge naŋ maale biŋ.

https://youtu.be/YgPLedrGHl4

2.	 Yipͻge wulibu: Kultaa yeltuuri na zaa teseŋ, pͻge yideme nyaabo, pͻge kyεroo 
zaa poͻ la a kultaa poͻ. A ŋa maŋ soŋ ka baapaalba na de a wuli ba biiri ka ba biiri 
meŋ wuli ba meŋ biiri ka a gεrε.

3.	 Yuori ne gyeremε: kultaa e la yuori naŋ kora a dͻͻ ne a pͻge ane a ba yideme 
gyeremɛ. Noba maŋ nyε la a yideme, ka ba e noba yɛlɛ naŋ soma . Ba e la noba naŋ 
e siri ka ba toŋ ba ferebo toma a kultaa poͻ. A ŋaa zuiŋ, ba maŋ taa la gyeremε a ba 
laŋkpeεbo poͻ.

4.	 Yεŋ ne gyogisoŋ wulibu: O maŋ tere la vuo ka a dͻͻ ne a pͻge toŋ sεŋgaŋ toma. A 
maŋ e la ferebo ka ba lanna taa dͻͻ ne pͻge, kyε bare sεnsεŋ. Gaŋ a zaa,a pͻge. A ama 
be be la a gu a dͻͻ ne a pͻge zaa ka te bare sɛnsɛŋ yɛlɛ yeŋeŋ.

5.	 Noͻre yeni: kultaa yeltuuri poͻ, a dͻͻ ne a pͻge yideme la maŋ lantaa maale a 
yɛlɛ. A lantaa ŋa a pͻge noba ne a dͻͻ noba ane a ba zͻmenne zaa maŋ wa ne la 
noͻre yeni. Ba zaa maŋ di la a noͻ, a lantaa ne popeεloŋ. A ŋa na vεŋ la ka ba baŋ 
taa. Pampana, boore yobo kulo la boore yobo. Ka paaloŋ yobo deme derε paaloŋ 
yobo noba. A tage lantaa ŋa maŋ vεŋ la ka zenlããfeε be a noba poͻ. A paaloŋ ama 
lããfeeloŋ e la a Ghana zaa taa lããfeeloŋ.

6.	 Biiri soobo: Biiri naŋ dͻge kultaa poͻ e la a kultaa deme soobo. A kultaa maŋ vεŋ 
la ka a biiri taa noba naŋ so ba a taa bale, a taa sori na di kyεmboma ka zͻͻre 
kyebe. Kultaa maŋ ko la sori ka neε tõͻ baŋ a biiri balpare zaa.

7.	 Kͻgeletaa: Noba maŋ kuli la taa ka ba toͻ kͻgele taa,a sonna taa. Kultaa maŋ vεŋ 
la ka yoŋ zembo kpi. Kultaa maŋ soŋ la ka kultaa deme sonna taa, a yelwontaa 
noͻ ne tuo poͻ. Azuiŋ, te na baŋ yeli ka kultaa sonna la kultaa deme yaga ayi ba 
yelwonni, teεroŋ wore poͻ, ka ba sukyie e fanana.

8.	 Boorͻ barebo/ biiri dͻgebo: Kultaa la maŋ tere sori ka noba dͻge biiri eŋ a 
yideme poͻ ane a teŋa zaa poͻ ka nͻkyeere zaa ba kyebe. Azuiŋ,kultaa la sobi-soŋ 
na te naŋ maŋ tu kyε nyε nempaalba eŋ a teŋa poͻ, ka a teŋa baara. Biiri ba naŋ 
tu sεnsεŋ poͻ dͻge ba taa gyeremε zaa a teŋa poͻ.

Toma 6.2 kultaa parεε

A yε gbulo poͻ, yε di dεmε kyaare kultaa parεε kaŋa fo naŋ baŋ a fo teŋa poͻ kyε 
de a fo nͻ-iri wuli fo taaba a karendie poͻ.

Kultaa parεε
A andonεε zaa poͻ, kultaa taa la parɛɛ tεεtεε. A tεεtεε ŋa ba bale Ghana. Ghana poͻ, 
kultaa parεε naŋ be be la ,saaŋkonnoŋ poͻ kultaa, kͻͻto poͻ kultaa, ane yεrre kultaa.
Yεrre kultaa; Yεredͻͻ ane yεrepͻge naŋ lantaa tu lesiri a na toͻ zeŋ pͻge ne serε ne 
lããfeε, a sonna taa, a kͻgeletaa. Te maŋ boͻle la a yεrre kultaa,Nikah

Kͻͻto poͻ kultaa; A kultaa ŋa poͻ,a paaloŋ merε la ka a kultaa deme maŋ kpε ka a 
merε guuro a ba kultaa. A kultaa deme maŋ maale la gama ko taa a na lantaa pͻge ne 

serε. A kultaa ŋa poͻ, pͻgeyeni maŋ la a kultaa poͻ.

Saaŋkonnoŋ poͻ kultaa; A kultaa ŋa poͻ, dͻͻ ne pͻge ne ba yideme la maŋ tu yipͻge 
lesiri a zeŋ pͻge ne serε. A kultaa ŋa tuuro la a teŋa begε, a saaŋkoŋ toma ane a boorͻ 
zaa yipͻge. A yipͻge tontonne e la tεεtεε bonso nemboorͻ be be la a yi paaloŋ tεεtεε. 
A saaŋkonnoŋ kultaa poͻ, a dͻͻ ne a pͻge yideme e la nimizeε a kultaa a la a yeltuuri 
poͻ. Ba maŋ peεre a baŋ a yiri na noba kyε pãã sage a kpε a kultaa weε. Ka a poͻ, ka 
banaŋ nyε yeli kaŋa naŋ pigi a kultaa sori, ba koŋ sage ka ba tu a kultaa yeltuuri. A 
Wɛlemɛ ŋa poͻ. Te na di la dεmε kyaare saaŋkonnoŋ kultaa yeltuuri.

Saaŋkonnoŋ kultaa sobie e la tεεtεε a Ghana nemboorͻ zaa poͻ. Kaa a ama naŋ tu. 
Ghana nemboorͻ mine kulktaa yeltuuri la.

Ga: Yoohewiemɔ, Hebaatsεε, Musunɔtswaa.

Ewe: Dutasrɔ,̃ Ƒomesrɔ,̃ Ahiasrɔ,̃ Akotsotsosrɔ̃

Ashanti: Ayitε, kuna, asiwa, awarepa,

Mfantse: adehyewar, esiwaa, wɔfaba/abusua, ayitsεw,

Dagombas: Diɛŋ, Nyuɣu ŋmabu, Dɔɣiripaɣa, paɣipin,

Toma 6.3 Yeltuuri na naŋ be kultaa poͻ

1.	 Manne wuli sobie mine ba naŋ maŋ tu kultaa yelmaale poͻ fo teŋɛ poͻ ko fo tͻ 
soba, ka fooŋ kaa a sini ŋa baare https://youtu.be/HheDn7vZDR0

2.	 De a sazu sini ŋa manne ne a sini ŋa naŋ tu https://youtu.be/6oGSCJBjHPM 
kyε mane a fo yelnyεre ko a fo taaba.

Dabie na naŋ be kultaa yeltuuri poͻ: A Ghana noba poͻ, dabie na ba naŋ maŋ 
tu a maale kultaa e la tεεtεε a nemboorͻ zaa poͻ. A na baŋ yi la taa kyε nemboorͻ 
zaa taa la a ba yeltuuri. A ama naŋ tu la kultaa yeltuuri yipͻge mine poͻ.

Sεre ka kultaa piili
Akan yipͻge poͻ, gaŋ a zaa, a Santere yipͻge poͻ, a saa la maŋ iri o bidͻͻ dakoͻre. 
sεre ka a kultaa meŋa piili, ba maŋ peεrεε a dͻͻ ne a pͻge yideme yεlε. A yideme la 
maŋ peεre taa a nyε baŋ ka a dͻͻ bee a pͻge yideme ba taa baaloŋ faa, teseŋ, kͻŋkͻne, 
kpiŋkpinni, kͻrekpoŋ amk. Ka a yideme ba taa gyogi faa kaŋa, teseŋ, gyeremε, 
yelmennoŋ, dããnyu, entuoluŋ, nanyigiri, (potuo) amk. Ba maŋ la peεre ka a kultaa 
deme ta e zẽẽ boŋyeni deme. Ba maŋ la peεre la ka a kultaa deme yideme taa la 
nͻmmo ne emmaaroŋ ko noba. Ba maŋ la peεre la ba toma tommo. Ka ba e la entuo 
deme bee.

Kultaa yeltuuri saŋa
A pͻge ne a dͻͻ yideme maŋ laŋ zeŋ la a eŋ bebiri ba naŋ na (tu a kultaa yeltuuri). 
Sante paaloŋ poͻ, Podaare ane Yedaare la ka ba maŋ eŋ. Bonso, ba sage ka a bebie 

https://youtu.be/HheDn7vZDR0
https://youtu.be/6oGSCJBjHPM

ama la e bebi-sonne. A dͻͻ maŋ di la kanyiri a de a pͻge o naŋ kaa iri. Boma ba naŋ 
maŋ ko ba a daare na maŋ e la libie ane dãã. a boma mine naŋ poͻ la a ama naŋ tu:

Nhunianinu-nsa/kɔkɔɔkɔ/ɔpo-ankyi-bɔ (panne ŋmeεbo 
libie)
A dãã ama la ka a dͻͻ yideme maŋ ko a pͻge saa, kyε ka ba biŋ a kultaa yeltuuri bebiri.
Gbεε yaga, dããkpeɛne ane libie fẽẽ la ka ba maŋ gaa te ko a pͻge saa. A ŋa la maŋ ko a 
serε sori ka o na baŋ gaa a pͻgelee yiri kyε ka neε zaa koŋ toͻ soore o yeli zaa. A pampana 
na, a dͻͻ pãã na toͻ ŋmε la nyaa, a gaa te yeli ka o boͻrͻ la a pͻgelee ka o na e o pͻge.

Nsa (pͻgegori)
Ama la ka ba maŋ ko ka a e danseε ka a dͻͻ de la a pͻgelee ka o e o pͻge. A ama meŋ, 
libie ne dããkpeɛne maŋ la.

Tiri-adeɛ (kyεroo)
Akontagye-sekan (dakyemine libie): Ba maŋ yͻͻ la a libie ama ko a pͻgelee yͻͻdͻba, 
bonso, banaŋ la guuro a pͻgelee te ta o serekuli saŋa ane a serekuli puoriŋ. A yͻͻdͻba la 
maŋ ŋmaa a sane ka a serε yͻͻ ko ba.

Danta (pͻgelee saamine yͻͻbo)
A libiri ŋa maŋ gaa la a pͻgelee saa zie. Ka ba puori a saa, bonso ona la ko a ba pͻge 
godo ayi saŋa na o naŋ e bibile te ta a ŋa saŋa. A pͻgelee serε la maŋ yͻͻ a sane ŋa. A 
pͻgelee saa la maŋ ŋmaa a sane ka a serε yͻͻ ko o.
Ase-kɛtɛ anaa tamboba (pͻgelee ma yͻͻbo): A pͻgelee ma la ka a serε maŋ yͻͻ a 
libie ama ko.

A kultaa puoriŋ
Ka a kultaa yeltuuri zaa wa baare ka kyͻͻtaare tere baare, ba maŋ dͻre ba la lεnεε ba 
naŋ na laŋkpeεrε. Ba maŋ wuli ba la neε na zie ba naŋ na gaa ne ba kultaa yelwonni. 
Ba pãã na bare la kõͻ ko a ŋmentebε, kpenne, ane a saŋkommine naŋ bare sori ka a 
noba bama bayi ka ba toͻ kuli taa. Ba pãã na eŋ la bebiri ka a dͻͻ de a o pͻge gaa ne 
o yiri. A bebiri na poͻ yel-erre la ka a Akans boͻla nkunkyirenna ( gaŋ serε puoriŋ). A 
bebidεŋ na daare, a pͻgelee na maale la bondirii ba naŋ boͻla kuntuuku (bondiyaga). 
A bondiri ama maŋ e la yaga.

Dagaaba Kultaa yeltuuri
Yipͻge zaa maŋ taa la ba kultaa yeltuuri (karema wuli anaŋ naŋ be Dagaare poͻ) 
kultaa yeltuuri waa la yaga. Amine la; pͻgebͻ saŋa,pͻgekyεre ane pͻgebeεloŋ

Pͻgebͻ saŋa
Saa la maŋ bͻ pͻge ko o bidͻͻ. A dakoͻre ane a bitoro dͻgereba maŋ peεre la yele yaga 
sεre ka ba sage ka ba biiri laŋtaa a waa dͻͻ ne pͻge. A peεroo mine la ka;

Badͻgebo be la yiri poͻ
Ka emmaaroŋ be la a yiriŋ
Ka a yideme taa la nͻmmo, nͻlaŋ, yelwontaa
Ka a dͻͻ ne pͻge ba waa zẽẽ boŋyeni noba
Baaloŋ faa kaŋa aseŋ, kͻrkpoŋ, kͻnnoo, gbɛmeelɛ ane a taaba
Ba maŋ la peεre la a yideme gyogi. Ka ba taa la gyogi sonne bee gyogifaare
Ka a dͻͻ ne a pͻge wa sage na laŋ zeŋ, ba maŋ eŋ la bebiri a na gaa te tu a yεlε 
(kyegri). A dͻͻ maŋ nare la velaa kyaare a bebiri na a o pͻge naŋ na wa die. Dagaaba 
pͻge kyεre boma mine. Donne, libie (ware ane libipelaa)

Santere poɔ
Nhunianinu-(pane ŋmeɛbo Dãã); ka ba tōɔ kpɛ a yiriŋ a bɔ a pɔge.
Tiri-Nsa: Dãã naŋ di danseɛ ka ba boɔra la a pɔge.
Akontagye-sekan: Libiri ba naŋ ko a pɔgelee yɔɔdɔba. Ba mŋ de la a libiri na beɛle ba 
yɔɔpɔge.
Danta: A serɛ maŋ yɔɔ la a libiri ŋa ko a pɔge saamine.
Ase-kɛtɛ anaa tamboba: pɔge ma la ka ba maŋ yɔɔ a libiri ŋa ko.
Ka a ama zaa wa e baare, ba maŋ ko la a pɔge libiri ka o de kaara ne o serɛ.

Pͻgebeεloŋ
Ka ba naŋ wa kyεre a pͻge baare, a yideme maŋ dͻre la a dͻͻ ne a pͻge a yeli ko 
ba kyaare a ba laŋkpeεbo. Ba maŋ bare la koͻ, a puori Naaŋmen, ba saaŋkomine 
ane a ŋmemε barka ba naŋ soŋ ka a kultaa yele kyeŋ soŋ. Ba pãã maŋ biŋ la bebiri 
a na beεle a pͻge te ko a serε. Yel-erre na zaa naŋ e la ka ba boͻla a pͻgebeεloŋ. A 
bebidεndεŋ a dͻͻ ne a pͻge na naŋ toŋ sεŋ-gaŋ toma, ba maŋ ko la sεŋ-gan noͻ. Ba 
maŋ la yεre la pεn pelaa eŋ a bon-ganaa ana nyε, ka a pͻgelee e la bitoro be. A ŋa la 
ka ba boͻlͻ pͻgepaalaa die kpeεbo

Toma 6.4 Gbuli toma, kultaa tͻna

A yε gbulo poͻ, di dεmε kyaare kultaa tͻna anuu mine. De a fo yelnyεrre wuli fo 
taaba.

Toma 6.5 Saaŋkonnoŋ kultaa yeltuuri

Kaa a sini ŋa velaa kyε di dεmε kyaare o. kaa a bonsuuri, a yeltuuri zaa, ane 
pͻgeba ane dͻba tonnoͻre a kultaa yeltuuri poͻ. https://youtu.be/TJtcUyodxSU.

https://youtu.be/TJtcUyodxSU

Toma 6.6 saaŋkonnoŋ kultaa parεε

Ayiri poͻ, yε bͻ kultaa parεε mine yε tenne poͻ. Kaa iri a pare kaŋa a manne ne fo 
meŋa yelbie ka a kyaane. Wuli fo toma ko fo taaba.

Toma 6.7 Kultaa yeltuuri deεne

Yε gbulo poͻ, yε dẽε deεne tͻglͻ kultaa yeltuuri kyε di dεmε kyaare kultaa tͻna.

Toma 6.8 Bone saaŋkonnoŋ kultaa naŋ taa ko te

Ayiri poͻ, yε manne ko taa bone na tͻna saaŋkonnoŋ kultaa yeltuuri naŋ taa ko 
neε zaa, a yideme, ane a teŋɛ deme. Wuli a yε yelnyεre ko a karendie zaa.

Meŋa peεroo toma: - Ka te peεre zie fo naŋ be.

Kanne a kyε https://adanwomase.com/marriage-in-ghana/ kyε wuli fo bammo 
kyaare kultaa yeltuuri.
Di dεmε ne a karendie biiri lε fo naŋ nyε fo teεroŋ poͻ.

GHANA NEMBOORϽ MINE KULTAA 
YELTUURI
Kultaa e la noba bayi naŋ lantaa a tu sori naŋ tu merε a zeŋ pͻge ne serε. A noba bayi 
bama maŋ e la dͻͻ ne pͻge. Ghana poͻ, kultaa ba e a dͻͻ ne a pͻge yoŋ yεlε, kyε a 
dͻͻ yideme ane a pͻge yideme ane ba zͻmenne la maŋ lantaa poͻ a kultaa poͻ. Azuiŋ, 
aseŋ ka a pͻge ne a dͻͻ yideme maala taa yɛlɛ ennɛ a kyaara kora taa kyͻͻtaare.

Kultaa yeltuuri
Kultaa yeltuuri la a kultaa maaloo yipͻge poͻ. Yel-erre mine maŋ be be la ka a noba 
maŋ tu kyaare a dͻͻ ne a pͻge naŋ kpeεrε a kultaa poͻ. A yeltuuri ama e la tεεtεε a 
nemboorͻ poͻ, a puori tεεtεε poͻ ane a paaloŋ bee a tenne poͻ. A yeltuuri ama maŋ 
kyaare la a noba saaŋkonnoŋ ane a ba kaŋa zaa yipͻge.

Yipͻge tεεtεε be la Ghana poͻ. Yipͻge zaa taa la ba yel-erre a kultaa maaloo poͻ. 
A ama naŋ tu e la dεmε naŋ wulo lεnεε yel-erre a yipͻge tεεtεε ama poͻ. A kultaa 
yeltuuri meŋ e la tεεtεε ko paaloŋ zaa.

https://adanwomase.com/marriage-in-ghana/

Kultaa yeltuuri Ga noba poͻ
A Ga noba poͻ, ka dͻͻlee ne pͻgelee nyε taa a boͻra taa, ban a yeli la ko ba dͻgreba, 
ka tu a yeltuuri zaa naŋ be be. A Ga noba meŋ taa la kultaa parεε. Mine la ama naŋ tu.

a.	 Musunɔtswaa (pͻge piiraa): A pͻge poͻ saŋa la ka ba maŋ pi a bie bare. Ka o naŋ e 
pͻgelee, ba pͻge la. Ka pͻgepoͻŋ yi yiri na naŋ taa gyerema, a ŋaa la ka ba maŋ e.

b.	 Henɔbaatsɛɛ (pͻge bͻderaa): Ka a dͻͻlee yidemeŋ nyε pͻgelee naŋ yi yisoŋ kaŋa poͻ, 
ba maŋ te pͻge la a pͻgelee yideme. Ka ba naŋ sage, baŋ a kaara la a pͻgelee ka o te 
ta pͻge ka ba maale o kultaa.

c.	 Yoohewiemɔ (pͻge bͻ ko neε): Dͻͻ nembεrε naŋ yi yitεεtεε poͻ na baŋ bo la a de ba 
biiri ko taa kultaa poͻ. Gbεε yaga, a biiri bama maŋ wa banna ka ba be la kultaa poͻ.

A kultaa piilee la Agboshimͻ ( pane ŋmeεbo)

Henɔtoobo (wagyε deebo).

A tu, kpεlεmͻ (sagebo na kpε a kultaa poͻ)

A onaŋ naŋ tu la fotoliyeli (bondirii ba naŋ de kaamaanzͻŋ maale ne ka a dͻͻ ne 
a pͻge yideme di)

A tu Gbalaniihamͻ ( a kyɛroo)

A baaraa zaa la Yookpeemͻ. A kultaa bebiri meŋa la lε. Ka a yeltuuri zaa wa baare, 
ba maŋ boͻle la a pͻge Boi kpaa yoo.

Dagbambare kultaa yeltuuri
Dagbambare naŋ be Tamale paaloŋ kultaa yeltuuri la a ama naŋ tu.

Paɣa laɣibu:.A saŋa ŋa la ka a pͻgelee ne a dͻͻlee naŋ boͻra taa. A saŋa ŋa, a dͻͻ 
maŋ de la libie fẽẽ ko a pͻgelee, a wulo ka o boͻrͻ o la. Ka a pͻgelee wa de a libie na, 
a wuli ka o sage la na kuli a dͻͻ. Wagere mine, a pͻgelee maŋ de la a libie kyε yeli ka o 
na gaa te teεre nyε. A dͻͻ na la gaa la te peεre a pͻgelee. A Paɣa laɣibu la a bͻtaa saŋa.

Tibili yoobu: A kyε la ka a dͻͻ yideme maŋ gaa te nyε a pͻgelee yideme a pͻge boͻbo 
yεlε. A dͻͻlee maŋ yeli ko la a pͻgelee yideme o yelboͻraa kyε de omeŋa wuli ba. O 
pᾶᾶ na yeli ko ba la ka o boͻra la ka o de a ba pͻgeyaa ka o e o pͻge.

Paɣapulugu: A pͻgelee yideme na wuli la a dͻͻlee a pͻgelee noba mine ka a dͻͻlee 
yͻ puori ba kyε yeli ko ba o naŋ boͻra a ba bipͻge. A dͻͻlee na ko la a dͻgereba bama 
kaŋa zaa libie fẽẽ

Paɣa suhibu: A dͻͻlee pãã na gaa la te sͻre a pͻgelee yi a o dͻbereba zie.

Paɣapini tibur: A pͻgelee saamine pãã na sage la, a de a boma. Ba pãã sage la a dͻͻ 
sͻrebo.

Paɣakpuɣibu: A dͻͻ zͻmenne na de la pͻgelee zo gaa ne a dͻͻ zie ka o te kpeεrε a 
serε zie kyε ka a pͻgelee noba ba baŋ.

https://dagbonkingdom.com/wp-content/uploads/2023/05/kola-2-1024x576-1-768x432.jpg

Enfuoni 6.3: Yidaandͻͻ la gaa ka o te bͻ pͻge ko a bidͻͻ.

Sandaani tumbu: Ka ba naŋ wa de a pͻgelee zo gaa ne a serε yiriŋ ka zieŋ maŋ nyaa 
ba maŋ iri la noba ka ba zo saandaana a pͻgelee saamine zie. Ba maŋ iri la guori ko 
a pͻgelee saamine ba naŋ iri o pͻge gaa ka o ba baŋ zuiŋ.
Saandi niŋbie: Pampana, ba na eŋ la bebiri a tuori a pͻgepaalaa wa ne a serε yiriŋ a 
puori o, o waa yaane.

Enfuoni 6.4: Dagombare pͻgepaalaa

Toma 6.9

1.	 De a wuluu ama a sazu, a kyoͻre lεnεε Sante ane Ga noba naŋ maŋ tu ba kultaa 
yeltuuri fo meŋa kͻkͻre poͻ.

2.	 Kanne a ama naŋ tu velaa kyε de manne ne a fo teŋa yipͻge yeltuuri kultaa poͻ. 
https://www.ashigbey.com/2012/06/18/ewe-marriage-and-ceremonies/.

3.	 Wuli a karendie zaa a fo yelnyεrre.

https://dagbonkingdom.com/wp-content/uploads/2023/05/kola-2-1024x576-1-768x432.jpg
https://www.ashigbey.com/2012/06/18/ewe-marriage-and-ceremonies/

Toma 6.10 Nemboorͻ zaa kultaa yeltuuri tεεtεεloŋ ane a yitaaloŋ

Yε gbulo poͻ, yε di dεmε kyaare Aŋkara paaloŋ kultaa yeltuuri. Yε kuri zu eŋ a 
yitaaloŋ ne a tεεtεεloŋ. Wuli a yε yelnyεrre ko a karendie biiri zaa.

Toma 6.11 Nzema noba saaŋkonnoŋ kultaa yeltuuri

Kaa a sini ŋa naŋ kyaare Nzema noba kultaa yeltuuri velaa https://youtu.be/
YlI9v53wzB0

1.	 Di dεmε kyaare a kultaa deme bonsuuri.

2.	 Di dεmε kyaare a pͻgeba toma a kultaa zie.

Toma 6.12

Di dεmε kyaare a tͻna naŋ be a boma na te naŋ maŋ tere saaŋkonnoŋ kultaa 
yeltuuri saŋa. Wuli a fo yelnyεre ko fo taaba naŋ be yipͻge mine poͻ. Wuli fo 
yelnyεre ko fo taaba a karendie poͻ.

Toma 6.13 Noba mine ferebo toma, kultaa yeltuuri poͻ.

Bayiri poͻ,yε wuli yε teεroŋ kyaare a noba bama toma kultaa yeltuuri poͻ: 
tendaana, teŋa nembεrε, teŋa noba. Wuli fo teεroŋ ko a karendie biiri zaa.

Toma 6.14

Ka te na peεre te zannoo naŋ ta a kyε, yε zeŋ bayiri a wuli taa yε bammo kyaare 
saaŋkonnoŋ kultaa yeltuuri a yε yipͻge poͻ, a kyε wuli bone a yeltuuri anuu mine 
pare. Wuli fo yelnyεrre ko fo taaba a karendie poͻ kyε de a fo yipͻge yeltuuri) 
manne ne a yipͻge mine deme.

Toma 6.15

Gbulo poͻ, yε kaa kyε di dεmε kyaare a sini ŋa. https://youtu.be/WQOjjxc_e4g. yε 
kuri zu eŋ a bonsuuri, narebo, ane a kultaa yeltuuri meŋa. De a saankonnoŋ ane a 
pampana kultaa yeltuuri manne ne taa. Wuli fo yelnyεrre ko a karendie biiri zaa.

https://youtu.be/YlI9v53wzB0
https://youtu.be/YlI9v53wzB0
https://youtu.be/WQOjjxc_e4g

PAMPANA KULTAA YELTUURI
Pampana ŋa, yelpaala mine kpɛ la te saaŋkonnoŋ kultaa yeltuuri poɔ, a yeli ŋa taa la 
yelsonne ane faaloŋ ko a te kultaa yeltuuri. Yeli mine naŋ wa ne a yelpaala ama mine 
la ama na tu:
1.	 Sakuuri gaabo; Sakue yaare la zie zaa, a kyaana nobe niŋe, gaŋ a zaa pɔgebilii. 

Neɛ zaa teɛroŋ yuo la ka kaŋa zaa maŋ kaa iri o sikyiri poɔ serɛ bee pɔge. A kultaa 
deme la maŋ wuli saŋa bee lɛnɛɛ ba naŋ boɔra ba kultaa. Banaŋ maŋ wuli yeltuuri 
na ba naŋ boɔra a ba kultaa zie.

2.	 Meŋa soobo ane dɔɔ ne pɔge zaa sentaaloŋ; A be la zie zaa ka dɔɔ ne pɔge zaa seŋɛɛ 
taa. A Ghana begre ko la neɛ zaa sori ka o so o meŋa. A ŋaa vɛŋɛɛ la ka pɔge taa 
faŋa kaŋa kyaare naboma ane kyɛmboma zaa. Pɔgeba zagre la a te saaŋkonnoŋ 
yeltuuri mine naŋ taa dɔgroŋ ko ba a bare.

3.	 Ŋmenpuoripaala. Ŋmenpuoripaala teseŋ Kirista puoruu ane Yɛrre puoruu kpɛ la 
ta yeltuuri poɔ ne yelpaala. Gbɛɛ yage, te maŋ de la a puori paala yeltuuri laŋ a 
saaŋkonnoŋ yeltuuri poɔ.

4.	 Bondaannoo, Pampana, libie la yi, ka bondaãba derɛ bondaan-pɔgeba; azuiŋ, 
saaŋkonnoŋ kultaa yeltuuri (kyilli) la.

5.	 Ziyuo saŋa la; Zie yuoe la ka noba zeŋ tembɛrɛ poore. Nenboore tɛɛtɛɛ la laŋ kpeɛrɛ 
a tembɛrɛ poore; azuiŋ, booreyobo yeltuuri kpɛ la te saaŋkonnoŋ kultaa yeltuuri 
poɔ.

6.	 Kͻmpeetarre ne Taŋgarre saŋa la; Kͻmpeetarre ne taŋgarre naŋ yi zuiŋ, duoro 
terebo ne nyaabo ba la waa ŋa a saŋa na. Dɔɔlee ne pɔgelee maŋ tōɔ tu la a ama 
poɔ a dire dɛmɛ kyɛ ka ba dɔgreba naŋ ba baŋ ba yeli.

7.	 Sori tuubu, sori tuubu yie la ka neɛ maŋ tu sori gaa te zeŋ nemboora mine poɔ. A 
nemboora na kultaa yeltuuri na kpɛ la te deni poɔ.

8.	 Ghana merɛ; Merɛ mine be be la a ba sage yel-erre mine naŋ taa dɔgroŋ ko nensaala 
gyerema. A merɛ ama taa la ferebo kaŋa ko a te saaŋkonnoŋ kultaa yeltuuri mine.
Yipɔge yɔkpɛtaa; nemboora mine saaŋkonnoŋ yɔ kpɛ la a taaba poɔ. A zuiŋ kultaa 
yeltuuri parɛɛ la lantaa.

Pampana biiri zi-leɛ; pampana biiri ba la sage dasaŋa na yeltuuri, ka a lɛ taa dɔgroŋ 
ko saaŋkonnoŋ kultaa yeltuuri. Ba maŋ yeli ka zie leɛ la.

Enfuoni 6.5 pampana kultaa deme

Toma 6.16 Pampana kultaa yeltuuri

Yε zeŋ gbulo ka gbuli zaa maŋ taa noba bayoͻbo a tͻgele dẽɛne kyaare kultaa 
yeltuuri. A karendie zaa di dεmε kyaare a noba bama toma a kultaa poͻ, teŋa 
nembεrε, pͻgeba, ane a kultaa deme. Yε di dεmε kyaare a saaŋkonnoŋ kultaa 
yeltuuri yelwonni mine kyε soŋ taa bͻ sobie na te naŋ na tu ka a yelwonni ama 
ŋmaa bare.

Sori na te naŋ na tu ka a yelpaala ama sigri a te 
saaŋkonnoŋ kultaa yeltuuri poɔ
A seŋ ka lamboore ane teɛroŋ zuluŋ kpɛ a poɔ ka te toɔ bɔ a yeli ŋa zu kpulluu.
Dabie mine te naŋ na tu la a ama naŋ tu:

1.	 Yipɔge duobu; Te leɛ nyɔge te saaŋkonnoŋ yelmaale ane te sagedeebo ka o are 
soŋ. Te tendaa zaa lamboore seŋ ka o wa. Ka te wuli teɛroŋ ko taa a na nyɔge a te 
yipɔge kpeɛŋaa.

2.	 Nembɛrɛ ane baapaalba lamboore; a seŋ ka nembɛrɛ ane baapaalba di dɛmɛ a wuli 
taa teɛroŋ kyaare a te yipɔge. A ŋa na soŋ la ka te bɔ yelnyɔgeraa kaŋa naŋ na 
gu a te saaŋkonnoŋ, gaŋ a zaa, saaŋkonnoŋ kultaa yeltuuri. A ŋa na vɛŋ la ka a 
baapaaba taa gyeremɛ ko a ba yipɔge kyɛ ka a pampana yel-erre meŋ nyɛ arezie.

3.	 Wulluu ane teɛtaa: ka neɛ zaa nyɛ wulluu kaŋa ane sommo na naŋ na soŋ ka a soba 
are o gbɛɛ zu. A soba ŋa na taa la gyerema ko a o yipɔge. Te kultaa yeltuuri poɔ, 
ka te bare sori ko yelpaala kyɛ naŋ nyɔge te saaŋkonnoŋ velaa.

4.	 Zenɛ kultaa leɛ la libiyɛlɛ. Nandaana koŋ la baŋ de pɔge, ka taŋgaraa zu kultaa 
enfuomo pãã sãã a zie zaa. A seŋ ka te kaa a yeli ŋa velaa.

Toma 6.17 a pampana kultaa yeltuuri yelsonne

Gbulo poͻ, yε wuli yelsonne ata a pampana kultaa yeltuuri poͻ. Wuli a yε nͻ-irri 
ko a gbulo na mine a karendie poͻ.

Toma 6.18 kultaa yeltuuri zu kaabo

A yε gbulo poͻ, di dεmε kyaare yele ata te naŋ na e a gu a te saaŋkonnoŋ kultaa 
yeltuuri ka a ta kpi. Wuli a yε nͻ-irri ko a yε taaba a gbulo na mine poͻ.

Toma 6.19 Lεnεε te naŋ na leεrε te kultaa yeltuuri

A yε gbulo poͻ, yε wuli lεnεε te naŋ na erε ka leεroo kaŋa na seŋ ne zenε kpε a 
kultaa yeltuuri poͻ. Bonso ka fo na yeli ka a yeli na mine leεre?

Toma 6.20 pampana kultaa yeltuuri ane meŋa soobo begere

A yε gbulo poͻ, yε di dεmε kyaare saaŋkonnoŋ kultaa yeltuuri ane a zenε merε 
ane nensaalaa meŋa soobo. Gbuli zaa wuli ba yelnyεrre ko a karendie biiri zaa ka 
ba di dεmε kyaare a.

EXTENDED READING
•	 Watch the suggested video for customary rites knowledge https://youtu.be/5pmEDELq4wA
•	 To read more about marriage and marriage rites in Ghana, click on the suggested links

https://adanwomase.com/marriage-in-ghana/
https://weddors.com/traditional-marriage-in-ghana/

•	 Click on the link to read on marriage list and traditions: https://weddors.com/ghanaian-
traditional-wedding-marriage-list-customs-traditions/

•	 Click on the link below to read on marriage rites in Ghana.
https://greenviewsresidential.com/traditional-marriage-in-ghana/#:~:text=The%20
couple%20will%20exchange%20vows,of%20Ghanaian%20foods%20and%20drinks.

•	 To read on Akan marriage, click the link https://derorashop.com/the-asante-marriage-
list/.

•	 Watch the video on a typical Ga marriage ceremony in Ghana for further insight
https://youtu.be/UtlyHjnGQA8

•	 To read on Dagomba marriage in full, click the link below
https://dagbonkingdom.com/dagomba-marriage/

•	 To read more about changes in traditional marriage in Ghana, tap on the link below
https://www.modernghana.com/lifestyle/10414/4-ways-traditional-marriage-
ceremony-in-ghana-has-totally-ch.html

https://youtu.be/5pmEDELq4wA
https://adanwomase.com/marriage-in-ghana/
https://weddors.com/traditional-marriage-in-ghana/
https://weddors.com/ghanaian-traditional-wedding-marriage-list-customs-traditions/
https://weddors.com/ghanaian-traditional-wedding-marriage-list-customs-traditions/
https://greenviewsresidential.com/traditional-marriage-in-ghana/#:~:text=The couple will exchange vows,of Ghanaian foods and drinks
https://greenviewsresidential.com/traditional-marriage-in-ghana/#:~:text=The couple will exchange vows,of Ghanaian foods and drinks
https://derorashop.com/the-asante-marriage-list/
https://derorashop.com/the-asante-marriage-list/
https://youtu.be/UtlyHjnGQA8
https://dagbonkingdom.com/dagomba-marriage/
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html
https://www.modernghana.com/lifestyle/10414/4-ways-traditional-marriage-ceremony-in-ghana-has-totally-ch.html

1.	 Fo bammo poͻ, boŋ la kultaa?

2.	 De fo teεroŋ wuli bone naŋ la saaŋkonnoŋ kultaa

3.	 Sεge kultaa parεε ata Ghana poͻ kyε bigiri ayi ka a kyaane.

4.	 Sεge wuli kultaa tͻna anaare mine.

5.	 A peεroo a kultaa saŋa tͻna mine la abuobo?

6.	 Sεge tεεtεεloŋ kaŋa naŋ be saaŋkonnoŋ kultaa ane yεrre kultaa yeltuuri poͻ.

7.	 Fo meŋa yelbie poͻ, boŋ la kutaa yeltuuri?

8.	 Sεge a sobie ayi na Dagbambare naŋ maŋ tu a maale ba kultaa.

9.	 a. Sεge boma ayi mine Fantere naŋ maŋ tere kultaa maaloo poͻ.

b. Wuli a boma na terebo ananso ane a tͻna.

10.	Manne wuli yelbie ama naŋ tu tɛgɛ

a.	 Musunɔtswaa
b.	 Yoohewiemɔ
c.	 Tamboba

11.	Sεge sentaaloŋ ane tεεtεεloŋ mine naŋ be Ga ane Fante kultaa yeltuuri poͻ.

12.	Pore pamapana yel-erre naŋ kpε te kultaa yeltuuri poͻ.

13.	Fo meŋa yelbie poͻ,wuli pampana yel-erre ata mine naŋ saana a te saaŋkonnoŋ 
kultaa yeltuuri.

14.	Bigri dabie ata mine fo naŋ na de a sigiri faaloŋ a pampana yel-erre naŋ taa ko 
kultaa.

15.	Wuli kultaa tͻna anuu mine a fo yipͻge poͻ.

YIPϽGE YELTUURI ANE 
SAAŊKONNOŊ NOBA ZU KAABO

KYƐYUOBU
A foͻlaa ŋa wullo la yɛlɛ kyaare yipͻge bal yeltuuri ane saaŋkonnoŋ noba kaabo 
meɛroŋ fo naŋ zanne a yuon boŋyeni poͻ. A wɛlemɛ ŋa pare bammo na vɛle la fo niŋe 
ka fo toͻ gyɛle bal yeltuuri ane saaŋkonnoŋ noba zu kaabo meɛroŋ kyaare boore tɛɛtɛɛ 
naŋ be Ghana poͻ. Fo naŋ gyɛle la a bal bal yeltuuri ane a yelsonne naŋ kͻlage yipͻge 
zaa naŋ be a Ghana poͻ. De a peɛrenyɛre ama pɛre ne fo saaŋkonnoŋ/yipͻge yeltuuri. 
Yipͻge bal yeltuuri ane saaŋkonnoŋ noba zu kaabo parebammo waa la yelnimizeɛ 
bonso o naŋ soŋ la ka fo zanne yɛlɛ yaga kyɛ sage na zanne Ghana kͻkͻɛ mine ane 
zannoo bͻgere mine aseŋ ŋmempuori yɛlɛ zannoo ane saadayeli yeltaarre . A yɛŋ ŋa fo 
naŋ zanne na teɛ la taa ne sagediibu kyaare fo yipͻge bal bal yeltuuri ane saaŋkonnoŋ 
noba zu kaabo ane bal parɛɛ mine meŋ naŋ be a Ghana poͻ.

Yelbulo

Bal la boorͻ mine naŋ laŋ zeŋ paaloŋ kaŋa poͻ. Bal kpoŋ zie zaa taa bonvore ka o waa 
ba doma. A nakpoŋ la boorͻ naŋ be a paaloŋ poͻ wederɛ kyɛ ka nabilii meŋ waa a 
tembilii wederebɛ. A nabinime la taa sori ka biŋ namine bee a yage namine.

BAL/YIILUŊ YƐLƐ
Leɛ kaa bone na fo naŋ zanne a foͻlaa naŋ pare kyɛ iri a soorebie ama naŋ tu nͻɛ
1.	 Kultaa parɛɛ ata abuobo la be Ghana poͻ?
2.	 Manne wuli yeli kaŋa naŋ na wuli ka noba sage la a saaŋkonnoŋ kultaa yeltuuri
3.	 Bonso ka dͻͻ maŋ de libiri ko pͻge o naŋ na de yͻͻdͻͻ a kultaa yeltuuri mine poͻ?
4.	 Wuli yelpaala anaare naŋ ferɛ pampana saaŋkonnoŋ kultaa yeltuuri.

Teɛroŋ soorebiri: A yɛ gbulo poͻ, de yɛŋ na fo naŋ zanne kyaare bal a yuoni boŋyeni 
poͻ wuli ne bal muni/tɛgɛ. De a fo nͻ-iraa wuli gbuli kaŋa naŋ be a karendie poͻ.

Fo na nyɛ la mannoo tɛɛtɛɛ: Bal e la dͻgeroŋ boͻlaa yelbiri na naŋ wulo noba laŋkpeɛbo 
bee yideme naŋ laŋ saakom-yeni ane saadayeli, segeraa yuori kyɛ tu dͻgeroŋ gbɛ-
yeni. O na baŋ waa la saa pare dͻgeroŋ( saa dͻgeroŋ gbɛre) bee ma pare( ma dͻgeroŋ 
gbɛre). Bal la boorͻ mine naŋ laŋ zeŋ paaloŋ kaŋa poͻ. Bal noba bee boorͻ zaa maŋ 
yele la kͻkͻkpɛlɛ boŋyeni . Yi-ŋmama la maŋ laŋ taa a waa bal.

Bal yeltuuri be la te nensaalesͻgelͻ laŋkpeɛbo poͻ aseŋ Ghana . Peɛroo wuli ka bal bal 
yɛlɛ be la a tendaa zaa

 Bal waaloŋ
 Bal waaloŋ mine la a ama.

1.	 Saaŋkoma boŋyeni; ba maŋ laŋ la saaŋkompare.

2.	 Sotaa; bal noba maŋ laŋ la dͻgeree a waa zẽẽ noba,kultaa poɔ bee de bie yi 
ziekaŋa wa guoluu poɔ.

3.	 Yitaaloŋ; Bal noba yeli mine maŋ yi la taa. Teseŋ; ba yoe, ba boma bee ba yipɔge 
yel-erre.

4.	 Laŋ zemmo; gbɛɛ yaga, ba maŋ zeŋ la paaloŋ yeni a guuro taa, a nyɔge taa ba 
yel-erre poɔ.

5.	 Ba kponnuŋ poɔ; Ba maŋ taa la tutaaloŋ kaŋa kyaare nembɛree diibu, teseŋ, 
balzuzeɛ, nembɛrɛ bee naa, ka o kaara ba zu.

6.	 Ba maŋ taa la lɛ ba naŋ boɔla ba balenoba; teseŋ yɔɔ, areba, saa, puree amk.

7.	 Libi-bͻ lamboore: Balnoba maŋ laŋ koͻla ane bontarre mine.

8.	 Tige ane yeltuuri: Bal noba maŋ laŋ la yelmaale mine. Aseŋ kponnuŋ poͻ kpeɛbo 
yeltuuri, kultaa, koe maaloo ane saaŋkonnoŋ tige maaloo.

Bal yelsonne/ tͻna
1.  A guuro taa ba laŋkpeɛbo poɔ. Ba maŋ zeŋ la gbulo a na tōɔ kaa ba menne. A gbulo 

ama kaŋa zaa maŋ taa la ba yelboɔre.

2.	 Yideme nyͻgetaa: Bal maŋ teɛ la yideme ka ba are kpeɛŋaa a taa noͻre yeni ba 
laŋkpeɛbo poͻ. Ba maŋ de la ba menne ko taa ba yel-erre zaa poɔ.

3.	 Yitaaloŋ; balnoba yel-erre maŋ yi la taa, yipͻge saaŋkoŋ toma zaa maŋ e la yeni. 
Ka ba yipɔge yel-erre zaa waa yeni.

4.  Sontaa, a balnoba maŋ sonna la taa ba yɛlɛ zaa poɔ, ba maŋ gu la taa, yeltuo ne 
yelnoɔ zaa poɔ. A sonna taa ba wɛreŋ, a kyɛ gu ba menne yi sãã taa eŋa.

5.  Zɔɔre faaroo; balnoba zaa taa la lɛ ba naŋ maŋ tu a faare zɔɔre a ba noba poɔ. Ba 
taa la yeli ba naŋ biŋ ba lakpeɛbo poɔ a tage ba lantaa ka zɔɔre ta kpɛ ba.

6.	 Yelbawontaa maaloo: Gbɛɛ yaga noba taa la ba yeltuuri ba naŋ tu a faare 
yelbawontaa bee zͻͻre a vɛŋ ka emmaaroŋ be a noba zie.

7.	 Yipɔge guubu; a balnoba maŋ gu la a ba yipɔge ka o ta kpi. Ba maŋ e la ka a kpɛ 
a baapaalba poɔ a lɔnnɔ ba biiri zaa.

8.	 Noba zu kaabo parekparaa la. Noba zu kaabo piiluu la balnoba zukaabo. A balzuzeɛ 
maŋ la a wedeɛrɛ.

9.	 Ba libiyɛlɛ; balnoba maŋ taa la ba sobiri kaŋa baŋ tuuro boɔra ba naboma. A zuiŋ 
ba maŋ sonnɔ la taa ba toma poɔ. Teseŋ , yaako, koɔbo amk.

10.	Nyɔge taa iri; a maŋ e la ferebo ka ba soŋ a teɛ taa iri/ baa ba tonnɔɛ poɔ. Balnoba 
ba zenɛ kyɛ kaara ka ba tɔ yɛlɛ saana.

11.	Poɔ la noba poɔ, balneɛ zaa maŋ poɔ la noba poɔ. Fo ba e fo yoŋ. Azuiŋ fo yeltuo 
bee fo yelnoɔ Bal yɛlɛ yeltuuri nyɛ la kyilluu kaŋ. O yelsonne meŋ e la tɛɛtɛɛ a 
Ghana nemboorɔ zaa zie. Kyɛ o sommo o naŋ taa kyaare noba laŋ zembo, yideme 
bantaa na kyɛnɛ e la kpoŋ.

Boorͻ mine bal zagere
Anlo/Aŋlo, Avenor, Ave, Tongu, Agave ane Mafi boͻlͻ la bal ka hlɔ ̃kyɛ ka Ewedome 
(Ho, Adaklu, Kpando, Hohoe, Peki , Ve) ane bamine meŋ boͻle o ka sã.

Anlo taa bal pie ne anuu(15), Avenor taa la pie ne ata (13) ka Agave meŋ taa awae. 
Mfantse taa la bal anii (8) kyɛ ka Asante meŋ taa ayopoi (7). A bal ama kaŋa zaa maŋ 
taa la ba doma.

Dagaaba Bal ane ba Doma

Bal/Yiiluŋ Doma

1.Kusiele Zib

2. Bεkoͻnε Bulee Zommo

3. Dakpaalεε Selgyuuni

4. Danteεlεε Paanaa

5. Kowarεε Zib

6. Manlͻͻrεε Kͻntͻmͻ

7. Banyenεε Seεne

8. Donaalεε Bͻmbͻruŋ

9. Eyaala Εbaa/Εo

1o. Emoͻla Ŋmanzeε

11. Ganεε Paaŋaa

12. Wa-Nabiiri Wuo

13. Balumee Doͻle

Tabol 7.1: Boorͻ mine Bal ane ba Donne

Boorͻ Bal yuori Doma

 Ewe

Bamee  Perebo

Lӑƒe gbaga

Adzᴐvia  ‘Pɛgetere

Ɣetsoƒe ‘’Perebo

Amlada ’Teetaa

Ʋiƒεme Kurikuni

Agave  ‘atia wͻnee’

Dzevie  ‘’Loͻraa

Amε  ‘’Baa

Klevie ’Walaa

Bate  ’Loͻraa

Tsiame Atsiӑ, ‘atia wͻma’

Tovie To ‘Mͻnaabo

Blu Klo ‘’Kurikuri

Asante Asakyiri Gyuuni

Oyoko Selaa

Agona Dakyeɛ

Asona Waabo/Galeŋgaa

Aduana Baa

 Biretuo Wɛnyuo

Ekoᴐna Mͻnaabo

Asante Asenee Zanzaŋaa

Mamprusi Nayiri Ɛbaa

Tensung Loͻraa

Kunguri  Gbͻga/Uu

Gonja (Savanna) Mankpan Gbeŋni

Kpembewura Ɛbaa

Bolewura Wͻͻ

Farefari Nabdam Zib/Ɛbaa

Tongo Zib

Kusasi (Bawku) Bawku Ɛbaa

Zebila Kurikuni

Donne mine enfuomo

                              '
Enfuoni 7.1: Gbͻga, Lafe bale (Ewe)                                    Enfuoni 7.2: Selaa, Oyoko bale

Enfuoni 7.3: Atia wͻmͻ Agave and Tsiame Bal.

Toma 7.1 Bal yɛlɛ parebammo

Vɛŋ ka a biiri teɛre wuli bone naŋ la bal.Teɛre o meɛroŋ, tontonne, yiibu zie amk. 
De fo yelbulo wuli a karembiiri a karendie poͻ kyɛ teɛ ne fomeŋa yelpeɛrenyɛrre.

Toma 7.2 Bal pɛre taa

1.	 Sɛge bal anuu yoe ane ba donne naŋ be fo laŋkpeɛboŋ kyɛ wuli yeldemannewulli 
mine ata kyaare boorͻ mine ayi .

2.	 De fo nͻ-irri wuli fo karembitaa kyɛ ka yɛ di dɛmɛ kyaare yitaaloŋ ane tɛɛtɛɛloŋ.

Toma 7.3 Bal Tͻna /Sieree

Yɛ zeŋ gbulo a pore kyɛ di dɛmɛ kyaare ne bal tontonne bebiri zaa yel-erre poͻ a 
yɛ laŋkpeɛboŋ

Toma 7.4 Bal tontonne

Yɛ zeŋ ayiri a wuli yelba-erre mine ata naŋ be yɛ laŋkpeɛboŋ kyaare yɛ bal (kyiire) 
ane lɛ a naŋ ferɛ fo.

Toma 7.5

Kaa iri bal kaŋa fo meŋa a sazu tabol poͻ bal bal ane ba donne) a peɛre o yɛlɛ a. Bͻ 
enfuomo naŋ wulo a balnoba naŋ maŋ yɛre ba bal bonsuuri, sini naŋ manna ba 
yipͻge yɛlɛ korͻ noba.

Toma 7.6 Bal tontonne

Ba kaairi fo la ka waa bal wederɛ. Manne wuli yɛlɛ ata fo naŋ na e a wane noͻre 
yeni a fo noba zie. Wuli fo teɛroŋ ko fo taaba ka yɛ di dɛmɛ.

SAAŊKONNOŊ NOBA ZU KAABO MEƐROŊ
Saaŋkonnoŋ noba zu kaabo meɛroŋ e la kponnuŋ sugilitaa wulo la lɛ noba naŋ maŋ 
suglitaa ba are ziiriŋ ane ba kaŋa zaa ferebo toma ba laŋkpeɛbo, daa diibu bɔne noba 
kaabo, ane a zibɛrɛ mine.

Saaŋkonnoŋ noba zukaabo meɛroŋ yelsoore
Saaŋkonnoŋ noba zukaabo meɛroŋ yelsoore la ama naŋ tu a puliŋ:

1.	 Suglitaa maŋ be be la a kyaane: Nembɛree diibu maŋ piili la kpoŋ a kyɛ sigre 
waana a bilii poɔ. Neɛ zaa arezie maŋ taa la o ferebo toma.

2.	 Yelnyɔgraa zaa maŋ yi la a nembɛrɛ bama zie. A sazu nembɛrɛ te ta a bilii la maŋ 
laŋ nyɔge yeli ziyeni.

3.	 Po bamenne eŋ gbulo; A nembɛrɛ kpaaroo ŋa maŋ ŋmaare la ba menne eŋ gbulo 
poɔ, ka gbuli zaa taa o kɔnoɔre.

4.	 Gbulo toͻ kaabo; a gbulo ama naŋ ŋmaare fẽẽ fẽẽ na, a zu kaabo maŋ seŋ la kaabo.

5.	 Duoro emmo; A gbulo ama zaa taa la duoro emmo sobie naŋ gaŋ.

6.	 Ferebo tonnɔɛ; gbuli zaa taa la o ferebo toma. neɛ zaa kaara la lombori zaa ne ba 
toma.

7.	 Nembɛree Suglitaa; Kponnuŋ zaa taa la dabiri fo naŋ piili kyɛ duoro a kpoŋ poɔ.

Saaŋkonnoŋ noba zu kaabo kponnuŋ diibu 
sugilitaa
Yɛŋ yuo toma
1.	 A yɛ gbulo poͻ yɛ leɛ maale a saaŋkonnoŋ noba zukaabo meɛroŋ ŋa ka o tutaaloŋ 

tori; a yi kpoŋ te ta bile.

nabilii - kpambeere - nakponni nabinibe

2.	 A tutaaloŋ la ŋa;

Nakponni→ nabilii→ nabinibe→kpambeere

3.	 A tulaaloŋ ŋa la ka ba boͻla kponnuŋ diibu sugilitaa

A suglitaa ŋa e la dabie naŋ wulo a nembɛree meɛroŋ. O wulo la nembɛrɛ ane ba 
potuuribo.

Yɛ e te kaa a saaŋkonnoŋ noba zu kaabo sugilitaa damannaa na naŋ tu a puliŋ:

Enfuoni 7.4: Saaŋkonnoŋ noba zu kaabo meεroŋ.

Ka fooŋ kaa a kponnuŋ diibu sugilitaa,o wuli ka a saaŋkonnoŋ noba zukaabo meɛroŋ 
maŋ piili ne la a paaloŋ zaa nakpoŋ, ka nabilii tu , ka pͻgenamine tu, tendemee meŋ 
be a baaraa. Nabilii, naagufo ane baalzuzeere la a parebaaraa.

A nembɛrɛ zaa naŋ be a sugiltaa poͻ taa la ba ferebo toma kyaare vuo na poͻ onaŋ be.

Sugilitaa nembɛrɛ mine ane ba ferebo tontonne mine la a tu a puliŋ kyɛ

Nakpoŋ
Namine zaa nakpoŋ taa la faŋa a namine zaa zu a paaloŋ poͻ. Boorͻ mine poͻ o taa 
la faŋa bͻnne ne a noba zu.

1. O naŋ la a paaloŋ zaa wederɛ

2. O naŋ la maŋ biŋ begɛ kyɛ e ka toŋ toma

3. O na la maŋ de zͻͻre weɛ

4. O maŋ faare la zͻͻre naŋ be o boba sogaŋ

Nakpoŋ maŋ la a boorɔ zaa wẽdeɛrɛ. A boorɔ noba la maŋ iri o ka o de ba wẽɛ. O naŋ 
la maŋ so a zie ne a noba zaa .Ba maŋ tu la saa pare bee ma pare a di naaloŋ. Boorͻ 
mine tuuro la saapare ka bamine meŋ tuuro mapare. Boorͻ mine poͻ nakpoŋ na baŋ 
waa la a bal naa bonso o maŋ yi la bal poͻ. Yeltuuri mine la ka ba maŋ de a soba tu 
ne kyɛ pãã e ka o zeŋ a nakogi/gane a waa a nakpoŋ. Boorͻ mine poͻ a nakpoŋ na 
baŋ e la pͻge (pͻgenaa)

Nakpoŋ ferebo toma
Ama naŋ tu waa la nakpoŋ ferebo mine
1.	 A boorɔ zaa wẽdeɛrɛ

2.	 Nyɔge yɛlɛ naŋ taa sommo ko o noba.

3.	 Tige diibu wẽderɛ

4.	 Ka zeŋlaafeɛ be be kyɛ faara zɔɔre meŋ

5.	 Kaara a boorɔ koɔla zu

6.	 Guuro la saaŋkompare yipɔge

7.	 Teŋa yuobu/maaloo

8.	 A are teŋa gbɛbɔgreŋ iri soorebiri noɔre ko a teŋa zaa.

9.	 Biŋ merɛ ka a guuro a noba.

Nabilii
Ba e namine naŋ tuuro a nabɛrɛ puori. A nabilii bama maŋ kaara tembilii zu. Ba meŋ 
tuuro la saapare bee mapare naaloŋ diibu gbɛre. A nabilii bama naaloŋ diibu sobie 
yitaa ne la a nabɛrɛ naaloŋ diibu yeltuuri.

Nabilii ferebo toma
1.	 Are a Nakpoŋ gbɛbogriŋ ka a Nakpoŋ ba kyebe.

2.	 A guuro a paaloŋ yi nenfaare nuuriŋ

3.	 A ŋmaara sɛrɛɛ kyɛ faara zɔɔre

4.	 Kaara a paaloŋ koɔla.

5.	 Kaa ka zeŋlaaŋfeɛ be o paaloŋ poɔ

6.	 Maala a paaloŋ ŋmemɛ ane tebɛ ka yelwonaa zaa wa a paaloŋ

Boorͻ mine poͻ, nabilii po-eŋ la a ama naŋ tu a puliŋ poͻ

Nugͻͻ zennemɛ namine
Ewe boorͻ maŋ boͻle la a nugͻͻ-zennɛ naa ka ‘Miafi’ kyɛ ka Santere boͻlͻ o ka 
‘Benkumhene’. A nugͻͻ -zennɛ namine la maŋ zeŋ a naa nugͻͻ seŋ kyɛ la waa a noba 
na naŋ maŋ zeŋ a nakpoŋ nugͻͻ seŋ lammo saŋa, sɛrɛɛ ŋmaabo ane zͻͻre wagere 
wederɛ.

Nudoloŋ-zennemɛ namine
A nudoloŋ-zennemɛ namine la ka Ewe maŋ boͻle ka ‘Ðusifia’, ka Santere meŋ maŋ 
boͻle ka ‘Nifahene’. Ba na la maŋ de a noba naŋ maŋ zeŋ a nakpoŋ nudoloŋ weɛ 
lammo ziiri.

A namine parɛɛ ayi ama taa la ferebo toŋkpoŋ kyaare saaŋkonnoŋ noba zu kaabo te 
laŋkpeɛboŋ. A ba ferebo toma mine la tu a puliŋ kyɛ:



82

BAL YELTUURI ANE SAAŊKONNOŊ NOBA ZU KAABOYuoni 2 Wɛlemɛ 7

1.	 Ba naŋ maŋ soŋ a nakpoŋ ka o ŋmaa sɛrɛɛ ane o tontonne mine poͻ.

2.	 Ba na la a noba naŋ maŋ zeŋ a naa nugͻͻ ane nudoloŋ seŋ wederebɛ.

3.	 Ba naŋ maŋ dͻre a naa.

4.	 Ba maŋ faare la zͻͻre kyɛ soŋ ka emmaaroŋ be a paaloŋ poͻ.

5.	 Ba taa la tonnoͻre kyaare naa bimmu ane yagebo

6.	 Ba naŋ la maŋ kaara koͻlͻ zu kyɛ maala koͻlͻ soobo yelbawontaa.

Zͻͻre Wederɛ ( Tͻbɛrɛ)
Ba boͻlͻ ba la ‘Tofuhene’ Sante poͻ ane “Aʋadada / Aʋafia” Ewpoͻ.

Tͻbɛrɛ tontonne
1.	 Tͻbɛrɛ la maŋ de a teŋɛ weɛ zͻͻre saŋa

2.	 Ba maŋ gu la teŋɛ ka zeŋlaafeɛ be be

3.	 Ba na tõͻ are la nakpoŋ gbɛbogri zͻͻre faaroo saŋa

Pͻgenamine
Pɔgenamine maŋ la a pɔgeba seere yɛlɛ kaabo wederɛ a ba paaloŋ poɔ. Ba maŋ kaara 
la pɔgeba ane pɔgebilii baabo yɛlɛ a ba paaloŋ poɔ. A boorɔ banaŋ naŋ tuuro bɛlo,a 
pɔgenamine la maŋ tere a nͻ-baaraa kyaare neɛ na a nadirbe naŋ ba kaairi ka o na e 
a naa. Ba meŋ na baŋ kaa iri la bameŋa pɔgeba-nabilii ka ba sonnɔ ba.

Pɔgenamine ferebo toma
1. Ka o soŋ a namine ka ba kaara a noba zu

2. Ka o maŋ maala yεlε mine naŋ ferε pͻgeba ennε a o paaloŋ poͻ

3. Teɛ pɔgeba ka bamenne soobo do saa

4. Ka o gu kyε wuli a saakompare dͻgroŋ tutaaloŋ

5. Ba naŋ maŋ tu la saaŋkonnoŋ yeltuuri mine a na maale ka pͻgelee badͻgebo yɛlɛ 
kyɛ soŋ ka ba taa emmaaroŋ

Tendaana
Tendaana la a noba seere yɛlɛ maaloo wederɛ a paaloŋ.O maŋ sanna la noba baaloŋ. 
O naŋ la maŋ soŋ ka a kpenne ane a noba yɛlɛ kpɛ taa.

Tendaana tontonne
Tendaana ferebo toma

1.	 Ka a teŋɛ naa ba wa kyebe a tendaana la maŋ are a naa gbɛ-bogriŋ.

2.	 Ba naŋ la maŋ kaara a ba paaloŋ noba seere yɛlɛ.

3.	 Ba ferebo toma kaŋa la ka ba iri naa kyɛ la yage naa meŋ

4.	 Ba maŋ iri Ia zannoŋ ane seɛ poͻ yelnyɛre pare .

5.	 Ba naŋ la maŋ gu a saaŋkonnoŋ ane a yipͻge a paaloŋ poͻ

6.	 Ba maŋ saŋ la noba naŋ taa seɛ baaloŋ

Nabinime
Nabinne e la neɛ bee noba mine naŋ taa yuori ba paaloŋ poɔ. Ba maŋ e la noba naŋ 
so ba menne. kyɛ ba menne koŋ baŋ di naa. A noba bama la maŋ zeŋ a kaa iri a naa 
bee a nakpoŋ.

Nabinne ferebo toma

1.	  Iri neɛ naŋ ta naa diibu

2.	 Peɛre neɛ naŋ boɔra naaloŋ a nyɛ ka o seŋɛɛ la.

3.	 Maale naa kuori

4.	 Ba naŋ maŋ yage naa.

5.	 De napaalaa wuli a teŋa nembɛrɛ

6.	 Banaŋ la maŋ dɔre a naa.

7.	 Ba faara la zɔɔre a teŋa poɔ.

8.	 Ba naŋ la maŋ kaa ka naaloŋ yi noba mine denoɔreŋ a kpɛ denɔyuo poɔ ka zɔɔre 
ta kpɛ.

Naa Gufo
Naa gufo la a naa potuuro ayi soba a namine poͻ. O taa la tonnͻɛ yaga o laŋkpeɛbo 
poͻ. A tonnͻɛ ama na baŋ waa la tɛɛtɛɛ a yi tenne ane saaŋkonnoŋ yel-erre naŋ ba 
yitaa zuiŋ

A nimize-tonnͻɛ mine la tu a puliŋ kyɛ.

1. Ba naŋ la maŋ de a naa noͻre yɛlɛ yeli ko a noba lammo zie

2. Ba naŋ la maŋ de naa weɛ ka ba kpɛ noba poͻ lammo zie.

3. Ba naŋ la maŋ de noͻre yɛlɛ yeli.

4. Ba naŋ la maŋ tuo a naa dagbale

5. Ba naŋ la maŋ leɛrɛ a naa noͻre yɛlɛ korͻ saama

Toma 7.7 saaŋkonnoŋ noba zu kaabo sigilitaa dabie meɛroŋ

Maale saaŋkonnoŋ noba zu kaabo kponnuŋ sugilitaa dabie fo laŋkpeɛbo poͻ. De a 
sugilitaa pɛre ne noba mine deni a karendieŋ.

Toma 7.8 saaŋkonnoŋ wederebɛ ferebo toma

a. Yɛ zeŋ ayiri, kanne a dɛmmo ŋa naŋ tu kyɛ wuli zͻͻre faaroo sobie naŋ be 
noba bayi kpakyagaŋ.
i.Nakpoŋ ii. Nabilii iii. Balzuzeere iv. kpambeere

b. Vɛŋ ka fo ne fo taaba di dɛmɛ kyaare a fo nͻ-iraa.
Tembile kaŋa yuori naŋ di Sigiri naŋ be GYerebaa naa paaloŋ a Ghana poͻ, 
(yͻͻmine bayi da be be la a zͻͻrͻ koͻlͻ zͻͻre. A yͻͻmine bama la Tanyɛ naŋ waa 
koͻraa ane o beɛre bidͻͻ naŋ di Soŋleɛdͻŋ . Tanyɛ yeli ka Soŋleɛdͻŋ kpɛ la ba 
koͻla poͻ a na meɛrɛ yiri. Soŋleɛdͻŋ meŋ yeli ka o saakoma la ko o a koͻla. A 
balzuzeɛ boͻle la Tanyɛ ane Soŋleɛdͻŋ na woŋ ba noͻre yɛlɛ a baŋ a yɛlɛ pare.Ba 
ne a balzuzeɛ da ba yeli woŋ taa ka a nakpoŋ da boͻle a ba yideme zaa lantaa a 
na maale a yɛlɛ. Ba da yeli ko la a bal nembɛrɛ ka ba peɛre nyɛ aŋ la so a koͻla. 
A nabilii da laŋ la taa na ŋmaa a zͻͻre sɛrɛɛ.

Toma 7.9 Saaŋkonnoŋ wederebɛ tontonne

Noba mine maŋ ŋmɛ la nͻkpeɛne ka saaŋkonnoŋ sɛrɛɛ ŋmaabo e la mͻlͻ a gaŋ 
pampana kͻͻto sɛrɛɛ ŋmaabo. Yɛ ayiri gbulo poͻ, sɛge a yɛ yelnyɛre kyaare a 
nͻkpeɛne ŋmeɛbo. De a fo yelnyɛre ama wuli a karendie biiri zaa ka yɛ ŋmɛ ne 
nͻkpeɛne.

Toma 7.10 Saaŋkonnoŋ noba zu kaabo

“Saaŋkonnoŋ noba zu kaabo saŋa pare la’’a yɛ gbulo poͻ yɛ sɛge yelyagesɛgeraa a 
ŋmɛ nɔkpẽɛne wuli yɛ sagebo bee basegebo kyaare a yeluu ŋa. De a fo yelyagesɛgeraa 
wuli fo karembitaaba ka yɛ di dɛmɛ.

Toma 7.11 Saaŋkonnoŋ noba zukaabo ayi pɛretaa

Yɛ ŋmɛ nͻkpeɛne kyaare saaŋkonnoŋ noba zu kaabo meɛroŋ yelsonne bee tͻna 
ane yelfɛrre mine na naŋ be be kyaare pampana noba zu kaabo. Aseŋ anaŋ te naŋ 
di a dɛmɛ kyaare toma 7.9. poͻ, paaloŋ guubu, koͻbo yɛlɛ amk.

EXTENDED READING
•	 Abadzivor, P. K. (2020). Eʋeawo ƒe degbenᴐnᴐ,kᴐnuwo kple nuɖoanyiwo. Media Graphics 

& Press.
•	 Kwaku Larbi, P.A (2022). The trajectory of traditional authority in contemporary governance; 

The Ghanaian experience. DOI: 10.47772/IJRISS.2022.6505
•	 Read the link on totems and their meanings https://www.nativeamericanvault.com/

pages/totem-animals-and-their-meanings

Maaleŋkaabo soorebie 7.1
1.	 De fomeŋa bammo sɛge wuli bal tɛgɛ.

2.	 Sɛge bal anuu mine yoe kyɛ wuli kaŋa zaa doma Dagaare poͻ

3.	 Wuli lɛnɛɛ fo ne fo balnoba laŋkpeɛbo naŋ na soŋ ka fo libi-yɛlɛ gaa niŋe

Leperoo Soorebie 7.2
1.	 De fomeŋa bammo manne wuli saaŋkonnoŋ noba zu kaabo meɛroŋ.

2.	 Maale saaŋkonnoŋ noba zu kaabo kponnuŋ sulgilitaa a fo laŋkpeɛbo poͻ

3.	 Wuli kyɛ manne saaŋkonnoŋ noba zukaabo tontonne anuu a fo laŋkpeɛboŋ

4.	 Sɛge a noba naŋ tu kaŋa zaa tontonne a fo laŋkpeɛboŋ.

a. pͻgenaa    	  b. Naa Gufo         c. Tendaana

YIPƆGE YEL-ERRE ANE 
SAAŊKONNOŊ NOBA ZU KAABA
Saankonnoŋ noba zu kaabo

KYƐYUOBU
A foͻlaa ŋa na wuli fo la yɛlɛ kyaare saaŋkonnoŋ sɛrɛɛ ŋmaabo ane pampana sɛrɛɛ 
ŋmaabo sobie.O di la dɛmɛ kyaare a sɛrɛɛ ŋmaabo sobie ama ayi ane a tontonne. Fo na 
wuli la a sɛrɛɛ ŋmaabo sobie ayi ama tontonne yitaaloŋ ane tɛɛtɛɛloŋ. Fo yɛŋ bammo 
ane parebammo kyaare saaŋkonnoŋ sɛrɛɛ ŋmaabo ane pampana sɛrɛɛ ŋmaabo na teɛ 
fo la ka fo toͻ zanne yeli-kan-yeli sobie ane fomeŋa soobo yɛlɛ. O meŋ na soŋ fo la 
ka fo zanne teɛroŋ zuluŋ ane yɛlɛ gyɛlebo gͻͻloŋ kyaare sɛrɛɛ diibu kyɛ waa neɛ naŋ 
baŋ yeli zaa kyaare a teŋe, ayi lɛ fo naŋ zanne yɛlɛ kyaare fomeŋa soobo ne fo ferebo 
toma.

A la waana meŋ a foͻlaa ŋa na teɛ fo la yɛŋ kyɛ e ka fo boͻrͻ ka fo zanne yɛlɛ kyaare 
sɛrɛɛ ŋmaabo.

Yelbulo

A sɛrɛɛ ŋmaabo la maŋ wuli kyɛ vɛŋ ka a paaloŋ merɛ tona toma. A sɛrɛɛ ŋmaabo 
tontonziiri taa la suglitaa, ka ‘Supreme’ kͻͻto be a sazu.
•	 A saaŋkonnoŋ sɛrɛɛ ŋmaabo maŋ de la saaŋkonnoŋ tuubu mine bee yipͻge merɛ 

mine ŋmaa ne sɛrɛɛ.
•	 Noba naŋ maŋ zeŋ a pampana sɛrɛɛ ŋmaa zie a ŋmaa sɛrɛɛ e la gͻmenɛte tontonneba 

(kͻͻto zuleɛreba)
•	 A noba naŋ maŋ zeŋ a saaŋkonnoŋ sɛrɛɛ ŋmaabo zie a ŋmaa sɛrɛɛ la namine, pͻge-

namine, tendaamba, teŋa nembɛrɛ.

SƐRƐƐ ŊMAABO YƐLƐ
Teɛroŋ soorebiri
Sɛge begɛ mine ata fo dͻgereba naŋ biŋ ka a toŋ toma yiriŋ. Pãã wuli sobie fo dͻgereba 
naŋ maŋ tu kyɛ faare zͻͻre naŋ be fo ne fo yͻͻmine zie a yiri poͻ. De fo nͻ-iraa wuli 
fo karembitaaba.

Sɛrɛɛ diibu yɛlɛ
Sɛrɛɛ diibu yɛlɛ kyaare la kɔɔtere bee bͻnne bͻgere ŋa naŋ maŋ wele merɛ kyɛ e ka a 
toŋ toma a paaloŋ poͻ.

Sɛrɛɛ ŋmaabo tontonne
A sɛrɛɛ ŋmaabo tontonne mine a ama naŋ tu:

1.	 O naŋ maŋ wuli a paaloŋ merɛ pare kyɛ vɛŋ ka a merɛ tona toma.

2.	 O naŋ maŋ vɛŋ ka yelmeŋa be be ka noba tuuro a merɛ sori.

3.	 Gu noba meŋa soobo ne zeŋ-lããfeɛ a seŋ lɛ a merɛ naŋ wuli.

4.	 Gu ka sentaa a merɛ poͻ be be. Neɛ zaa ba gaŋ a paaloŋ merɛ.

5.	 A faara zͻͻre noba zie, tonnͻɛ ziiri ane gͻmenɛnte tontonziiriŋ

6.	 A maŋ toͻ soŋ iri yeli la yi kͻͻto a maale, a sɛgere taa, a vɛŋ ko taa a maale zeŋ.

7.	 A gu ka gͻmenɛnte ulibɛrɛ, teseŋ, merɛ maaleba, gͻmenɛnte meŋa, ane a 
sɛreŋmaareba to gaŋ taa a ba tonnͻɛ zie.

8.	 A are a gͻmenɛnte gbɛbogiriŋ a tage yelbɛ-errɛ toori.

9.	 A gu neɛ yelbe-erɛ naŋ ferɛ a merɛ poͻ.

Pampana sɛrɛɛ ŋmaabo meɛroŋ
Sɛrɛɛ ŋmaabo suglitaa meɛroŋ Ghana poͻ.

1.	 ‘Supreme’ kͻͻto la a kͻͻto kpoŋ a sugilitaa poͻ

2.	 ‘Appeal’ kͻͻto la tu a ‘Supreme’ zu.

3.	 ‘High’ kͻͻto la a kͻͻto yɛrɛɛ, o maŋ de la sɛrɛɛ ŋmaabo yɛlɛ yi a ‘supreme’ ane 
‘appeal’ kͻͻtere poͻ

4.	 ‘Circuit’ kͻͻto ane ‘district’ kͻͻto la maŋ kaara yideme begɛ ane yelbilii zu

5.	 ‘Juvenile’ bee ‘tribunal’ la kͻͻto bilii mine naŋ maŋ kaara bibiiri naŋ ba ta yuomo 
pie ne anii (18) sɛrɛɛ ŋmaabo zu.

Kͻͻto tontonne
Kͻͻto la maŋ wele yeli kyɛ e ka merɛ toŋ toma. Ghana poͻ, ‘Supreme’ kͻͻto, kͻͻto 
zuleɛrɛ neŋkpoŋ la maŋ zeŋ ŋmaa sɛrɛɛ. A kͻͻto zuleɛrɛ neŋkpoŋ la a sɛre ŋmaareba 
zaa neŋkpoŋ a paaloŋ poͻ. A nembɛrɛ mine la; sɛre ŋmaareba, kͻͻto ane bamine la 
maŋ soŋ wele la a merɛ a tu be maale a yɛlɛ ka o gaŋ yeni.

Pampana kͻͻto sɛrɛɛ ŋmaabo meɛroŋ
1.	 Sɛreŋmaara boŋyeni la maŋ zeŋ ŋmaa sɛrɛɛ a kɔɔtere ama poɔ: ‘High’ Kɔɔto, 

‘Appeal’ Kɔɔto ane ‘Supreme’ Kɔɔto.

2.	 Sɛreŋmaareba bata bee banuu la maŋ zeŋ ŋmaa sɛrɛɛ a kɔɔtere ama poɔ: ‘Appeal’ 
kɔͻto ane ‘Supreme’ kɔɔto.

3.	 Wagere mine a Sɛreŋmaara ne noba naŋ sonna o la maŋ zeŋ a ŋmaa sɛrɛɛ.

4.	 ‘Magistrate’ la maŋ ŋmaa sɛrɛɛ ‘district’ kɔɔto poɔ.

5.	 Zeŋ lããfeɛ sɛredire meŋ be be a maŋ ŋmaara sɛrɛɛ ‘District’ Kɔɔto poɔ.

Enfuoni 8.1: A enfuoni ŋa wuli la pampana sɛrɛɛ ŋmaabo sobie

Pampana sɛrɛɛ ŋmaabo sobie
A sobie ama maŋ yi la kɔɔto na poɔ a yeli naŋ be, a yeli na pare naŋ la, ane bone naŋ 
wa ne a yeli. A ama naŋ tu la a meɛroŋ naŋ be a sɛrɛɛ ŋmaabo poɔ:

1.	 A yeli deme na te sɛge la ba duoro.

2.	 A kɔɔto na zenne ba la a nyɔge a yeli bɔgere zaa lanta. Ba yelnyɛrre,ane dããseɛ 
deme ka ba na de lantaa a kyɛ.

3.	 A sɛredire pãã na ŋmaa la sɛrɛɛ.

4.	 Ona na naŋ ba sage taa la sori ka o gaa ‘Appeal kɔɔto’.

Note: Wagere kaŋa a noba naŋ taa a yɛlɛ a kͻͻto poͻ na baŋ iri la yɛlɛ gaa ne yiri te 
maale.

Toma 8.1 Sɛrɛɛ ŋmaabo yɛlɛ

A yɛ gbulo poͻ,yɛ wuli ziiri ayi mine ba naŋ maŋ zeŋ maale yelbawontaa. De a 
ziiri ama fo naŋ kaa-iri wuli fo taaba.

Toma 8.2 sɛrɛɛ ŋmaabo yɛlɛ Ghana poͻ

Yɛ zeŋ gbulo ka gbuli zaa maŋ taa noba bata bee banaare a iri a yelzuri ama naŋ 
tu a teɛre bͻ duoro zaa naŋ kͻlage a yelzu. De a duoro na fo naŋ bͻ wuli fo taaba 
a karendie poͻ. Eŋ faŋa kyɛ kyɛlle woŋ a gbulo anaŋ duoro ba naŋ na kanne a 
sɛge biŋ.

1.	 Manne bigri pampana sɛrɛɛ ŋmaabo yɛlɛ

2.	 Di dɛmɛ kyaare pampana sɛrɛɛ ŋmaabo nembɛrɛ bee tontonema yelsonne

3.	 Di dɛmɛ kyaare pampana sɛrɛɛ ŋmaabo sobie Ghana poͻ.

Toma 8.3 Zͻͻre Faaroo Sobie

Dabuo ane Bayͻͻ waa la wetaaba kyɛ maŋ laŋ ŋmeɛrɛ bͻl a sakuuri poͻ.Ba sakuuri 
ane sakuuri yuo da ŋmɛ la bͻl kya kya. A ba sakuuri ane sakuuri kaŋa da ŋmɛ a bͻl 
baaraa ka ba nyɛ a onaŋ naŋ na di . Bayͻͻ da ba baŋ ne a kyɛ leɛ ŋmɛ a bͻl eŋ ba 
zie a leɛ di bameŋa. A ŋaa da vɛŋ la ka ba da ba di a bͻl kya kya. Dabuo suuri da 
iri la yaga ka o yeli ka Bayͻͻ ba seŋ ne ka o e a bͻl-ŋmeɛrebɛ zuzeɛ. Vi da kpɛ la 
Bayͻͻ ka o fale Dabuo gbɛre buyi ka ba deɛ piili ŋmeɛrɛ nͻkpeɛne. A yeli ŋa boͻrͻ 
la maaloo ka a zͻͻre ta gaa tͻͻre.

a.	 Manne wuli sobie na fo naŋ tu kyɛ faare a zͻͻre ane fo ananso.

Toma 8.4 Zͻͻre faaroo sobie

1.	 A yɛ gbulo poͻ, pore kyɛ manne wuli saaŋkonnoŋ sɛrɛɛ ŋmaabo sobie fo na 
boͻrͻ ka noba naŋ maale a begɛ/merɛ iri bare bee maale eŋ. Wuli lɛ fo naŋ 
boͻrͻ ka ba maale a eŋ.

2.	 Wuli fo ananso a (a) poͻ a sazu kyɛ de fo nͻirri wuli fo karembitaaba ka yɛ 
ŋmɛ ne kya kya.

SAAŊKONNOŊ ANE PAMPANA SƐRƐƐ 
ŊMAABO YƐLƐ

Saaŋkonnoŋ sɛrɛɛ ŋmaabo yɛlɛ
A saaŋkonnoŋ sɛrɛɛ ŋmaabo taa la merɛ mine bee nɔbinni mine ba naŋ de tona ne 
toma sɛre ka yelsɛgebinni sɛrɛɛ ŋmaa te naŋ taa zine. A saaŋkonnoŋ sɛrɛɛ ŋmaabo 
sobie poͻ noͻre la ka ba maŋ wolle ne a yɛlɛ. A sɛreŋmaareba maŋ la: namine, teŋa 
nembɛrɛ, balzuzeere, tendaamba ane nembɛrɛ naŋ taa gyerema a noba zie a teŋa poɔ.

Enfuoni 8.2: A enfuoni ŋa wulo la namine ane teŋɛ nembɛrɛ la saaŋkonnoŋ sɛrɛɛ ŋmaabo poͻ

A zɔɔre ama maŋ taa la kpɛzie a yipɔge yel-erre poɔ. Te maŋ tu la te saaŋkonnoŋ 
yelmaale poɔ ane a te sagediibu poɔ kyɛ faare a zɔɔre. A sobie ama ba bala a paaloŋ 
merɛ naŋ gu te zaa zeŋ lããfeɛ. Zɔɔre na mine te naŋ maŋ tu saaŋkonnoŋ maale la, yiri 
poɔ yelbawontaa, koɔla yeli, kyiire sããmo yeli, ane neɛ naŋ bɛle o tɔ.

Saaŋkonnoŋ zɔɔre faaroo sobie mine ba naŋ tu a maale yelbawontaa saaŋkonnon poͻ;

1.	 Maaloo: Neɛ naŋ ba poͻ a zͻͻre poͻ la maŋ daa yi omeŋɛ na soŋ maale a yɛlɛ a 
noba bayi kpakyaga ka a maa. A yelmaala ba maŋ tu begɛ naŋ sɛge biŋ kyɛ maale 
a yɛlɛ.

2.	 Sɛrɛɛ ŋmaabo: A zͻͻre faaroo sobiri ŋa maŋ ba maŋ de begɛ maale a yɛlɛ. Namine, 
balzuzeere teŋɛ nembɛrɛ ane sɛre-di nembɛrɛ mine la maŋ ŋmaa a sɛrɛɛ.

3.	 Vɛŋ ko taa: O boͻbo zaa la ka emmaaroŋ,noͻre yeni ane nͻmmo be a noba na naŋ 
taa a yelbawontaa. Yidaadͻbͻ bee balzuzeere ane a teŋɛ nembɛrɛ la maŋ kyaara 
maala a.

4.	 Sɔretaa: A kyɛ, ba maŋ de la dɛmɛ diibu kpɛ ne a yɛlɛ maaloo poͻ ana sͻre a noba 
na naŋ taa a yelbawontaa ka na bare a yɛlɛ ka a baare

Saaŋkonnoŋ zɔɔre faaroo ane pampana zɔɔre 
faaroo de manne taa
Saaŋkonnoŋ ane pampana sɛrɛɛ ŋmaabo yitaaloŋ ane tɛɛtɛɛloŋ la tu a puliŋ kyɛ:

Tabol 8.1

saaŋkonnoŋ sɛrɛɛ ŋmaabo sobie Pampana sɛrɛɛ ŋmaabo sobie

Namine bee a teŋɛ nembɛrɛ maŋ la a 
sɛre ŋmaareba.

1.Bɔne nembɛrɛ,/sɛreŋmaareba la maŋ 
ŋmaa a sɛrɛɛ. A merɛ wuluu la ka ba 
maŋ de toŋ ne toma

2.Kɔɔto yeltuuri ba poɔ a kyɛ. 2.Ba maŋ tu la yelsɛgebinni sobie kyɛ 
ŋmaa a sɛrɛɛ

3.A saaŋkoŋ yel-erre ane a yipɔge 
nɔbinni poɔ la ka ba maŋ do are 
kyɛ ŋmaa yeli sɛrɛɛ.

3.Ba maŋ tu la a merɛ na ba naŋ sɛge biŋ 
kyɛ ŋmaa a sɛrɛɛ

4.Naayiri bee yie poͻ la ka maŋ 
maale a yelbawontaa.

4.Kͻͻto poͻ la ka a yeltuuri zaa maŋ tu

5.A sɛrɛɛ zaa maŋ kyaare la maale 
taa, vɛŋ ko taa, ane yelmeŋa sori 
tuubu

5.Nimizeɛ maŋ are la ka neɛ zaa wuli o 
teɛroŋ ane dͻgeroŋ.

A neɛ na naŋ le na nyɛ la dͻgroŋ

6.Yeli zaa taa la o tuubu bonso yeli 
ba seŋ taa. Ba maŋ bɔ la sobiri na 
naŋ na soŋ ka yeli maaloo puoriŋ, 
ka nɔyeni be be.

6.A yeli maaloo zaa maŋ are la a merɛ zu.

7.A soba na ba naŋ sɛge a naayiri 
ane a neɛ na naŋ sɛge o tͻ zaa taa 
la sori na soore taa yɛlɛ.

7.Sori be be ka lͻͻya are ba kaŋa 
gbɛbogiriŋ a soore yɛlɛ

8.Danseɛ deme taa la sori na kpɛ a 
poɔ.

8.Danseɛ deme taa la sori na kpɛ a poͻ

9.Neε naŋ sεge be be la, ka neε ba 
naŋ sεge meŋ be be

9. Neε naŋ sεge be be la, ka neε ba naŋ 
sεge meŋ be be

10.A yɛlɛ deme maŋ polle la na yeli 
yelmeŋa

10.A yɛlɛ deme maŋ polle la na yeli 
yelmeŋa

Toma 8.5 sɛrɛɛ ŋmaabo manne taa/ pɛre taa

Gbulo poͻ, yɛ de yɛmenne yelbie manne wuli ne saakonnoŋ ane pampana sɛrɛɛ 
ŋmaabo sobie tuubu tɛɛtɛɛloŋ .Yɛ di dɛmɛ kyaare a nͻ-irri.

Toma 8.6 zͻͻre maaloo sobie

Koͻraa kaŋa da zu waare o tͻsoba weɛ poͻ kulo ne ka ba te nyͻge o a soriŋ. Ba zaa 
bayi waa la bal yeni noba.

A yɛ gbulo poͻ, yɛ manne wuli lɛ yɛ naŋ na tu a saaŋkonnoŋ ane pampana sɛrɛɛ 
ŋmaabo sobi-tɛɛtɛɛ kyɛ maale a yɛlɛ.

Toma 8.7

Yɛ zeŋ gbulo a gyɛle lɛ yelbawontaa maaloo sobie a toma 8.3 naŋ e tɛɛtɛɛ kyaare 
saaŋkonnoŋ ane pampana sɛrɛɛ ŋmaabo yɛlɛ

Toma 8.8

Saaŋkonnoŋ sɛrɛɛ ŋmaa yɛlɛ bebiri zaa yel-erre poͻ

Vɛŋ ka fo ne a teŋɛ neŋkpoŋ kaŋa bee baŋna di dɛmɛ kyaare saaŋkonnoŋ sɛrɛɛ 
ŋmaabo. E ka fo karema soŋ fo.

a.	 Gbulo poͻ yɛ wuli a soorebie yɛ naŋ soore a yiri neŋkpoŋ bee a baŋna.

b.	 E ka fo ne a yiri neŋkpoŋ di dɛmɛ. Sɛge a yelbulo na naŋ yire a dɛmɛ diibu 
poͻ biŋ.

c.	 A lɛ puoriŋ vɛŋ ka fo ne fo wetaaba di dɛmɛ kyaare a saaŋkonnoŋ sɛrɛɛ 
ŋmaabo nembɛrɛ

d.	 Manne ko fo karembitaaba tɛɛtɛɛloŋ/ yitaaloŋ na naŋ be saaŋkonnoŋ ane 
pampana sɛrɛɛ ŋmaabo poͻ.

EXTENDED READING
•	 Acquah, G. K. (2006). The judicial role of the chief in democratic governance. In I. K. 

Odotei and A.K. Awedoba (eds), Chieftaincy in Ghana: Culture, Governance and Development, 
pp. 65-79. Sub-Saharan Publishers.

•	 Jannie, M. O. (1997). Conflict resolution wisdom from Africa: African centre for the constructive 
resolution of disputes. Natal Witness Printing and Publishing (Ltd.)

1.	 Wuli kͻͻto kponnuŋ sugilitaa yi a neŋkpoŋ te ta a bile soba.

2.	 De fomeŋa yelbie manne wuli ne bibiiri kͻͻto tontonne ayi.

3.	 Manne wuli pampana sɛrɛɛ ŋmaabo yɛlɛ tontonne ata

4.	 De fomeŋa yelbie gyɛle ne pampana ane saaŋkonnoŋ sɛrɛɛ ŋmaabo yɛlɛ

5.	 Bigri zͻͻre faaroo sobie mine ata naŋ be pampana sɛrɛɛ ŋmaabo yeltuuri poͻ.

6.	 Wuli zͻͻre maaloo sobie ata naŋ be saaŋkonnoŋ sɛrɛɛ ŋmaabo yeltuuri poͻ naŋ 
na taa yelsoŋ ko a noba gaŋ pampana sɛrɛɛ ŋmaabo sobie.

7.	 Wuli kyɛ manne saaŋkonnoŋ sɛrɛɛ ŋmaa sobie ata mine ba naŋ da maŋ tu kyɛ 
maale yɛlɛ a fo laŋkpeɛbo poͻ.

8.	 Pore tɛɛtɛɛloŋ ata ane yitaaloŋ ata naŋ be saaŋkonnoŋ ane pampana sɛrɛɛ 
ŋmaabo yeltuuri poͻ.

DAGAABA YELKÃÃMA
Yelkããyelli

KYƐYUOBU
A wɛlemɛ ŋa naŋ vɛle la fo yɛŋ kyaare Dagaaba lͻba parebammo. Lͻba waa la Dagaaba 
yelkããyelli zage kaŋa. Fo zanne la yɛlɛ kyaare kaaloo ane koŋkombie parebammo a 
yuon-yeni poͻ.A lͻb-ŋmaara ane lͻb-wogri zannoo poͻ, fo na piili ne a lͻb-ŋmaara 
meɛroŋ gyɛlebo te kpɛ ne a lͻb-wogri poͻ.A wɛlemɛ ŋa zannoo taa la tͻna bonso o na 
soŋ fo la bͻgre mine zannoo poͻ aseŋ Bͻrefͻ yelkããma. A wɛlemɛ ŋa meŋ na teɛ fo la 
ne gͻͻloŋ kaŋa boorͻ ka fo kͻkͻre zannoo maaleŋ baa do saa. Lͻba waa la yɛŋkyele 
boma, a maŋ teɛ la ka yeli kuruu do saa ane teɛroŋ zuluŋ gͻͻloŋ amk

YELBULO

•	 Lͻba maŋ waa sooroo,yelbaraa bee yelbie naŋ maŋ vɛŋ ka neɛ teɛre soŋ kyɛ baŋ iri 
o noͻre.Gbɛɛ a maŋ waa la yɛŋ kyele boma naŋ maŋ e ka neɛ buri kyɛ maŋ taa nͻ-
iraa maŋ nͻmaa noͻre.

•	 Lͻb-ŋmaara ne lͻb-wogri waa la popɛle,yɛŋ kyele, bee zannoo bone.
•	 Lͻba maŋ soŋ la ka kͻkͻre yelibu baa,teɛre soŋ ane teɛre zuluŋ

LϽBA
Lɔba la gyennoo mine bale naŋ maŋ nyoora noba kyieruŋ ne ba teɛroŋ zuluŋ naŋ seŋ 
lɛ.A maŋ e la sooroo, yɛlɛ, bee yelŋmaa naŋ maŋ vɛŋ ka kyɛlekyɛleba teɛre gaa tɔɔre 
a bɔ a nɔ-irri.

Lɔba maŋ taa la
1. Yelbikaama, Te maŋ de la yelbie naŋ taa kaama bee noɔ kaŋa. Gbɛɛ yaga a yelbie 

maŋ puulo la a taa lanleebu.

2. Gͻͻrombie teseŋ, meele-eŋ maŋ be be la.

3. Baŋ leɛbo maŋ be be la. Te maŋ leɛre la yelbie ka a taa wommu.

4. A maŋ soŋ la ka neɛ gaa teɛre bee teɛre gaa tɔɔre .

5. A nɔ-irri maŋ uri wa la.

Toma 9.1 Lͻba bigruu

Ayiri poͻ, boŋ la lͻba fo meŋa kͻkͻre poͻ? Wuli a fo nͻ-irri ko a karendie deme 
zaa.

Lɔba parɛɛ;

Lɔba poŋ eŋ la parɛɛ ayi.

1.	 Lɔb-wogri

2.	 lɔb-ŋmaara

Aŋkara noba (Ga) boɔla o la ajenu, ka Dagbambare boͻlaa salinlͻha ka Ewe meŋ 
boͻlͻ a adzo.

Lɔba mine la a ama:

1.	 “Boŋ kaŋa la be be, bebie saŋa, o maŋ taa la gbɛɛ anaare, ŋmenaa ka o taa gbɛɛ 
ayi, zimaane, ka o leɛ taa gbɛɛ ata.” Boŋ la. Iruu: nensaala.

2.	 “Mma la taa o biwellaa kaŋa ka o maŋ gaŋ popelaa wagre zaa”. Boŋ la? Iruu: 
neɛre la,

3.	 “N saa la taa piime mine, ka a ŋmaara teɛrɛ gaŋ a wogiri”. Boŋ la? Iruu: puluŋ

Toma 9.2 lͻba mine

Kaa a sini ŋa naŋ tu kyε di dεmε ne fo taaba. The Benefits of Riddles in Education 
–. https://www.smileandlearn.com/en/the-benefits-of-riddles-in-education/

Lͻba tͻna
Lɔba taa la tɔna yaga;

1. O baara la yelbie bammo gɔɔloŋ

2. A maŋ soŋ la ka neɛ teɛre gaa tɔɔre

3. O maŋ soŋ la neɛ ka o gyɛle yɛlɛ velaa.

4. O maŋ taa la noɔ, a e deɛne ko te.

5. A maŋ terɛ la popeɛloŋ

6. Yeli pare bammo maŋ doe la.

7. Te maŋ zanne la yelbipaala.

8. Te maŋ zanne la yiele.

9. A waa la yɛŋ gyenne boma.

https://www.smileandlearn.com/en/the-benefits-of-riddles-in-education/
https://www.smileandlearn.com/en/the-benefits-of-riddles-in-education/
https://www.smileandlearn.com/en/the-benefits-of-riddles-in-education/

Toma 9.3 kaa a sini kyε a bͻ a lͻba tͻna mine

https://www.smileandlearn.com/en/the-benefits-of-riddles-in-education/ Wola 
ka a taa tͻna ko a te yεŋ baabo?�

Lɔba meŋa meɛroŋ la a ama
1.	 Kyɛyuobu; o maŋ taa la kyɛyuobu kaŋa naŋ maŋ tage a kyɛlekyɛleba teɛroŋ .

2.	 Bigruu; o maŋ taa la bigruu kaŋa naŋ buri a nɔ-ire .

3.	 Sooroo; soorebiri kaŋa maŋ yi la a boɔrɔ nɔ-iri.

4.	 Yelbie melletaa; melloo kaŋa maŋ be la a yelbie poɔ, ka fo na bɔ a nɔ-iri wontuo.

5.	 Nɔ-iri; o na maŋ la a lɔba yeli maaloo zaa. A nɔ-iri la maŋ kpulli a lɔba zu.

Lͻba meεroŋ mine
Kyɛyuobu: 1.	Boŋ kaŋa la be be..
Bigruu: bebie saŋa, o maŋ taa la gbɛɛ anaare, ŋmenaa ka o taa gbɛɛ ayi, zimaane, ka 
o leɛ taa gbɛɛ ata
Sooroo: Boŋ la?
Melloo; A nɔ-ire pãã na teɛre la bone naŋ be be ka a gbɛɛ kyille lɛ.
Nɔ-iraa: Nensaala; nensaala vuuro ne gbɛɛ anaare o bibile saŋa, kyɛnɛ gbɛɛ ayi o 
neŋkpoŋ a kyɛ kyɛne ne daŋkpala o nennyaŋaa saŋa.

Toma 9.4. Lͻba meεroŋ

Ayiri poͻ, yε gyεle a lͻba ama. Yε ŋmaare a eŋ a meεroŋ poͻ. Fo na toͻ bͻ la a nͻ-
iri. Wuli fo taaba a karendie poͻ, a fo nͻ-iri.

Lɔba meɛroŋ gyɛlebo
Ka fōō na gyɛle lɔba, fo na sigri la a kɔkɔre eŋ meɛroŋ poɔ, ka yɛmbulo kaŋa wulo a 
nɔ-iri.
Ŋa naŋ tu la dabie mine te naŋ na maŋ tu a gyɛle lɔba.

1. Kanne velaa; kanne o bɔẽbɔẽ gbɛɛ awola zaa ka a kpɛ, ka parebammo be be.

2. Bɔ a yelbizuri mine, kaa yelbi-nimizeere mine, a kaa yeli mine naŋ puuli.

3. Kaa yɛlɛ mine naŋ taa pare ayi: lɔba naŋ maŋ mellɛ ne yelbie zuiŋ, yeli mine pare 
maŋ e la yaga. Kaa, a yeli pare mine kyɛ bɔ a nɔ-iri.

4.	 Meɛroŋ gyɛlebo; kaa a lɔba meɛroŋ: kyɛyuobu, bigruu, sooroo, melloo ane a nɔ-iri.
5.	 Kaa a tutaaloŋ ne a yelbie nyɔgetaa: kaa lɛnɛɛ a yelbie, a yelbulo naŋ kpɛtaa a yɛlɛ 

poɔ.

https://www.smileandlearn.com/en/the-benefits-of-riddles-in-education/

6.	 A yeli naŋ maŋ e pelewelee zuiŋ, kaa nɔ-irri mine naŋ be be,

7.	 Iri nɔ-irri mine naŋ ba tu sori bare. A yeli mine maŋ waa aŋa a nɔ-iri, kyɛ o ba tori.

8.	 Bonne iri velaa. De a fo yeli gyɛlebo gɔɔloŋ ka a soŋ fo ka fo bonne iri velaa.

9.	 Maaleŋ kaa a fo nɔ-iri; maaleŋ kaa a nɔ-iri kyɛ la maaleŋ kanne a lɔba velaa.

Gyenne fo meŋa a zanne: ka fōō gyɛle a lɔba velaa, a pare maŋ kyaane la

De a ama naŋ tu toŋ ne toma:
1.	 Taa kanyiri kyɛ kuri zu eŋ.

2.	 Teɛre gaa tɔɔre.

3.	 Kaa yelbie na naŋ be a lɔba poɔ velaa.

4.	 Yuo fo teɛroŋ kyɛ bare bonnoo.

Toma 9.5 Lͻba deεne

Bayiri poͻ, yε piili lͻͻ lͻͻree ko fo tͻ. Ka kaŋa maŋ soore a nyε nͻ-iri, o tͻsoba meŋ 
na soore la ka o tͻ na meŋ bͻ a nͻ-iri. A onaŋ naŋ na di la a ona naŋ soore kyε iri 
a lͻba yaga nͻɛ.

Lɔb-wogri
Lɔb-wogri e la yeli mannoo kaŋa naŋ seŋ ka neɛ teɛre gaa tɔɔre kyɛ baŋ a pare ane a 
nɔ-iri. A maŋ soŋ la ka neɛ teɛroŋ yuo. Teɛroŋ zuluŋ gɔɔloŋ meɛbo zie la.

Te maŋ de la lɔb-wogri pɛlɛ ne te niŋe, a wullo la yɛŋ, a yuoro la teɛroŋ. A maŋ vɛŋ la 
ka neɛ taa hakela a na tōɔ bɔ yeli kaŋa maaloo.

Lɔb-wogri parɛɛ
Lɔb-wogri taa la tontonne yaga. A mine la a ama:

1.	 Yɛŋ yuo; yelmaale, teɛroŋ zulluŋ, hakela, te maŋ laŋ baa ne la ama zaa), gaŋ a zaa, 
bibilii poɔ.

2.	 Nimipɛlle; a maŋ wa ne la ennoɔ kaŋa ko noba ka ba poɔ pɛlle.

3.	 Wulluu; o wullo la yɛŋ, a yuoro hakela, a maŋ soŋ la yeli-lerema pare bammo. 
A maŋ yuo la sori ko a zannoo bɔgere mine bammo. Teseŋ kuntaŋ, bɔrefɔ, ane a 
kɔkɔboorɔ mine.

4.	 Tẽẽ la; a saŋena la teɛroŋ/yɛŋ baaloŋ. Ka neɛ taa yelwonaa, ka o zu dɔɔŋ, a lɔba 
ama na baŋ maale la o teɛroŋ eŋ.

5.	 Laŋ zemmo; a maŋ vɛŋ la ka noba kpeɛrɛ taa bebiri la bebiri zaa, a sonna taa boɔra 
a lɔba nɔ-iri. A ŋa maŋ wa ne la nɔyeni kaŋa a noba poɔ.

Toma 9.6. lͻb-wogri bammo

Bayiri poͻ yε di dεmε kyaare bone naŋ la lͻb-wogri. Yε wuli a karendie zaa a yε 
nͻ-iri.

Lɔb-wogri meɛroŋ
Lɔb-wogri na baŋ po-eŋ la:

1. Yelboɔraa; bone na yeli te naŋ na nyɛ yi a lɔba ama poɔ.

2. Merɛ; sobie na zaa naŋ seŋ ka te tu.

3. Piilaa; lɛnɛɛ a yeli naŋ piili.

4. Yelwonaa; yelwonaa kaŋa naŋ pigi sori.

5. Yelmaale sobiri; sobie te naŋ maŋ tu te ta a yeli zu kpulluu.

6. Yelmaale; a lɔba nɔiri.

Lͻͻbo: Soͻre bata ne ba bibiiri bonyeni boŋyeni la tu sori, a gɛrɛ te ta mane. Mane-
gbori na naŋ be be na tõͻ de la noba bayi yoŋ a lͻnne wagere dayeni.Kyɛ ka soͻre 
kaŋa meŋ zaa muri kyɛ bare o bie, o sͻtaaba na ͻͻ o la. Wola ka a soͻre bama na e 
ŋmaa a mane ba zaa?

Iruu: Te de ka ba la Aa, Bb, Cc.(‘A’ , ‘B’ ane ‘C’ ) la a sͻmamine kyɛ ka ‘a’,’b’ ane ‘c’ 
meŋ waa ba biiri) Dɛndɛŋ,(a) ne (b) na de la a gbori lͻŋ te bare (a) kyɛ ka (b) leɛ wa 
de (c) te lͻŋ ne. ka (b) ne (c) te lͻŋ , ba na de la a gbori ko (a) ka o de wane ba manine 
zie. Ka onaŋ wa ta , o na are la o ma zie,’A’ la lɛ, kyɛ de a gbori ko ‘B’ ne ‘C’ ka ba lͻŋ 
gaa ba biiri zie. Ka banaŋ wa lͻŋ gaa ba biiri zie wa baare ‘B’ ne o bie ‘b’na leɛ de la 
a gbori la leɛ lͻŋ gaa ne zie na A ne o bie ‘a’ naŋ be na. ka banaŋ te ta ‘A’ ne ‘B’, ba 
mamine la lɛ, ba na bare la a ba biiri na kyɛ de a gbori lͻŋ gaa zie na ‘C’ ne o bie naŋ 
are na. Ka banaŋ te ta ba na de la a gbori ko ‘C’ bie na, ‘c’ la lɛ, ka o de gaa te de ‘a’ 
wa lͻŋ ne a la leɛ gaa te de ‘b’ meŋ wa lͻŋ ne. ba zaa la ŋmaa bee lͻŋ a mane.

Lͻb-wogi kaŋa 2
Ka gbegni taa nimie ayi, ka ŋmaaŋa taa nimie ayi, ka wͻͻ meŋ taa nimie ayi. Nimie 
awola ka te taa?

A.	 3 B. 4 C. 1 D. 2
Wuluu: a sooroo la ka nimie awola ka te taa. A ŋa wuli ka a neɛ na naŋ soore, ane a 
nͻ-ire nimie la ka ba soorͻ azuiŋ, a eε 4.

Nͻ-iri: B) 4.

Toma 9.7 Lͻb-wogi dẽεne

Bayiri poͻ, piili lͻͻ lͻb-wogi ko fo tͻ. Ka kaŋaŋ soore a nyε nͻ-iri, o tͻsoba meŋ na 
soore la ka a o tͻ na meŋ bͻ a nͻ-iri. A onaŋ naŋ na di la a ona naŋ soore kyε iri 
a lͻb-wogri yaga.

Note: yε na baŋ bͻ la vuo a bͻ a lͻba mine gama poͻ bee ziiri mine a toͻ piili a deεne.

EXTENDED READING
Prempeh, A. A. (2023). Akanfoɔ amammerɛ ne Akan kasadwin. Premsco Publications

1.	 Fo bammo la boŋ a kyaare lͻb-wogri?

2.	 De fo bammo a wεle ne a lͻb-wogi ŋa naŋ tu. Kpi mare a lͻba meεroŋ.

Noba bata mine la tu sori. A gɛrɛ te nyɛ kõͻ naŋ gaŋ a soriŋ. Kaŋa nyɛ la a kõͻ, a 
kpɛ a sɛre ka o ŋmaa a kõͻ gaŋ. Kaŋa meŋ nyɛ la a kõͻ, o ba kpɛ a, kyɛ meŋ ŋmaa 
a kõͻ gaŋ. A bata soba ba nyɛ a kõͻ, o ba kpɛ a,kpɛ meŋ ŋmaa a kõͻ gaŋ. Nembobo 
la lɛ?

3.	 Kuri lͻb-wogi boŋyeni kyε iri a noͻre.

4.	 Lͻ-wogri tͻna la boŋ a te bebiri zaa nyͻvore poͻ.

5.	 Iri a lͻb-wogi ŋa pare; soͻŋaa boŋyeni gεrε la kolaa a nyε wͻͻre 6 ka a gεrε a 
kolaa. Ka a wͻͻre kaŋa zaa nyε ŋmaane 2 ka a gεrε a kolaa. A ŋmaane kaŋa zaa 
taa la kuri o nuŋ a gεrε ne a kolaa. Donne awola la gεrε a kolaa?

 A. 14  B. 11  C. 8  D. 5.

6.	 Bonso ka te maŋ lͻͻ lͻb-wogri?

7.	 Wuli lͻb-wogi meεroŋ

8.	 Kuri lͻb-wogi naŋ taa pare, kyε bͻ o nͻ-iri. Bigri lεnεε fo naŋ e a nyε a nͻ-iri na.

YELWIIRAA
Foɔlaa 

 10

DAGAABA YELKÃÃMA
Yelkããsɛgere

KYΕYUOBU
A foͻlaa ŋa poͻ, te na de la te menne kpε ne Dagaare yelkããsεgre poͻ. Gaŋ a zaa, te 
na di la dεmε kyaare yelwiiri. Te na kaa la yelwiiri bigruu, yelwiiri parεε, yelkããbie, 
ane a yelwiiri tͻna. te na la zanne la lεnεε, te naŋ maŋ gyεle yelwiiraa. A yelwiiraa 
bammo na soŋ fo la ka yelbie bammo ane a kͻkͻre gͻͻloŋ meεbo. A foͻlaa ŋa na vεŋ 
la ka te teεre zuluŋ, a baŋ fo meŋa yeli yelibu. A yelwiiraa gyεlebo na soŋ fo la ka toͻ 
teεre gaa tͻͻre, a toͻ bigri yeli, a kyε taa yeli gyεlebo gͻͻloŋ. A na soŋ fo la ka fo toͻ 
taa sukyiri kpeεŋaa a na toͻ taa yelwonaa kaŋa naŋ kpε fo teεroŋ poͻ. A yelwiiraa na 
soŋ fo la ka fo taa nyonono ne noba, bonso, a yelwiiraa na teɛre fo la saaŋkompare 
bee yipͻge bee fo laŋkpeεbo poͻ yelkorͻ mine naŋ da e pare. O yuoro la hakelε, kyε 
maala neε ennε nenyaga poͻ yeli yelibu gͻͻloŋ.

Yembulo

•	 Yelwiiraa e la yelkããma zage ŋa sεgere naŋ maŋ sεge eŋ tẽεmε ane vulotokpolo poͻ 
naŋ maŋ de yele mine naŋ taa kããma.

•	 A yelwiiraa maŋ taa la, enkyere, teεroŋ poͻ enfuomo, ane yelteεre maaloo. A 
yelwiiraa kͻkͻre pare bammo maŋ e la tuo bonso a yelbie maŋ lere la.

YELWIIRAA
Yelwiiraa bigruu
Yelwiiraa e la yelkããma zage ŋa sεgere naŋ maŋ sεge eŋ tẽεmε ane vulontokpolo 
poͻ naŋ maŋ de yele mine naŋ taa kaama , yeldemanne ane yelbulo wulibu bammo, 
enkyere ane yelteεre maaloo. Yelwiiraa yelbie maŋ taa la voonoo kaŋa naŋ taa faŋa 
a taa wommu. Yelkããbie te seŋ, mannetaa, lanleebu, nensaaloŋ amk maŋ be be la.

Toma 10.1 Yelwiiraa bigruu

Fo meŋa yelbie poͻ, wuli bone naŋ la yelwiiraa yelkᾶᾶma poͻ.

Yelwiiri parɛɛ ane a waaloŋ
Tabol 10.1: Yelwiiri parεε ane a waaloŋ

Yelwiraa 
parεε

Waaloŋ  Yelwiiraa

Mannoo 
yelwiiraa

O maŋ mane la yεlε, a taa wuobu, 
dẽεndeεmɛ, ane saŋa/zie. A manna 
maŋ be be la.

Dẽεbaŋ yelwiiraa, yieluŋ 
yelwiiraa

Yieluŋ 
yelwiiraa

A wulo la neε sukyiri bee teεroŋ. O 
maŋ e ŋa yieluŋ. O maŋ e la ŋmaa lε 
kyε wulo yelzu yeni kaŋa.

 puubu yelwiiraa

Dẽεbaŋ 
yelwiiraa

A maŋ be la vulontakpolo poͻ k aba 
yele. O maŋ yi ne la dẽεbaŋ kyε e 
yelwiiraa. A dẽεdeεnemɛ maŋ dire la 
dεmε.

Dẽεbaŋ yelwiiraa

Duulo anaare 
yelwiiraa

O maŋ e la duulo pie ne anaare (14 )
kyε taa lanleebu kaŋa. Gbεε yaga, o 
maŋ kyaarεε, nͻmmo, kũũ ane ŋmene 
bon-iraa

Duulo pie ne anaare 
anaare yelwiiri

Puubu 
yelwiiraaa

Yelwiiraa, gbεε yaga, o maŋ e la 
wogi. O maŋ pugro bee danna la yeli, 
bee neε. O taa la meεroŋ yaga.

Puubu yieluŋ. Dannoo 
yieluŋ.

 Posãã 
yelwiiraa:

A yelwiiraa ŋa kono la bone bee neε 
naŋ bͻre. o maŋ e la kuori kommu.

koŋkombie

Yieluŋ 
yelwiiraa

Yelwiiraa naŋ maŋ yieluŋ. O taa la 
lanleebu nan noma. Gbεε yaga, o maŋ 
e la senselloŋ bee nͻmmo yelε.

Yieluŋ yelwiiraa

Toma 10.2

Ayiri poͻ, yε wuli yelwiiri parεε ata. De wuli yε taaba a karendie poͻ. Bͻ a pare 
kaŋa fo meŋa yelwiiri mine.

Sεgewiiraa meεroŋ
Yelzu: a yelbuli waa la teεroꬼ naŋ kyaare yelkããma. Sεgewiiri yelzuri mine kyaare 
la nͻmmo, ŋmene zu yεlε veεloŋ, kũũ, seε yεlε maaloo ane vͻlfaare. A yelzuri ama 
bammo maŋ soŋ la a kanna tõͻ kaa-iri yelbulo bee baŋ a sεgerε poteεrε o naŋ sεge ne 
a sεgewiiraa.

Yelbie kaa iribu: A ŋaa maŋ wulo la lε a sεgerε naŋ maŋ de yelbie lantaa a sεge ne 
sεgewiiraa. Kͻkͻgaale ane eŋkyere poͻ la a sεgewiiraa yelbie kaa iribu. Kanna seŋ ka 
o baŋ a sεgrerε yelbie,gͻͻrombie ane voonoo ka a na tõͻ soŋ ka o baŋ a sεgewiiraa 
pare.

Kͻkͻgaale: O maŋ wuli la lε a sεgerε naŋ teεrε kyaara a yelzu

Eŋkyere: a sεgerε teεroŋ kyaare a sεgewiiraa ba maŋ kͻͻre

Yeldegε ane gͻͻrombie yelmanne: a yelmane ama maŋ wuli la yεlε kyaare mannoo 
tεεtεε bee a poͻ yelbie mine boorͻ naŋ ba poͻ a be. A gͻͻrombie mine la tulimo, 
yelmannaa, amk. A gͻͻrombie ama maŋ soŋ la ka neŋgyamaa tõͻ leεre a yelwiiraa. 
A sεgerε maŋ de la gͻͻrombie mine aseŋ meel-eŋ damane, nensaaloŋ wuli ne neeloŋ 
tεεtεεloŋ kaŋa naŋ be teεroŋ naŋ pare ane teεroŋ naŋ be o zu poͻ. A gͻͻrombie mine 
la yel-enkõͻ, yelbitulmo yeltutaa, puuluu, amk.

Voonoo gͻͻrombie: a mine la voonebidaare puuluu, voonebinyaŋne puuluu, gͻmbulo 
la maŋ wuli yieluŋ toma.

Gͻͻloŋ: la maŋ wuli lε a sεgewiiraa naŋ sεge tutaa. Aseŋ a kͻkͻre merε a kuri zu eŋ 
yelbie mine.

Manna: A sεgewiiraa manna. O na baŋ e la a sεgerε meŋa bee teεroŋ poͻ dẽεdeεnε 
kaŋa. Gbεε yaga a sεgewiiraa maŋ pukyaare la sεgerε bee neεkaŋa teεroŋ.

Toma 10.3 karendie zaa yelwiiraa yelibu

Karema yeli a yeliwiiraa, kyε e ka a karembiiri yeli tu.

Sεgewiiri yelsonne/ tͻna
1.	 Nimipεle boma la. A taa la kyεlloo noͻ. azuiŋ noba maŋ kyεle a la ka ba sukyie 

maa.

2.	 Yεŋ poŋ ko taa ane yεŋ zannoo zie la; A baara la baapaaba yεŋ. Fo maŋ tu la a 
duoro na naŋ be a yelwiiraa poͻ kyε zanne yelpaalaa

3.	 A maŋ yuoro la baapaaba yεŋ kyε ka ba ta inne yεlε. Yelwiiraa maŋ ŋmaa la 
enfuoni kaŋ a eŋ neε teεroŋ. Azuiŋ, fo koŋ toͻ inni wieouŋ lε.

4.	 Yelwiiraa maŋ tage la noba lantaa ka ba taa noͻre yeni

5.	 Noba maŋ tu la be a nyͻge zͻmenne ne kyεmmine

6.	 Yipͻge zannoo zie maŋ la ka lε vɛŋ ka a yipͻge ba kpiire

7.	 Baapaaba maŋ zanne la gyogi sonne teseŋ gyeremε terebo, yelmenne .

8.	 Fo maŋ zanne la a yelkᾶᾶbie mine naŋ be a kͻkͻre poͻ.

9.	 A maŋ iri la yeli neε teεroŋ poͻ naŋ wono o.

Toma 10.4 yelwiiraa tͻna

Ka fo ne fo zͻmenne bayi bee bata zeŋ gbuli poͻ. Yε di dεmε kyaare yelwiiri tͻna 
yelkᾶᾶma poͻ. De a ama naŋ be a sazu a la bͻ mine fo teεroŋ poͻ a poͻ.

Yelwiiraa meεroŋ
1.	 Yelwiiri maŋ taa la a waaloŋ ane a meεroŋ ama

2.	 Duulo: yelbie semmo a duulo poͻ

3.	 Duulo wogiruŋ: kͻkͻtεgε semmo a duulo zaa poͻ.

4.	 Vulotankpolo: duulo naŋ lantaa gbuli bee foͻlaa poͻ a wulo yelbuli.

5.	 Lanleebu: Voonoo puuluu waaloŋ a duulo baaraa.

6.	 Kͻkͻtεgε tagebo: A kͻkͻtεgε tagera la bee o ba tagera

7.	 Kͻkͻtεgere de lantaa: o waa la kͻkͻtεge parεε ba naŋ de lantaa

8.	 Yεl-lͻnnaa: yεlε bee yelŋmaa fo naŋ de piili ne dabegere yuo poͻ kyε ba eŋ tεgebo

9.	 Pεnnoo: pεnne a duulo poͻ, maŋ pεnne kyε la tͻnne.

10.	Sεgebibεrε: De sεgebibεrε piili ne duulo bee yεlε.

Sεgewiiri meεroŋ yelboͻre
•	 Kuri yieluŋ tͻgeraa

•	 Wuli a pare ane zu kuribu

•	 Wuli kͻkͻgaale ane a waaloŋ

•	 Teε a kanna ka o kanne soŋ.

Yelwiiraa gyεlebo
Yeli fo naŋ na kaa kyɛ gyɛle yelwiiraa;

1.	 Kaa yelwiiraa yelzu ane a yelbulo kpɛtaa.
2.	 Bɔ a yelbulo ane bone na yɛlɛ a sɛgrɛ naŋ sɛge a yelwiiraa poɔ.
3.	  Kaa, ka a kɔkɔre naŋ sɛge e la mɔlɔ bee leremε. Bonso ka ba sɛge a kɔkɔre ŋa tɔ?
4.	 Yeli yɛlɛ kyaare a kɔkɔgaale ane a sɛgerɛ gyogo. Ane lɛnɛɛ o naŋ tere o duoro a 

yelwiiraa poɔ.
5.	 Di dɛmɛ kyaare a sɛgrɛ eŋkyere.
6.	 Yeli yɛlɛ kyaare yelkããbie mine naŋ be a sɛgewiiraa poɔ. Boŋ ka a yelkããbie ama 

taa ko a yelwiiraa.
7.	 Yeli yɛlɛ kyaare a yelwiiraa meɛroŋ.
8.	 Kaa nyɛ, aŋ la yeli a yɛlɛ a yelwiiraa poɔ. Aŋ ka a yeli kyaare.

Toma 10.5 yelwiiraa kããbie ne a meεroŋ leεpeεroo

Ka fooŋ baŋ a yelwiiraa yelkããbie ane a meεroŋ, anaŋ e la nimizeε gaŋ a yelwiiraa 
gyεlebo.

1.	 Bayiri poͻ, yε leεpeεre a yelwiiraa kããbie. Wuli a kããbie mine naŋ be a 
yelwiiraa na fo naŋ yeli 10.3 poͻ.

2.	 Yε di dεmε kyaare a yelwiiraa naŋ be 10.3 poͻ meεroŋ. Boŋ lanleebu la ka yε 
nyε? Duulo awola la ba a vulotankpolo kaŋa zaa poͻ? A duulo wogilŋ gaŋ la 
taa bee a seŋ la taa?

Toma 10.6 Yelwiiraa gyεlebo

Kanne a yelwiiraa ane a gyεlebo ŋa naŋ tu. Bͻ yelzuri mine ka a soŋ fo a 
gyεlebo saŋa.

Yelwiiraa kaŋa gyεlebo; Dͻnneŋ wεgrε, (B.N. Bob Dery)

Dͻnneŋ wεgrε

Bombeε gyεlε

Kpoli kyε wεge.

Taram baŋ vi.

Ka nyuu goͻrͻ

Sandire noͻre

Mεlεmεlε,

Sandire noͻreŋ gaŋ nyεnoo

O maŋ peεle la

Kyε doŋ nyamama.

A doŋ wogoko

De te manne ne

 pͻgesara o boͻbo dare;

noͻre mεlεmεlε

eroŋ mεlεntεmm

ka laare morͻ.

Nyemε tε wεgerekεrε.

Gyεlebo dabie
Dabiri 1: Kanne a yelwiiraa zaa
Ka fõõ kanne dͻnneŋ wεgerε ka o yi fo na nyε la yeli mine fo naŋ daŋ ba nyε. O tolεε 
noͻre fee eŋ. A lanleebo ba are ziyeni bee a tu taa. Vulontokpoli zaa maŋ are la o 
yoŋ. A maŋ e la tuo ka fo baŋ bone naŋ na wa vulontokpoli naŋ tu poͻ. Fo na nyε la 
lanleebo mine naŋ be mεlεntεŋ, mεlεmεlε…. A yelwiiraa ire la sandire pare.

Dabiri 2: a yelwiiraa bigruu
Te na bigiri la a vulontokpoli dεndεŋ soba a Dͻnneŋ Wεgerε poͻ. Kyε a soma la ka te 
maŋ daŋ bigiri a yelwiiraa zaa sεre kyε pãã bigire a vulontokpoli. A seŋ ka te gyεle a 
kããbie na zaa naŋ be a yelwiiraa poͻ.

Yelnyεrre
A /ε/ voonoo pulli la yaga a yelwiiraa poͻ.

A vulontokpoli 1 poͻ, a lanleebu e la AABCAD

A kͻkͻre taa la gͻͻloŋ kaŋa naŋ vεŋ ka o taa noͻ.

Extended Reading
Wainwright, J. (2004). The basic poetry. London: Routledge.

1.	 Yelwiiraa e la yelkããma bͻgere kaŋa. De fo meŋa yelbie bigri a yeluu ŋa ka o 
kyaane.

2.	 Wuli a yelbikããma ama yelwiiraa poͻ ka a kyaane; yelzu, bondemanne, 
kͻkͻtεgε/ eŋkyere, yelbi-kaairri.

3.	 Wuli bone yelbie naŋ maŋ e kannekanna.

4.	 Wuli yelwiiri tͻna a te bebiri zaa laŋkpeεbo poͻ.

5.	 De yelwiiraa meεroŋ ne o waaloŋ ka a soŋ fo ka fo sεge fomeŋa yelwiiraa kyε 
gyεle o fẽẽ lε.

6.	 Wuli a yelbikããma naŋ be yelwiiraa poͻ.

7.	 Pore dabie mine fo naŋ na tu kyε gyεle yelwiiraa. Bonso ka fo pore a dabie na.

8.	 Bͻ fo meŋa yelwiiraa kyε bͻ a yelzu, lanleebu, ane a eŋkyere.

9.	 Wuli bone yelbikããma naŋ taa ko yelwiiraa meεbo.

GLOSSARY
Affix A grammatical form that is attached to a word at either the 

beginning.

Affixation The process of adding affixes to roots or stems to form new 
words.

Ballad A narrative poem meant to be sung, with simple meter and 
rhyme, often telling folklore or romantic stories.

Borrowing The process of acquiring new words from another language.

Clipping The process of shortening an existing word to form a new one.

Coda The final consonant of a syllable.

Comma A punctuation mark (,) indicating a pause or separating items 
in a list.

Compounding The process of putting two or more existing words together to 
form a new one.

Conjunction A word that joins two or more words, phrases, or clauses in a 
sentence.

Coordination 
conjunctions

Conjunctions that link equal parts of a sentence.

Correlative 
conjunctions

Paired conjunctions generally used at two points in a sentence.

Culture The ideas, customs, and social behavior of a particular group 
or society.

https://www.worldatlas.com/articles/the-culture-of-ghana.html
https://www.worldatlas.com/articles/the-culture-of-ghana.html

Customary Traditional practices passed down through generations.

Derivational affix An affix that changes the class of a word it is attached to.

Dramatic Poetry A poem written in verse to be spoken, involving dialogue 
among characters.

Elegy A reflective poem that laments loss, often exploring mourning 
and reflection.

Epic Poetry A lengthy narrative poem recounting heroic deeds or 
adventures.

Free Verse Poetry free from regular meter or rhyme scheme.

Goal A clearly defined objective or desired outcome.

Head word The central element in a phrase.

Human rights Principles concerned with equality and fairness, ensuring 
freedom and protection.

Indigenous Original occupants of a land or region.

Infix An affix placed between two parts of a word.

Inflectional affix An affix that maintains the class of the word it is attached to.

Intonation Pitch changes that occur across a sentence.

Lexicon An inventory of sounds, words, etc. in a language.

Litigant A party involved in a lawsuit, either the accused or defendant.

Lyric Poetry A short poem expressing personal emotions or thoughts, often 
musical.

Meter and Rhythm The pattern of stressed and unstressed syllables in a line.

Monogamy The practice of marrying one person at a time.

Obstacles Challenges or barriers that hinder progress.

Ode A lengthy poem that praises an event, individual, or idea.

Pitch The rate of vibration of vocal cords during speech.

Poem A verbal composition conveying experiences, ideas, or 
emotions.

Polygamy The practice of having multiple spouses at the same time.

Prefix An affix attached at the beginning of a root/stem.

Puzzle A game or problem requiring logical or strategic thinking to 
solve.

Relative adverb An adverb that heads an adjective clause.

Rhyme Scheme The ordered pattern of rhymes at the ends of lines.

Riddle A puzzle or brain teaser using clever language to conceal an 
answer.

Rules Constraints or guidelines that must be followed.

Slash A diagonal line used to show options, dates, or fractions.

Solution The final answer or outcome.

Solution Path A sequence of steps or decisions leading to the goal.

Sonnet A 14-line poem with a specific rhyme scheme and meter.

Source language The language from which a text is translated.

Starting Point The initial situation or setup.

Subordinating 
conjunction

Conjunctions that link a dependent clause to an independent 
one.

Suffix An affix attached at the end of a root/stem.

Summary A condensed version of an original text.

Syllabic consonant A consonant that functions as the nucleus of a syllable.

Syllabification The process of dividing a word into syllables.

Target language The language into which a text is translated.

Text A piece of written work.

Transitive verb A verb that uses a direct object to show who or what receives 
the action.

